
Yatɛne
NabiMusa Alaa Falan Naxan Sɛbɛ
Tawureta Musa yire naaninden ni i ra. Isiray-

ila kaane to keli Misiran yamanani, siga Kanan
bɔxɔni, e feen naxanye liga kira yi, ne nan sɛbɛxi
Kitabun yireni ito kui. A xili saxi na kiini nɛn
bayo Isirayila kaane yatɛn nan sɛbɛxi a kui naxan
findixi dɔxɔde wuyaxi ra.
Isirayila kaane yelin xanbini sariyane birin sɔtɛ

Musa ra Ala naxanye fala a xa Sinayi geyaan fari
emini xanbini Misiran yamanani, e yi e yitɔn siga
na yamanani Ala naxan nagidixi e ma. E yi siga
singen hanKadesi-Barineya yi, Isirayila yamanan
so dɛna. Koni e yi gaxu soɛ. Nayi, e yi lu tonbonni
ɲɛɛ tonge naanin. Dɔnxɛn na, e yi tɔrɔwuyaxi sɔtɔ,
e yi siga yiifannama alogo e xaMoyaba yamanan
masɔtɔ Fɔxɔ Daraan sogeteden binni. Kitabun
yireni ito sora dɔnxɛne fe wuyaxi gbɛtɛye nan
falama naxan liga Moyaba yamanani. Isirayila
kaane lumɛn nin han e yi so Kanan yamanani.
Kitabun yireni ito Alaa yamanamuxuyaan nan

yitama en na. Waxatina nde e lannayaan liga,
waxatina nde sikɛna. Waxatina nde e xaxili
ragidixi, waxati gbɛtɛ, e yigitɛgɛxi. Koni, hali Alaa
yamaanmi tinxinwaxatin birin, Alaa tinxinnami
ɲanɲɛ.

Isirayila kaane xili sɛbɛna
1 Alatala yi falan ti Musa xa Naralan Bubun

kui, Sinayi tonbonni, kike firinden lɔxɔ singeni, e
minin ɲɛɛ firindeni Misiran bɔxɔni. A yi a fala, a

naxa, 2 “Ɛ nun Haruna xa Isirayila yamaan birin
tɛngɛ, ɛ xɛmɛne birin xinle sɛbɛ xabila yɛɛn nun
denbaya yɛɛn ma. 3 Ɛ xa Isirayila xɛmɛne birin
tɛngɛ fata e ganle ra naxanye barin bata dangu ɲɛɛ
mɔxɔɲɛn na, naxanye nɔɛ sofa wanla kɛ. 4 Bɔnsɔn
yo bɔnsɔn, xabila manga keden xa ɛ mali.” 5 Na
mali muxune xinle ni itoe ra:
Keli Rubɛn bɔnsɔnni, Sedewuri a dii Elisuri.
6 Keli Simeyɔn bɔnsɔnni, Surisadayi a dii Selu-

miyɛli.
7Keli Yuda bɔnsɔnni, Aminadabo a dii Naxason.
8Keli Isakari bɔnsɔnni, Suwari a dii Natanɛli.
9Keli Sabulon bɔnsɔnni, Xelɔnma dii Eliyabi.
10 Yusufu a diine bɔnsɔnne: Keli Efirami

bɔnsɔnni, Amixudi a dii Elisama.
KeliManasebɔnsɔnni, Pedasuri adiiGamaliyɛli.
11 Keli Bunyamin bɔnsɔnni, Gidewoni a dii

Abidan.
12Keli Dan bɔnsɔnni, Amisadayi a dii Axiyeseri.
13Keli Aseri bɔnsɔnni, Okiranma dii Pagiyɛli.
14Keli Gadi bɔnsɔnni, Dewuyɛli a dii Eliyasafi.
15Keli Nafatali bɔnsɔnni, Enanma dii Axira.
16 Bɔnsɔn mangani itoe nan yi xilixi yamaan

yɛ. Ne yi findixi Isirayila gali kuntigine nan na.
17 Musa nun Haruna yi muxuni itoe tongo nax-
anye xinle yɛbaxi. 18 E yi yamaan birin malan
kike firinden xii singenma. Xɛmɛn naxanye birin
barin bata yi dangu ɲɛɛ mɔxɔɲɛn na, e yi ne birin
xinle sɛbɛ keden keden yɛ ma kɛdin ma, xabila
yɛɛn nun denbaya yɛɛnma, 19alo Alatala a yamari
Musamakii naxanyi. Ayi e tɛngɛSinayi tonbonni.

20 E yi xɛmɛne birin xinle sɛbɛ keden keden yɛ
ma Isirayila a dii singe Rubɛn bɔnsɔnni xabila

yɛɛn nun denbaya yɛɛn ma, naxanye birin barin
bata yi dangu ɲɛɛ mɔxɔɲɛn na, naxanye yi nɔɛ
sofa wanla kɛ. 21 E muxu wuli tonge naanin wuli
sennin kɛmɛ suulun tɛngɛ Rubɛn bɔnsɔnni. 22 E yi
Simeyɔn bɔnsɔnna xɛmɛne birin xinle sɛbɛ keden
keden yɛ ma, xabila yɛɛn nun denbaya yɛɛn ma,
naxanye birin barin bata yi dangu ɲɛɛ mɔxɔɲɛn
na, naxanye yi nɔɛ sofa wanla kɛ. 23 E muxu
wuli tonge suulunwuli solomanaanin kɛmɛ saxan
tɛngɛ Simeyɔn bɔnsɔnni.

24 E yi Gadi bɔnsɔnna xɛmɛne birin xinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofa wanla kɛ. 25 E muxu wuli tonge naanin
wuli suulun kɛmɛ sennin tonge suulun tɛngɛ Gadi
bɔnsɔnni.

26 E yi Yuda bɔnsɔnna xɛmɛne birin xinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofa wanla kɛ. 27 E muxu wuli tonge solofere
wuli naanin kɛmɛ sennin tɛngɛ Yuda bɔnsɔnni.

28E yi Isakari bɔnsɔnna xɛmɛne birin xinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofa wanla kɛ. 29 E muxu wuli tonge suulun
wuli naanin kɛmɛ naanin tɛngɛ Isakari bɔnsɔnni.

30 E yi Sabulon bɔnsɔnna xɛmɛne birin xinle
sɛbɛ, xabila yɛɛn nun denbaya yɛɛn ma, naxanye
birinbarinbata yi danguɲɛɛmɔxɔɲɛnna, naxanye
yi nɔɛ sofa wanla kɛ. 31 E yi muxu wuli tonge
suulun wuli solofere kɛmɛ naanin tɛngɛ Sabulon
bɔnsɔnni.

32 Yusufu a diine bɔnsɔnne yɛ: E yi Efirami
bɔnsɔnna xɛmɛne birin xinle sɛbɛ, xabila yɛɛnnun
denbaya yɛɛn ma, naxanye birin barin bata yi
dangu ɲɛɛmɔxɔɲɛn na, naxanye yi nɔɛ sofa wanla
kɛ. 33Emuxuwuli tongenaaninkɛmɛ suulun tɛngɛ
Efirami bɔnsɔnni.

34EyiManasebɔnsɔnnaxɛmɛnebirinxinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofawanlakɛ. 35Emuxuwuli tonge saxanwuli
firin kɛmɛ firin tɛngɛManase bɔnsɔnni.

36 E yi Bunyamin bɔnsɔnna xɛmɛne birin xinle
sɛbɛ, xabila yɛɛn nun denbaya yɛɛn ma, naxanye
birin barin bata yi dangu ɲɛɛ mɔxɔɲɛn na, nax-
anye yi nɔɛ sofa wanla kɛ. 37 E muxu wuli tonge
saxan wuli suulun kɛmɛ naanin tɛngɛ Bunyamin
bɔnsɔnni.

38 E yi Dan bɔnsɔnna xɛmɛne birin xinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofa wanla kɛ. 39 E muxu wuli tonge sennin
wuli firin kɛmɛ solofere tɛngɛ Dan bɔnsɔnni.

40 E yi Aseri bɔnsɔnna xɛmɛne birin xinle sɛbɛ,
xabila yɛɛn nun denbaya yɛɛn ma, naxanye birin
barin bata yi dangu ɲɛɛ mɔxɔɲɛn na, naxanye yi
nɔɛ sofa wanla kɛ. 41 E muxu wuli tonge naanin
e nun keden kɛmɛ suulun tɛngɛ Aseri bɔnsɔnni.

42 E yi Nafatali bɔnsɔnna xɛmɛne birin xinle
sɛbɛ, xabila yɛɛn nun denbaya yɛɛn ma, naxanye
birinbarinbata yi danguɲɛɛmɔxɔɲɛnna, naxanye
yi nɔɛ sofa wanla kɛ. 43 E yi muxu wuli tonge
suulun wuli saxan kɛmɛ naanin tɛngɛ Nafatali
bɔnsɔnni.

44 Musa nun Haruna nun Isirayila yamaan
manga fu nun firinna ne xasabin nan yatɛ, bɔnsɔn
keden manga keden. 45 Isirayila kaane birin
yatɛxin denbaya yɛɛn ma, naxanye barin bata yi
dangu ɲɛɛmɔxɔɲɛn na, naxanye yi nɔɛ sofa wanla
kɛ, 46ne birinmalanxina, muxuwuli kɛmɛ sennin
wuli saxan kɛmɛ suulun tonge suulun nan yi a ra.

Lewi bɔnsɔnna awanla
47 Lewi bɔnsɔnna denbayane tan mi yi tɛngɛxi

alo bonne.
48Alatala a fala nɛnMusa xa, a naxa, 49 “I nama

Lewi bɔnsɔnna nun Isirayila kaan bonne tɛngɛ
e bode xɔn. 50 I xa layiri sereyaan Bubun taxu
Lewi bɔnsɔnna muxune ra e nun a muranne nun
a seene birin. E xa batu bubun nun a muranne
xali. E yi e ɲɔxɔ lu e xɔn, e yi e yamaan daaxadeni
tɔn a rabilinni. 51Ɛ na keli sigatini, Lewi bɔnsɔnna
muxunenanAlaBatuBubunwayanma, emɔnyi a
yitɔn ɛ na dɔxɔ daaxaden naxan yi. Xamuxu gbɛtɛ
amaso a ra, ɛ xa a faxa. 52 Isirayila kaane birin xa
e malan e daaxadeni, birin yi dɔxɔ gali yɛɛn ma a
taxamasenna bun. 53Lewi bɔnsɔnna muxune tan
xa e bubune ti layiri sereyaan bubun nabilinni,
e yi e ɲɔxɔ lu a xɔn alogo n ma xɔlɔn nama godo
Isirayila yamaan ma.” 54Alatala a yamarin Musa
ma kii naxan yi, Isirayila kaane yi na birin liga.

2
Bɔnsɔnne dɔxɔ kiina yamaan daaxadeni

1Alatala yi falan tiMusanunHarunaxa, a naxa,
2 “Isirayila kaane birin xa yamaan daaxadeni tɔn
Naralan Bubun nabilinni, koni e nama a yigbɛtɛn.

E xa dɔxɔ e bɔnsɔnna nun e denbayaan taxam-
asenne bun.”

3 “Yuda bɔnsɔnna nun a ganle xa e daaxadeni
tɔn sogeteden binni e taxamasenna bun ma. Am-
inadabo a dii Naxason nan Yuda mangan na.
4Muxuwuli tonge solofere wuli naanin kɛmɛ sen-
nin nan a ganli. 5 Isakari bɔnsɔnna xa e daaxadeni
tɔn e dɛxɔn ma. Suwari a dii Natanɛli nan Isakari
bɔnsɔnna mangan na. 6Muxu wuli tonge suulun
wuli naanin kɛmɛ naanin nan a ganli. 7 Sabulon
bɔnsɔnna xa daaxa e fan dɛxɔn ma. Xelɔn ma dii
EliyabinanSabulonbɔnsɔnnamanganna. 8Muxu
wuli tonge suulun wuli solofere kɛmɛ naanin nan
a ganli. 9 Nayi, xɛmɛn naxanye Yuda yamaan
daaxaden ganli, ne birin malanxina, muxu wuli
kɛmɛ wuli tonge solomasɛxɛ e nun sennin kɛmɛ
naanin. Yamaan na keli, e singen nan sigama.”

10 “Rubɛn bɔnsɔnna nun a ganle xa e daax-
adeni tɔn yiifari fɔxɔni e taxamasenna bun ma.
Sedewuri a dii Elisuri nan Rubɛn bɔnsɔnna man-
gan na. 11Muxu wuli tonge naanin wuli sennin
kɛmɛ suulun nan a ganli. 12 Simeyɔn bɔnsɔnna
xa e daaxadeni tɔn a dɛxɔn ma. Surisadayi a
dii Selumiyɛli nan Simeyɔn bɔnsɔnnamangan na.
13 Muxu wuli tonge suulun wuli solomanaanin
kɛmɛ saxan nan a ganli. 14 Gadi bɔnsɔnna xa
daaxa na fan dɛxɔn ma. Reyuli a dii Eliyasafi nan
Gadi bɔnsɔnna mangan na. 15 Muxu wuli tonge
naanin wuli suulun kɛmɛ sennin tonge suulun
nan a ganli. 16 Nayi, xɛmɛn naxanye Rubɛn ya-
maan daaxaden ganli, ne malanxina, muxu wuli
kɛmɛwuli tonge suulun e nun keden kɛmɛ naanin
tonge suulun. Ne nan sigama a firindeni.”

17 “Na xanbi ra, Lewi bɔnsɔnna muxune yi siga
ganla bonne tagi, e nun Naralan Bubuna. E birin
sigama e daaxa yɛɛn nan ma, muxun birin nun a
tidena, a bɔnsɔnna taxamasenna bunma.”

18“Efiramibɔnsɔnnanunaganlexaedaaxadeni
tɔn sogegododeni e taxamasenna bun ma. Amix-
udi a dii Elisama nan Efirami bɔnsɔnna mangan
na. 19Muxuwuli tonge naanin kɛmɛ suulun nan a
ganli. 20Manase bɔnsɔnna xa daaxa a dɛxɔn ma.
Pedasuri a dii Gamaliyɛli nan Manase bɔnsɔnna
mangan na. 21Muxu wuli tonge saxan wuli firin
kɛmɛ firin nan a ganli. 22 Bunyamin bɔnsɔnna xa
daaxa na fan dɛxɔn ma. Gidewoni a dii Abidan
nan Bunyamin bɔnsɔnna mangan na. 23 Muxu
wuli tonge saxan wuli suulun kɛmɛ naanin nan
a ganli. 24Nayi, xɛmɛn naxanye Efirami yamaan
daaxaden ganli, ne malanxina, muxu wuli kɛmɛ
wuli solomasɛxɛ muxu kɛmɛ. E tan nan sigama a
saxandeni.”

25“Danbɔnsɔnnanunaganlexaedaaxadeni tɔn
kɔmɛn fɔxɔni e taxamasenna bun ma. Amisadayi
a dii Axiyeseri nan Dan bɔnsɔnna mangan na.
26Muxuwuli tonge senninwulifirinkɛmɛ solofere
nan a ganli. 27 Aseri bɔnsɔnna xa e daaxadeni
tɔn a dɛxɔn ma. Okiran ma dii Pagiyɛli nan Aseri
bɔnsɔnnamangan na. 28Muxu wuli tonge naanin
e nun keden kɛmɛ suulun nan a ganli. 29Nafatali
bɔnsɔnna xa daaxa na fan dɛxɔnma. Enan ma dii
Axira nan Nafatali bɔnsɔnnamangan na. 30Muxu
wuli tonge suulun wuli saxan kɛmɛ naanin nan
a ganli. 31Nayi, xɛmɛn naxanye Dan ma yamaan
daaxaden ganli, ne malanxina, muxu wuli kɛmɛ
wuli tonge suulun e nun solofere kɛmɛ sennin. Ne

nan sigan dɔnxɛn na, e taxamasenna bunma.”
32 Isirayila kaane nan ne ra naxanye tɛngɛ den-

baya yɛɛn ma. Gali daaxadene birin malanxina,
muxu wuli kɛmɛ sennin wuli saxan kɛmɛ suulun
tonge suulun. 33Lewi bɔnsɔnna muxune mi tɛngɛ
Isirayila kaanbonneyɛ, aloAlatala a yamariMusa
ma kii naxan yi.

34 Alatala yamarin naxanye birin fi Musa ma
Isirayila kaane yi ne birin liga. E yi e daaxaden
yɛba e taxamasenne bun ma na kiini, e mɔn yi
sigama na kii nin, xabila yɛɛn nun denbaya yɛɛn
ma.

3
Lewi bɔnsɔnnawanle

1HarunanunMusaadenbayaanmuxuneni i ra,
Alatala falan ti Musa xa waxatin naxan yi Sinayi
geyaan fari.

2 Harunaa diine xinle ni itoe ra: a dii singena
Nadaba, Abihu, Eleyasari nun Itamara. 3Ne nan
yi Harunaa diine ra naxanye masusan alogo e
xa dɔxɔ saraxaraliyani, e yi na wanla kɛ. 4 Koni
Nadaba nun Abihu faxa nɛn Alatala yɛtagi Sinayi
tonbonni, e to fa tɛɛ daxataren na a xa. Dii mi
yi e yii, nanara, Eleyasari nun Itamara nan lu
saraxarali wanla kɛ e baba Haruna bunma.

5 Alatala yi a fala Musa xa, a naxa, 6 “Lewi
bɔnsɔnnamaso, i yi e lu saraxarali Haruna sagoni,
e lu a wanla ra. 7E xa Haruna nun yamanawanla
kɛ Naralan Bubuni, e Ala Batu bubun wanle kɛ.
8 E yengi dɔxɔma nɛn Naralan Bubun muranne
xɔn, e yi Ala Batu Bubun wanle rakamali Isirayila
kaane xa. 9 I xa Lewi bɔnsɔnnamuxune luHaruna

nun a diine sagoni. E tan nan fima n ma Isirayila
kaane yɛ habadan! 10 I xa Haruna nun a diine
dɔxɔ saraxaraliyani. Muxu gbɛtɛ na a maso yire
sariɲanxin na, ɛ xa a faxa.”

11 Alatala mɔn yi a fala Musa xa, a naxa, 12 “N
tan yɛtɛɛn bata Lewi bɔnsɔnna muxune sugandi
Isirayila kaane yɛ, e findi n gbeen na Isirayila dii
singene ɲɔxɔn na. 13 Amasɔtɔ n gbeen nan dii
singene birin na. N Misiran dii singene birin faxa
lɔxɔni, n yi dii singene birin nasariɲan n yɛtɛ xa
Isirayila yi. Muxu ba, xuruse ba, n gbeen nan e ra.
Alatala nan n tan na.”

Lewi bɔnsɔnna xili sɛbɛ singena
14 Alatala yi a fala Musa xa Sinayi tonbonni, a

naxa, 15 “I xa Lewi bɔnsɔnna muxune tɛngɛ, den-
baya yɛɛn nun xabila yɛɛn ma. I xa xɛmɛne birin
tɛngɛnaxanye barin bata dangu kike kedenna ra.”

16Musa yi e tɛngɛ alo Alatala a yamari kii naxan
yi.

17 Lewi a diine xinle ni itoe ra: Gɛrisɔn, Ke-
hati e nun Merari. 18 Gɛrisɔn ma diine findixi
xabilani itoe nan benbaye ra: Libini nun Simeyi.
19Kehati a diine findixi xabilani itoe nan benbaye
ra: Amirama, Yisehari, Xebiron e nun Yusiyɛli.
20Merari a diine findixi xabilani itoe nanbenbaye
ra: Maxali nun Musi. Lewi xabilane nan ne ra e
nun e denbayane benbane.

21 Gɛrisɔn findixi Libini nun Simayi xabilane
benban nan na. Ne nan Gɛrisɔn xabilane ra.
22 E xɛmɛn naxanye tɛngɛ naxanye barin bata yi
dangu kike kedenna ra, e muxu wuli solofere
kɛmɛ suulun. 23 Gɛrisɔn xabilane yi e daaxadeni
tɔnma Ala Batu Bubun nan xanbi ra, sogegodode

binni. 24Eliyasafinan yi Gɛrisɔnxabilanemangan
na, Layeli a diina. 25 Gɛrisɔn xabilane yi e yengi
lu Naralan Bubun yireni itoe xɔn: bubun nun
a xunna soon kuiin nun a fanna, a so dɛɛn yɛ
masansan dugina, 26 sansanna taa dugine naxan
Ala Batu Bubun nun saraxa ganden nabilinni,
dugin naxan singanxi sansanna dɛɛn na, e nun
lutine nun e ti seene birin.

27 Kehati findixi Amirama nun Yisehari nun
Xebiron nun Yusiyɛli xabilane benban nan na. Ne
nan Kehati xabilane ra. 28E xɛmɛn naxanye tɛngɛ
naxanye barin bata yi dangu kike kedenna ra, e
muxu wuli solomasɛxɛ kɛmɛ sennin. E tan nan e
yengi lu yire sariɲanxin xɔn. 29Kehati xabilane yi
e daaxadeni tɔnma Ala Batu Bubun yiifari fɔxɔn
nan ma. 30 Elisafan nan yi Kehati xabilane man-
gan na, Yusiyɛli a diina. 31 Kehati xabilane yi e
yengi lu muranni itoe xɔn, Layiri Kankirana,* ta-
banla, lɛnpu dɔxɔ sena, saraxa gandene, goronna
naxanye rawalima yire sariɲanxini, yɛmasansan
dugina, e nun e rawali seene birin.

32 Saraxarali Harunaa dii Eleyasari nan yi Lewi
bɔnsɔnna muxune birin mangan na. A tan nan
yi dɔxi ne xun na naxanye yi e yengi luxi yire
sariɲanxin xɔnma.

33Merari findixiMaxali nunMusi xabilane ben-
ban nan na. Ne nan Merari xabilane ra. 34 E
xɛmɛnnaxanye tɛngɛnaxanyebarinbatayidangu
kike kedenna ra, e muxu wuli sennin kɛmɛ firin.
35 Suriyeli nan yi Merari xabilane mangan na,
Abixali a diina. E yi e daaxadeni tɔnma Ala Batu

* 3:31: 3.31Layiri Kankirana femɔn sɛbɛxiXɔrɔyaan25.10-22kui.

Bubun kɔmɛn fɔxɔn nanma. 36Merari xabilane yi
e yengi lu Ala Batu Bubun buntine nun gaalane†
nun sɛnbɛtɛnne nun bundɔxɔne nun muranne
xɔn e nun e ti seene birin, 37 e nun a sansanna
sɛnbɛtɛnna naxanye a rabilinni nun e bundɔxɔne
nun e gbangban seene nun e lutine.

38Musa nun Haruna nun a diine yi e daaxadeni
tɔnma Naralan Bubun so dɛɛn nan yɛtagi, sogete-
denbinni. E yi yire sariɲanxinwanle xunmatoma
a ra Isirayila kaane xa. Xa muxu gbɛtɛ yi a maso
yire sariɲanxin na, a yi faxama nɛn.

39 Lewi bɔnsɔnna muxune birin Musa nun
Haruna naxanye tɛngɛ xabila yɛɛn ma fata Alata-
laa yamarin na, xɛmɛn naxanye barin bata yi
dangu kike kedenna ra, e malanxina, muxu wuli
mɔxɔɲɛn nun firin.

40 Alatala yi a fala Musa xa, a naxa, “Dii xɛmɛ
singene birin tɛngɛ Isirayila kaane yɛ, naxanye
barin bata dangu kike kedenna ra, i yi e xinle
sɛbɛ kɛdin ma. 41 Lewi bɔnsɔnna muxune so n
yii e ɲɔxɔn na e nun e xuruseene Isirayila kaane
xuruse dii singene ɲɔxɔn na. Alatala nan n tan
na.” 42 Musa yi Isirayila kaane dii singene birin
tɛngɛ, alo Alatala a yamari kii naxan yi. 43 Dii
xɛmɛ singen naxanye birin barin bata yi dangu
kike kedenna ra, ne xinle sɛbɛxin lan muxu wuli
mɔxɔɲɛn nun firin kɛmɛ firin tonge solofere e nun
saxan nanma.

44 Alatala yi a fala Musa xa, a naxa, 45 “Lewi
bɔnsɔnna muxune tongo Isirayila kaane dii sin-
gene ɲɔxɔn na e nun e xuruseene Isirayila kaane
xuruse dii singene ɲɔxɔn na. Lewi bɔnsɔnna
† 3:36: Nde a falama a “galalenne.”

muxune xa findi n gbeen na. Alatala nan n
tan na. 46 Bayo Isirayila dii singene wuya Lewi
bɔnsɔnna muxune xa han muxu kɛmɛ firin tonge
solofere e nun saxan, ne xunba daxin na a ra.
47Muxu kedenna xunba gbeti gbanan suulun na,
gbeti gbanannanaxannawalimayire sariɲanxini,
naxan lanxi garamu fu ma. 48 I xa na gbetin so
Haruna nun a diine yii dii singene xunba seen na
naxanye yi wuyaxi ayi.”

49 Naxanye mi yi ɲɔxɔ yibiraxi Lewi bɔnsɔnna
muxune ra, Musa yi ne xunba gbetin tongo. 50 A
yi Isirayila dii singene gbetin tongo han gbeti
gbanan wuli keden kɛmɛ saxan tonge sennin e
nunsuulun, gbeti gbanannanaxannawalimayire
sariɲanxini. 51 Nayi, Musa yi xunba gbetin so
Haruna nun a diine yii, alo Alatala a yamariMusa
ma kii naxan yi.

4
Lewi bɔnsɔnnawanle

1Alatala yi a fala Musa nun Haruna xa, a naxa,
2 “Ɛ Kehati xabilanmuxune tɛngɛ Lewi yixɛtɛne yɛ
xabilayɛɛnnundenbayayɛɛnma. 3Ɛxɛmɛne tɛngɛ
keli ɲɛɛ tonge saxanna ma han ɲɛɛ tonge suulun,
naxanye birin nɔɛwanla kɛNaralan Bubuni.”

4 “Kehati xabilan muxune xa wanli ito nan kɛ
Naralan Bubuni: E xa e yengi lu se sariɲanxi
fisamantenne xɔn. 5 Yamaan na keli sigadeni,
Haruna nun a diine xa yɛmasansan dugin ba, e yi
a sa Layiri Sereya Kankiraan fari. 6 E yi sube kidi
faɲine sa a fari, e mɔn yi dugi mamiloxini bandun
ne fan fari. E yi Kankiraan tongo tamine yitɔn.
7 E xa dugi mamiloxi gbɛtɛ sa Buru Rali Tabanla

fari, e yi a goronne nun igelengenne nun minse
saraxa saseene dɔxɔ na. Buru Ralixin naxanye
na waxatin birin, ne xa lu tabanla fari. 8 E xa
dugi gbeela so seene birin xunna, e yi sube kidi
faɲine so e birin xunna, e mɔn yi tabanla tongo
tamine yitɔn. 9 E xa dugi mamiloxin so lɛnpu
dɔxɔ seen nun lɛnpune nun e rawali seene nun
tɛɛ kɔ seene nun e radɛgɛ turen xun na. 10 E xa
ne birin mafilin sube kidi faɲi bitinganni, e mɔn
yi e sa e xali wudin fari. 11 E xa dugi mamiloxin
so saraxa gande xɛma daxin xun na, e yi sube
kidi faɲi bitinganna so na fan xun na. E mɔn yi
a tongo tamine yitɔn. 12Muranna naxanye birin
nawalima yire sariɲanxini e xa ne malan, e yi e
raxidi dugi mamiloxini, e yi kidi faɲi bitinganna
so e xun na, e yi e sa e xali wudin fari. 13 E xa
xuben ba saraxa gande sula daxin fari, e yi dugi
mamiloxin so a xun na. 14E xa a saraxawaliseene
birin dɔxɔ na fari: xube sa seene, suben tongo
seene, xube kɔ seene, e nun wuli xuya goronne. E
xa sube kidi faɲi bitinganna so e xun na, e mɔn yi
saraxa ganden tongo tamine yitɔn. 15Haruna nun
a diine na yelin muranne nun goron sariɲanxine
xunna soɛ, yamaan na keli sigadeni, Kehati xa-
bilan muxune xa fa, e yi e xali. Koni e nama
e yiin din se sariɲanxine ra, alogo e nama faxa.
Kehati xabilan muxune xa na seene xali naxanye
Naralan Bubun kui. 16 Saraxarali Harunaa dii
Eleyasari xa a yengi lu lɛnpu turen nun wusu-
lanna nun bogise saraxane nun masusan turen
xɔnma. A yi a yengi lu Ala Batu Bubun yiren birin
xɔnma e nun a kui seene nunmuran sariɲanxine
nun a goronne birin.”

17Alatala yi a falaMusa nunHaruna xa, a naxa,
18“ƐKehati xabilanmuxuneratangaalogoenama
raxɔri Lewibɔnsɔnnayɛ. 19Ɛ itonan liga exaalogo
e nama faxa e na e maso se sariɲanxi fisaman-
tenne ra waxatin naxan yi: Haruna nun a diine
singe xa so yire sariɲanxini, e yi birin ti a wali ra,
e nun a lan a xa naxan xali. 20Koni Kehati xabilan
muxune nama so yire sariɲanxini, e se sariɲanxi
fisamantenne to, hali ndedi, alogo e nama faxa.”

21 Alatala yi a fala Musa xa, a naxa, 22 “Gɛrisɔn
yixɛtɛne fan tɛngɛ, xabila yɛɛn nun denbaya yɛɛn
ma. 23 I xa xɛmɛne tɛngɛ keli ɲɛɛ tonge saxannama
han ɲɛɛ tonge suulun, naxanye nɔɛ wanla kɛ Nar-
alan Bubuni. 24 Gɛrisɔn yixɛtɛne xabilane wanle
ni i ra e nun e lan e xa goronna naxanye xali: 25E
xa Ala Batu Bubun dugine maxali, e nun Naralan
Bubuna, a xunna soona, a kidi faɲin naxanye
sama a fari, dugin naxanye singanma Naralan
Bubun so dɛɛn na, 26 a sansanna dugin naxanye
Ala Batu Bubun nun saraxa ganden nabilinni,
dugin naxan singanxi a so dɛɛn na, e nun e lu-
tine nun e singan seene birin. 27 Gɛrisɔn xabilan
muxune xa wali Haruna nun a diine yamarin
bun. E tan nan a falama e xa e lan e xa naxan
xali. 28Gɛrisɔn xabilan muxune wanle nan ne ra
Naralan Bubuni. E xawali saraxarali Harunaa dii
Itamaraa yamarin bun.”

29 “I xa Merari bɔnsɔnna muxune tɛngɛ xabila
yɛɛn nun denbaya yɛɛnma. 30 I xɛmɛne birin tɛngɛ
keliɲɛɛ tonge saxannamahanɲɛɛ tonge suulunna,
naxanye nɔɛwanla kɛNaralan Bubuni.”

31 “E wanla ni i ra Naralan Bubuni: E xa

Ala Batu Bubun bun tiine xali, a gaalane,* a
sɛnbɛtɛnne, a bundɔxɔne, 32 sansanna sɛnbɛtɛnne
naxan bubun nabilinni, e bundɔxɔne, e gbangban
wudine nun e lutine, e nun waliseene birin. Ɛ
xa xɛmɛn birin goronna so a yii a naxan xal-
ima. 33Merari bɔnsɔnnamuxunewanle nan ne ra
Naralan Bubuni, saraxarali Harunaa dii Itamaraa
yamarin bun.”

34 Musa nun Haruna nun yamaan mangane
yi Kehati xabilan muxune tɛngɛ xabila yɛɛn nun
denbaya yɛɛn ma. 35 Xɛmɛn naxanye birin bata
yi ɲɛɛ tonge saxanna sɔtɔ han ɲɛɛ tonge suulunna,
naxanye birin yi nɔɛ wanla kɛ Naralan Bubuni,
36 ne yi tɛngɛ xabila yɛɛn ma, e lan muxu wuli
firin kɛmɛ solofere tonge suulunnanma. 37Kehati
xabila xɛmɛneyatɛnnanna ra, naxanyeyiwalima
Naralan Bubuni. Musa nun Haruna yi e birin
tɛngɛ alo Alatala a yamari e ma fata Musa ra kii
naxan yi.

38 Gɛrisɔn yixɛtɛne fan yi tɛngɛ xabila yɛɛn nun
denbaya yɛɛn ma. 39 Xɛmɛn naxanye birin bata
yi ɲɛɛ tonge saxanna sɔtɔ han ɲɛɛ tonge suulun,
naxanye birin yi nɔɛ wanla kɛ Naralan Bubuni,
40 ne yi tɛngɛ xabila yɛɛn ma, e lan muxu wuli
firin kɛmɛ sennin tonge saxan nan ma. 41Gɛrisɔn
yixɛtɛne yatɛn nan na ra, naxanye yi walima Nar-
alanBubuni. MusanunHarunayi ebirin tɛngɛalo
Alatala a yamari kii naxan yi.

42Merari yixɛtɛne fan yi tɛngɛ xabila yɛɛn nun
denbaya yɛɛn ma. 43 Xɛmɛn naxanye birin bata
yi ɲɛɛ tonge saxanna sɔtɔ han ɲɛɛ tonge suulunna,

* 4:31: Nde a falama a “galalenne.”

naxanye birin yi nɔɛ wanla kɛ Naralan Bubuni,
44 ne yi tɛngɛ xabila yɛɛn ma, e lan muxu wuli
saxan kɛmɛ firin nanma. 45Merari yixɛtɛne yatɛn
nan na ra. Musa nun Haruna yi e birin tɛngɛ alo
Alatala e yamari kii naxan yi fata Musa ra.

46Musa nun Haruna nun Isirayila mangane yi
Lewi bɔnsɔnna muxune birin tɛngɛ xabila yɛɛn
nun denbaya yɛɛn ma. 47 Xɛmɛn naxanye birin
bata yi ɲɛɛ tonge saxanna sɔtɔ han ɲɛɛ tonge suu-
lun, naxanye birin yi Naralan Bubunwanla kɛma,
e mɔn yi a xali, 48 e malanxin lan muxu wuli
solomasɛxɛ kɛmɛ suulun tonge solomasɛxɛ nan
ma. 49 E yi e tɛngɛ alo Alatala e yamari kii naxan
yi fata Musa ra. Birin yi ti a wanla ra, e nun a lan
a xa goronna naxan maxali, alo Alatala a yamari
Musama kii naxan yi.

5
Muxu sariɲantarene fe

1 Alatala yi a fala Musa xa, a naxa, 2 “Isirayila
kaane yamari a e xa na kanna ramini yamaan
daaxaden fari ma fure ɲaxin naxan fatin ma
hanma faxunna minima muxun naxan bari bo-
den ma hanma naxanye xɔsixi binbin xɔn. 3 Xa
xɛmɛn na a ra hanma ɲaxanla, ɛ xa e ramini ya-
maan daaxaden fari ma, alogo e nama daaxaden
naxɔsi, n luma ɛ tagi dɛnaxan yi.” 4 Isirayila kaane
yi na liga, e yi e ramini yamaan daaxaden farima,
e yi a liga alo Alatala a fala Musa xa kii naxan yi.

Kala tixine xa yitɔn
5 Alatala yi a fala Musa xa, 6 a a xa a fala Isir-

ayila kaane xa, a naxa, “Xa xɛmɛna nde hanma

ɲaxanla nde hakɛ yo liga muxu gbɛtɛ ra, a bata
tinxintareyaan liga Alatala ra. Na kanna bata
findi yulubi tongon na. 7 Fɔ a xa a ti a hakɛn na
nɛn, a yi a se kalaxin ɲɔxɔnnaxɛtɛ a kannama, a yi
a se kalaxin saren yaganna dɔxɔde firin sa a fari.
8 Xa se kanna faxa, a bari bode mi na naxan na
gbetin nasuxɛ, na seen lan a xɛtɛ Alatala ma, a so
saraxaraliin yii, sa kontonna fari Ala solona seen
na a xa. 9 Isirayila kaane fama saraxa sariɲanxin
naxanyera, saraxaraliinnangbeenera. 10Muxun
na naxan nasariɲan, a na ligaxi a yɛtɛ nan xa.
Muxunnanaxan so saraxaraliin yii, na lumaa tan
nan yii.”

Sariyana lan xɔxɔlɔnnama
11 Alatala yi a fala Musa xa, 12 a xa ito fala

Isirayila kaane xa, a naxa, “Xa xɛmɛna nde a
ɲaxanla mi tinxin, a a xɛmɛn yanfa, 13 e nun xɛmɛ
gbɛtɛ yi kafu, xa a xɛmɛn mi a to, ɲaxanla yi a
yɛtɛ raxɔsi wundoni, koni xa a li sere mi na, a
mi suxu na feen xun na, 14 xa xɔxɔlɔn xaxinla so
na xɛmɛni, a sikɛ a ɲaxanla ma, xa a li a xɔsixi
hanmaamia ligaxi, 15nayi, naxɛmɛnxaaɲaxanla
xali saraxaraliin fɛma. A xa murutu fuɲin kilo
saxan xali bogise saraxan na. A nama ture sa
na murutuni, a nama wusulan sa a fari, amasɔtɔ
xɔxɔlɔnna bogise saraxan na a ra. Marabira seen
na a ra hakɛ tongoxin ma. 16 Saraxaraliin xa
ɲaxanla maso, alogo a xa ti Alatala yɛtagi. 17 A
xa ige rasariɲanxin tongo fɛɲɛna nde kui, a yi Ala
Batu Bubun burunburunna sa a yi. 18 Ɲaxanla
naxan tima Alatala yɛtagi, a xa na labaranna ba,
a yi bogise saraxan so a yii ɲɔxɔ lu seen na a hakɛn

xɔn xɔxɔlɔnna bogise saraxan na. Saraxaraliin xa
na ige lɔxɔnsuxuayii, naxan famadanganna. 19A
xa ɲaxanla rakɔlɔ, a naxa, ‘Xa ɛ nun xɛmɛ gbɛtɛmi
kafuxi, i mi i ya xɛmɛn yanfaxi, i mi xɔsi fe rabaxi
xabu i dɔxɔ xɛmɛ taa ra, i xa ratanga dangani ito
ma ige lɔxɔni ito fama naxan na. 20 Koni xa i
bata i ya xɛmɛn yanfa, i yi i yɛtɛ raxɔsi, xa ɛ nun
xɛmɛ gbɛtɛ bata kafu xabu i dɔxɔ xɛmɛ taa ra,’
21nayi, saraxaraliin xa ɲaxanla rakɔlɔ dangani ito
ra, ‘Alatala xa a liga, i doyen, i kuiin yi mate i ra,
yamaan yi i danga, e yi i mafala. 22 Igeni ito naxan
fama dangan na, na xa so i fatini, a yi i kuiinmate
i ra, i yi doyen.’ Ɲaxanla xa a ratin, a naxa, ‘Amina,
amina!’ ”

23 “Saraxaraliin xa dangani itoe sɛbɛ walaxana
nde ma, a yi e xa ige yilɔxin na. 24 A xa ige xɔlɛn
so ɲaxanla yii naxan fama dangan na, a a min,
alogo a xa so a fatin xɔn, a xɔlɔ ayi. 25 Saraxaraliin
xa xɔxɔlɔnna bogise saraxan tongo ɲaxanla yii, a
a yita Alatala ra a yii, a yi a xali saraxa ganden
dɛxɔn. 26 A xa a yiin yɛ keden ba a ra, ɲɔxɔ lu
seen na Ala xɔn, a yi a sa tɛɛni saraxa ganden fari.
Na xanbi ra, ɲaxanla yi igen min. 27 Xa a bata a
yɛtɛ xɔsi, a a xɛmɛn yanfa, a na igen min naxan
fama dangan na, na a tɔrɔma nɛn, a a kuiin mate
a ra, a yi doyen. Na ɲaxanla findima nɛn danga
muxun na yamaan tagi. 28 Koni, xa na ɲaxanla
mi a yɛtɛ xɔsixi, a sariɲan, fefe mi a sɔtɔma, a mɔn
nɔɛ diine barɛ nɛn. 29 Xɔxɔlɔnna sariyan nan na
ra ɲaxanla xa naxan bata a xɛmɛn yanfa, a a yɛtɛ
xɔsi, 30hanma xɔxɔlɔn xaxinla na so xɛmɛn naxan
yi, a na sogin a ɲaxanla ma. A xa ti Alatala yɛtagi,
saraxaraliin yi sariya sɛbɛxini itoe birin nakamali

ama. 31Xɛmɛnmi hakɛ yo tongoxi, koni ɲaxanla a
hakɛn goronna tongoma nɛn.”

6
Nasiri dɛ ti fena

1Alatala yi a fala Musa xa, 2 a xa a fala Isirayila
kaane xa, a naxa, “Xa xɛmɛna nde hanma ɲaxanla
nde a dɛ ti, a a xa lu Alatalaa wanla ra Nasiri
muxun na, 3 na kanna xa a mɛ dɔlɔn na e nun
na minse sifane, hali manpa muluxunxina. A
namaminse yo min naxan nafalaxi manpa bogin
na, a nama manpa bogi xinden hanma a xaraxin
don. 4 A nɛma a Nasiri dɛ tiin nakamalima, a
nama sese don naxan kelixi manpa binle* yi, hali
a xɔnne hanma a dagina. 5 A nɛma a Nasiri dɛ
tiin nakamalima, biden nama a xunna li. A xa lu
Alatalaawanla rahannawaxati falaxinyi kamali.
A xa sariɲan, a xa a xunsɛxɛn lu kuyɛ ayi. 6 A
nɛmaAlatalaawanla ra, a namaamasobinbinna.
7Hali ababahanmaangahanmaangaxakedenna
nde faxa, a nama a yɛtɛ xɔsi, a so binbin xun ma.
Amasɔtɔ a xunsɛxɛn findixi taxamasenna nan na,
a a tan bata lu Alaa wanla ra. 8 A nɛma Alaa
wanla rawaxatin naxanbirin yi, a sariɲanAlatala
yɛtagi.”

9 “Xamuxuna nde faxa a fɛma, a xunsɛxɛ ralixin
bata raharamu. A xa a xunna bi a rasariɲan
lɔxɔni, xii soloferede lɔxɔni. 10 Xii solomasɛxɛde
lɔxɔni, a xa ganba firin hanma kolokonde dii firin
xali saraxaraliin fɛma Naralan Bubun so dɛɛn
na. 11 Saraxaraliin xa keden faxa yulubi xafari
* 6:4: Wudi binla nde na yi, mɛn kaane naxanye sima, e yi
naxanye bogi yitɔnma alo manpana e gbee kiini.

saraxan na, bonna saraxa gan daxin na, a Ala
solona a xa. Amasɔtɔ a bata lu binbin fɛma. Na
lɔxɔni, a mɔn xa a xunna rasariɲan. 12 Nayi, na
kanna mɔn xa a dɛ ti waxatin dɛ suxu, a yi kon-
tonna ɲɛɛ kedenna ba yangin saraxan na Alatala
xa. Waxatin naxan bata yi dangu, na mi a kui,
amasɔtɔ a xɔsi nɛn benun a dɛ tiin xa kamali.”

13 “Sariyan ni ito ra Nasiri dɛ tiin ma. A waxati
saxin na kamali, e xa fa a ra Naralan Bubun so
dɛɛn na. 14 A xa fa kiseni itoe ra Alatala yɛtagi:
kontonna ɲɛɛ kedenna fɛmi naxan na saraxa gan
daxin na, yɛxɛɛ gilɛn ɲɛɛ kedenna fɛ mi naxan na
yulubi xafari saraxan na, e nun konton keden fɛ
mi naxan na bɔɲɛ xunbeli saraxan na. 15 A mɔn
yi fa na saraxane bogise nunminse saraxane ra e
nun burun sangatanna yɛ keden buru rate seen†
mi naxan yi, e nun buru xunne naxan nafalaxi
murutu fuɲi faɲin na naxan basanxi turen na,
e nun buru yilɛnlɛnxine turen saxi naxanye ma.
16 Saraxaraliin xa ne yita Alatala ra, a yi yulubi
xafari saraxan ba e nun saraxa gan daxina. 17 A
mɔn xa kontonna ba bɔɲɛ xunbeli saraxan na
Alatala xa, e nun buru ratetaren naxanye san-
gatanna kui e nun bogise saraxane nun minse
saraxane. 18 Na waxatini, Nasiri muxun xa a
xunna bi Naralan Bubun so dɛɛn na bayo a bata yi
a xunnafiAlama. A yi a xun sɛxɛne sa tɛɛni naxan
bɔɲɛ xunbeli saraxan bun. 19 Nasiri muxun na a
xunna bi, saraxaraliin xa kontonna balaxa ɲinxin
so a yii, e nun buru xun keden nun burudi keden
keli sangatanna kui, buru rate se mi naxanye yi.
† 6:15: burun nate sena: Lɛbɛnna na a ra naxan burun nagboma
ayi.

20 Saraxaraliin xa e yita Alatala ra se ralixin na.
E sariɲan. Saraxaraliin nan gbee e ra, sa danban
nun a kanken fari naxanye daxa e yita Ala ra. Na
xanbi ra, Nasiri muxun nɔɛmanpaanminɲɛ nɛn.”

21 “Sariyan nan na ra lan Nasiri muxuna kiseen
ma bayo a bata a dɛ ti a a xa lu Alatalaa wanla ra.
Xa fɛrɛnaa xa, amɔnnɔɛnde sɛ a fari. A xa adɛ tiin
nakamali alo Nasiri muxuna sariyana a falaxi kii
naxan yi.”

Saraxaraliin dubana
22 Alatala yi a fala Musa xa, 23 a a xa a fala

Harunanun adiine xa, a e xa duba Isirayila kaane
xa ikimaan na:
24Alatala xa i baraka,
a i kantan!
25Alatala nɔrɔn xa godo i ma,
a kininkinin i ma!
26Alatala xa a yengi dɔxɔ i xɔn,
a bɔɲɛ xunbenla fi i ma!

27 E na duba Isirayila kaane xa n xinli, n tan e
barakama nɛn.

7
Isirayilamangane kiseene fe

1Musa yelin Ala Batu Bubun tiyɛ lɔxɔnnaxan yi,
a yi a masusan turen na a rasariɲan xinla ma e
nunamurannebirin. Amɔnyi saraxagandennun
a goronnemasusan, a e rasariɲan. 2Nayi, Isirayila
mangane yi fa kiseene ra. Denbaya xunne nan yi
ne ra naxanye yamaan tɛngɛ, bɔnsɔnmangane. 3E
yi fa e kiseene ra Alatala yɛtagi: Wontoro xunna
soxin senninenunɲinge fununfirin. Mangafirin,

wontoro keden, manga keden ɲinge keden. E yi fa
ne ra Ala Batu Bubun yɛtagi.

4 Alatala yi a fala Musa xa, a naxa, 5 “Kiseene
rasuxu e yii alogo e xa Naralan Bubunwanla kɛ. E
xa yitaxunLewi bɔnsɔnna ra, naxan lanɲɛ ewanle
ma.” 6 Nayi, Musa yi wontorone nun ɲingene
rasuxu, a yi e yitaxun Lewi bɔnsɔnna ra. 7 A yi
ɲingenaaninnunwontorofirin soGɛrisɔnxabilan
yii, alogo e wanla xa sɔnɔya. 8 A yi ɲinge solo-
masɛxɛ nun wontoro naanin so Merari xabilan
yii, alogo e wanla xa sɔnɔya. E birin yi walima
Itamaraa yamarin bun, saraxarali Harunaadiina.
9 Koni, a mi se so Kehati xabilan yii, amasɔtɔ e yi
tixi se sariɲanxi fisamantenne maxanla nan na,
naxanye tongoma tungunnama.

10Saraxa gandenmasusan lɔxɔn naxan yi turen
na alogo awanla xa fɔlɔ, mangane yi e kiseene xali
saraxa ganden yɛtagi. 11Alatala yi a fala Musa xa,
a naxa, “Lɔxɔ yo lɔxɔmanga keden xa fa a kiseene
ra, alogo wanla xa fɔlɔ saraxa ganden yɛtagi.”

12AminadaboadiiNaxasonyi faYudabɔnsɔnna
kiseene ra xii singe lɔxɔni. 13 A kiseene ni i
ra: goronna gbeti daxin keden naxan binyen yi
lanxi garamu wuli keden kɛmɛ saxan ma, wuli
xuya goronna gbeti daxin keden naxan binyen
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 14xɛma goronna naxan lanxi garamu
kɛmɛ ma, a rafexi wusulanna ra, 15 tura bulan
keden e nun konton keden nun kontonna ɲɛɛ ke-
denna saraxa gan daxin na, 16 kɔtɔ keden yulubi
xafari saraxan na, 17 ɲinge firin e nun konton

suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan
findi Aminadabo a dii Naxasonma kiseene ra.

18 Suwari a dii Natanɛli, Isakari bɔnsɔnna man-
gana, na yi fa a kiseene ra xii firinde lɔxɔni. 19 A
kiseene ni i ra: goronna gbeti daxin keden naxan
lanxi garamu wuli keden kɛmɛ saxan ma, wuli
xuya goronna gbeti daxin naxan lanxi garamu
kɛmɛ solofere ma naxan nun yire sariɲanxin liga
seen binyen lan, e birin nafexi murutu fuɲin na
naxan namulanxi turen na bogise saraxan na,
20 xɛma goronna naxan lanxi garamu kɛmɛ ma, a
rafexi wusulanna ra, 21 tura bulan keden e nun
konton keden nun kontonna ɲɛɛ kedenna saraxa
gan daxin na, 22 kɔtɔ keden yulubi xafari saraxan
na, 23 ɲinge firin e nun konton suulun nun kɔtɔ
suulun, e nun yɛxɛɛn ɲɛɛ keden kedenna suulun,
bɔɲɛ xunbeli saraxanna. Nenanfindi Suwari a dii
Natanɛli a kiseene ra.

24Xelɔn ma dii Eliyabi, Sabulon bɔnsɔnna man-
gana, na yi fa a kiseene ra xii saxande lɔxɔni. 25A
kiseene ni i ra: goronna gbeti daxin keden naxan
lanxi garamu wuli keden kɛmɛ saxan ma, wuli
xuya goronna gbeti daxin naxan lanxi garamu
kɛmɛ solofere ma naxan nun yire sariɲanxin liga
seen binyen lan, e birin nafexi murutu fuɲin na
naxan namulanxi turen na bogise saraxan na,
26 xɛma goronna naxan lanxi garamu kɛmɛ ma, a
rafexi wusulanna ra, 27 tura bulan keden e nun
konton keden nun kontonna ɲɛɛ kedenna saraxa
gan daxin na, 28 kɔtɔ keden yulubi xafari saraxan
na, 29 ɲinge firin e nun konton suulun nun kɔtɔ
suulun, e nun yɛxɛɛn ɲɛɛ keden kedenna suulun,

bɔɲɛ xunbeli saraxan na. Ne nan findi Xelɔn ma
dii Eliyabi a kiseene ra.

30 Sedewuri a dii Elisuri, Rubɛn bɔnsɔnna man-
gana, na yi fa a kiseene ra xii naaninde lɔxɔni. 31A
kiseene ni i ra: goronna gbeti daxin keden naxan
lanxi garamu wuli keden kɛmɛ saxan ma, wuli
xuya goronna gbeti daxin naxan lanxi garamu
kɛmɛ solofere ma naxan nun yire sariɲanxin liga
seen binyen lan, e birin nafexi murutu fuɲin na
naxan namulanxi turen na bogise saraxan na,
32 xɛma goronna naxan lanxi garamu kɛmɛ ma, a
rafexi wusulanna ra, 33 tura bulan keden e nun
konton keden nun kontonna ɲɛɛ kedenna saraxa
gan daxin na, 34 kɔtɔ keden yulubi xafari saraxan
na, 35 ɲinge firin e nun konton suulun nun kɔtɔ
suulun, e nun yɛxɛɛn ɲɛɛ keden kedenna suulun,
bɔɲɛ xunbeli saraxan na. Ne nan findi Sedewuri a
dii Elisuri a kiseene ra.

36Surisadayi adii Selumiyɛli, Simeyɔnbɔnsɔnna
mangana, na yi fa a kiseene ra xii suulunde
lɔxɔni. 37 A kiseene ni i ra: goronna gbeti
daxinkedennaxan lanxi garamuwuli kedenkɛmɛ
saxan ma, wuli xuya goronna gbeti daxin naxan
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 38xɛma goronna naxan lanxi garamu
kɛmɛ ma, a rafexi wusulanna ra, 39 tura bulan
keden e nun konton keden nun kontonna ɲɛɛ ke-
denna saraxa gan daxin na, 40 kɔtɔ keden yulubi
xafari saraxan na, 41 ɲinge firin e nun konton
suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan

findi Surisadayi a dii Selumiyɛli a kiseene ra.
42Dewuyɛli a dii Eliyasafi, Gadi bɔnsɔnna man-

gana, na yi fa a kiseene ra xii senninde lɔxɔni. 43A
kiseene ni i ra: goronna gbeti daxin keden naxan
lanxi garamu wuli keden kɛmɛ saxan ma, wuli
xuya goronna gbeti daxin naxan lanxi garamu
kɛmɛ solofere ma naxan nun yire sariɲanxin liga
seen binyen lan, e birin nafexi murutu fuɲin na
naxan namulanxi turen na bogise saraxan na,
44 xɛma goronna naxan lanxi garamu kɛmɛ ma, a
rafexi wusulanna ra, 45 tura bulan keden e nun
konton keden nun kontonna ɲɛɛ kedenna saraxa
gan daxin na, 46 kɔtɔ keden yulubi xafari saraxan
na, 47 ɲinge firin e nun konton suulun nun kɔtɔ
suulun, e nun yɛxɛɛn ɲɛɛ keden kedenna suulun,
bɔɲɛ xunbeli saraxan na. Ne nan findi Dewuyɛli a
dii Eliyasafi a kiseene ra.

48 Amixudi a dii Elisama, Efirami bɔnsɔnna
mangana, na yi fa a kiseene ra xii soloferede
lɔxɔni. 49 A kiseene ni i ra: goronna gbeti
daxinkedennaxan lanxi garamuwuli kedenkɛmɛ
saxan ma, wuli xuya goronna gbeti daxin naxan
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 50xɛma goronna naxan lanxi garamu
kɛmɛ ma, a rafexi wusulanna ra, 51 tura bulan
keden e nun konton keden nun kontonna ɲɛɛ ke-
denna saraxa gan daxin na, 52 kɔtɔ keden yulubi
xafari saraxan na, 53 ɲinge firin e nun konton
suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan
findi Amixudi a dii Elisama kiseene ra.

54 Pedasuri a dii Gamaliyɛli, Manase bɔnsɔnna
mangana, na yi fa a kiseene ra xii solomasɛxɛde
lɔxɔni. 55 A kiseene ni i ra: goronna gbeti
daxinkedennaxan lanxi garamuwuli kedenkɛmɛ
saxan ma, wuli xuya goronna gbeti daxin naxan
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 56xɛma goronna naxan lanxi garamu
kɛmɛ ma, a rafexi wusulanna ra, 57 tura bulan
keden e nun konton keden nun kontonna ɲɛɛ ke-
denna saraxa gan daxin na, 58 kɔtɔ keden yulubi
xafari saraxan na, 59 ɲinge firin e nun konton
suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan
findi Pedasuri a dii Gamaliyɛli a kiseene ra.

60 Gidewoni a dii Abidan, Bunyamin
bɔnsɔnna mangana, na yi fa a kiseene ra xii
solomanaaninde lɔxɔni. 61 A kiseene ni i ra:
goronna gbeti daxin keden naxan lanxi garamu
wuli keden kɛmɛ saxan ma, wuli xuya goronna
gbeti daxin naxan lanxi garamukɛmɛ soloferema
naxan nun yire sariɲanxin liga seen binyen lan,
e birin nafexi murutu fuɲin na naxan namulanxi
turen na bogise saraxan na, 62 xɛma goronna
naxan lanxi garamukɛmɛma, a rafexiwusulanna
ra, 63 tura bulan keden e nun konton keden nun
kontonna ɲɛɛ kedenna saraxa gandaxinna, 64kɔtɔ
keden yulubi xafari saraxan na, 65 ɲinge firin
e nun konton suulun nun kɔtɔ suulun, e nun
yɛxɛɛn ɲɛɛ keden kedenna suulun, bɔɲɛ xunbeli
saraxan na. Ne nan findi Gidewoni a dii Abidan
ma kiseene ra.

66 Amisadayi a dii Axiyeseri, Dan bɔnsɔnna
mangana, na yi fa a kiseene ra xii fude lɔxɔni. 67A
kiseene ni i ra: goronna gbeti daxin keden naxan
lanxi garamu wuli keden kɛmɛ saxan ma, wuli
xuya goronna gbeti daxin naxan lanxi garamu
kɛmɛ solofere ma naxan nun yire sariɲanxin liga
seen binyen lan, e birin nafexi murutu fuɲin na
naxan namulanxi turen na bogise saraxan na,
68 xɛma goronna naxan lanxi garamu kɛmɛ ma, a
rafexi wusulanna ra, 69 tura bulan keden e nun
konton keden nun kontonna ɲɛɛ kedenna saraxa
gan daxin na, 70 kɔtɔ keden yulubi xafari saraxan
na, 71 ɲinge firin e nun konton suulun nun kɔtɔ
suulun, e nun yɛxɛɛn ɲɛɛ keden kedenna suulun,
bɔɲɛ xunbeli saraxan na. Ne nan findi Amisadayi
a dii Axiyeseri a kiseene ra.

72Okiran ma dii Pagiyɛli, Aseri bɔnsɔnna man-
gana, na yi fa a kiseene ra xii fu nun kedende
lɔxɔni. 73 A kiseene ni i ra: goronna gbeti
daxinkedennaxan lanxi garamuwuli kedenkɛmɛ
saxan ma, wuli xuya goronna gbeti daxin naxan
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 74xɛma goronna naxan lanxi garamu
kɛmɛ ma, a rafexi wusulanna ra, 75 tura bulan
keden e nun konton keden nun kontonna ɲɛɛ ke-
denna saraxa gan daxin na, 76 kɔtɔ keden yulubi
xafari saraxan na, 77 ɲinge firin e nun konton
suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan
findi Okiranma dii Pagiyɛli a kiseene ra.

78 Enan ma dii Axira, Nafatali bɔnsɔnna man-
gana, na yi fa a kiseene ra xii fu nun firinde
lɔxɔni. 79 A kiseene ni i ra: goronna gbeti
daxinkedennaxan lanxi garamuwuli kedenkɛmɛ
saxan ma, wuli xuya goronna gbeti daxin naxan
lanxi garamu kɛmɛ solofere ma naxan nun yire
sariɲanxin liga seenbinyen lan, e birinnafeximu-
rutu fuɲin na naxan namulanxi turen na bogise
saraxan na, 80xɛma goronna naxan lanxi garamu
kɛmɛ ma, a rafexi wusulanna ra, 81 tura bulan
keden e nun konton keden nun kontonna ɲɛɛ ke-
denna saraxa gan daxin na, 82 kɔtɔ keden yulubi
xafari saraxan na, 83 ɲinge firin e nun konton
suulun nun kɔtɔ suulun, e nun yɛxɛɛn ɲɛɛ keden
kedenna suulun, bɔɲɛ xunbeli saraxan na. Ne nan
findi Enanma dii Axira a kiseene ra.

84 Isirayila denbaya xunne birin ma kiseene ni
i ra, e naxanye fi saraxa ganden masusan lɔxɔni
alogo a wanla xa fɔlɔ: goronna gbeti daxin fu nun
firin, wuli xuya goronna gbeti daxin fu nun firin,
xɛmagoronna fununfirin. 85Goronnagbeti daxin
keden kedenne birin yi lanxi garamu wuli keden
kɛmɛ saxan ma, wuli xuya goronne fan, garamu
kɛmɛ solofere. Na seene birin malanxin lanxi
gbeti kilomɔxɔɲɛnnunnaanin nanmanaxannun
yire sariɲanxin liga seen binyen lan. 86 Goronna
xɛma daxin keden kedenne birin yi lanxi garamu
kɛmɛnanma. E fununfirinnemalanxina, garamu
wuli keden kɛmɛ firin. E yi rafexi wusulanna
ra. 87 E fa xuruseen naxanye ra saraxa gan daxin
na: tura bulan fu nun firin, konton fu nun firin,
yɛxɛɛn ɲɛɛ kedenna fu nun firin, e nun e bogise
saraxane. E yi fa kɔtɔ fu nun firin na yulubi xafari

saraxan na. 88 E fa xuruseen naxanye ra bɔɲɛ
xunbeli saraxan na: tura mɔxɔɲɛn nun naanin,
konton tonge sennin, kɔtɔ tonge sennin e nun
yɛxɛɛn ɲɛɛ keden kedenna tonge sennin. Ne nan
findi kiseene ra alogo saraxa gandenwanla xa fɔlɔ
amasusan xanbini.

89Musa nɛma yi soɛ Naralan Bubuni falatideni
Ala xa, a yi Ala xuiin mɛma maleka gubugubu
kan sawura firinne nan longori ra Layiri Sereya
Kankiraan dɛraganla xun ma, Ala solonadena. A
yi falan tima a xa.

8
Lɛnpune dɔxɔsena fe

1Alatala yi a fala Musa xa, 2 a xa a fala Haruna
xa, a naxa, “I na lɛnpu soloferene dɔxɔ waxatin
naxanyi, e lan e yi lɛnpudɔxɔ seenyɛtagini yalan.”
3 Haruna yi na liga. A lɛnpune dɔxɔ alogo e xa e
dɔxɔ seenyɛtagini yalanaloAlatalaayamariMusa
ma kii naxan yi. 4 Lɛnpune dɔxɔ seen yi rafalaxi
xɛmabɔnbɔxin nan na, keli a sannamahan a fuge
sawurane, alo Alatala a yita Musa ra kii naxan yi.

Lewi bɔnsɔnnamuxune rasariɲanna
5 Alatala yi a fala Musa xa, a naxa, 6 “Lewi

bɔnsɔnna muxune ba Isirayila kaan bonne yɛ, i
yi e rasariɲan. 7 I xa e rasariɲan ikiini: I xa
marasariɲan igen xuya e ma, na xanbi ra e xa e
fati ma xabene birin bi, e yi e dugine xa, alogo e
xa sariɲan. 8 E xa tura bulan keden tongo, e nun
murutu fuɲin naxan namulanxi turen na a bogise
saraxan na, i yi tura bulan gbɛtɛ tongo yulubi
xafari saraxan na. 9 I yi Isirayila yamaan birin

malan, i yi Lewi bɔnsɔnna muxune xili Naralan
Bubunyɛtagi. 10 I xaLewibɔnsɔnnamuxunemaso
Alatala yɛtagi, Isirayila kaane yi e yiine sa e fari.
11Haruna xa Lewi bɔnsɔnna muxune yita Alatala
ra se ralixin na Isirayila kaane tagi alogo e xa
Alatala wanla fɔlɔ. 12Na xanbi ra, Lewi bɔnsɔnna
muxune xa e yiine sa tura firinna xunne fari. Na
keden xa ba Alatala xa yulubi xafari saraxan na,
bonna saraxa gan daxin na, Ala solona seen na
Lewi bɔnsɔnna muxune xa. 13 I xa Lewi bɔnsɔnna
muxune ti Haruna nun a diine yɛtagi, e yi e yita
Alatala ra se ralixin na. 14 Na kiini, i xa Lewi
bɔnsɔnna muxune ba Isirayila kaan bonne tagi,
Lewi bɔnsɔnnamuxune yi findi n gbeen na. 15 I na
Lewi bɔnsɔnna muxune rasariɲan i yi e yita n na
se ralixin na, e xa fa e wanle kɛ Naralan Bubuni.
16Amasɔtɔ e bata findi n gbeen na mumɛ! N bata
e tongo n gbeen na Isirayila dii xɛmɛ singene birin
ɲɔxɔnna. 17Amasɔtɔngbeennan Isirayiladii xɛmɛ
singene birin na, amuxune nun a subene. Xabu n
Misiran yamanan dii singene faxa lɔxɔni, n bata
Isirayila dii singene ramara n yɛtɛ xa. 18 Koni n
Lewi bɔnsɔnna muxune nan tongoxi alogo e xa
Isirayila dii xɛmɛ singene ɲɔxɔ yibira. 19N ne nan
soma Haruna nun a diine yii Isirayila kaane tagi,
alogoexaNaralanBubunwanlekɛ Isirayilakaane
xa, e yi Ala solona e xa. Nayi, fitina fe mi Isirayila
kaane sɔtɔma, e na emaso yire sariɲanxin na.”

20MusanunHarunanun Isirayila yamaanbirin
yi na liga Lewi bɔnsɔnna muxune xa alo Alatala a
yamari Musa ma kii naxan yi. 21 Lewi bɔnsɔnna
muxune yi e yɛtɛ rasariɲan, e e dugine xa. Haruna
yi e yita Alatala ra se ralixin na, a yi Ala solona

e xa alogo e xa sariɲan. 22 Na xanbi ra, Lewi
bɔnsɔnna muxune yi fa e wanla fɔlɔ Naralan
Bubuni, Haruna nun a diine yamarin bun. E yi
a liga Lewi bɔnsɔnna muxune xa alo Alatala a
yamari Musama kii naxan yi.

23 Alatala yi a fala Musa xa, a naxa, 24 “Lewi
bɔnsɔnna muxune luma ikiini: Xɛmɛn naxanye
barin bata dangu ɲɛɛ mɔxɔɲɛn nun suulunna ra,
ne xa fa walideni Naralan Bubuni. 25 Koni, e na
ɲɛɛ tonge suulunna sɔtɔ siimayaan na, e xa wanla
dan. 26E nɔɛ e ngaxakedennemaliyɛ nɛnwalideni
Naralan Bubuni, koni e yɛtɛɛn nama a wanla kɛ. I
xawanle taxuLewibɔnsɔnnamuxuneranakiini.”

9
Halagi Tiin Dangu Lɔxɔn Sanla

1 Alatala yi falan ti Musa xa Sinayi tonbonni,
e minin ɲɛɛn firinden kike singeni Misiran ya-
manani. A yi a fala, a naxa, 2 “Isirayila kaane xa
Halagi Tiin Dangu Lɔxɔn Sanla raba a waxatini.
3 Ɛ xa a liga kikeni ito xii fu nun naaninde lɔxɔn
ɲinbanna ra, alo a fe yamarine nun a sariyane kii
naxan yi.”

4Musayinarali Isirayilakaanema, aexaHalagi
Tiin Dangu Lɔxɔn Sanla raba. 5 E yi na liga kike
singen xii fu nun naaninde ɲinbanna ra, Sinayi
tonbonni. E yi a birin liga alo Alatala a yamari
Musama kii naxan yi.

6Koni, muxuna nde yi na naxanye bata yi e yiin
din binbin na. E yi xɔsixi na lɔxɔni, e mi yi nɔɛ
HalagiTiinDanguLɔxɔnSanla rabɛ. E yi sigaMusa
nun Haruna fɛma, 7 e yi a fala Musa xa, e naxa,

“Nxu bata xɔsi binbin xɔn. Koni, nanfera nxu mi
nɔɛ nxɔ saraxane bɛ Alatala xa alo Isirayila kaan
bonne a waxatini?” 8Musa yi e yabi, a naxa, “Ɛ
diɲa han n xa a kolon Alatala naxan yamarima
ɛ fe yi.” 9 Alatala yi a fala Musa xa, 10 a a xa
a fala Isirayila kaane xa, a naxa, “Xa ɛ tan nde
hanma ɛ yixɛtɛna nde xɔsixi binbin xɔn, hanma xa
e sa sigatini, a mɔn nɔɛ Halagi Tiin Dangu Lɔxɔn
Sanla rabɛ nɛn Alatala xa. 11 E xa sanla raba
kike firinden xii fu nun naaninde lɔxɔn ɲinbanna
ra. E yɛxɛɛ diin don e nun buru ratetarene nun
ɲɔxɔnde xɔlɛne. 12 E nama sese lu han xɔtɔnni,
e nama a xɔnne yigira. E na Halagi Tiin Dangu
Lɔxɔn Sanla raba, e xa a yamarine birin suxu.
13 Koni xa muxuna nde tondi Halagi Tiin Dangu
Lɔxɔn Sanla rabɛ a waxatini, anu a mi xɔsixi, a mi
sigatini, a kedima nɛn Isirayila yamani, a to mi
saraxan baxi Alatala xa a waxatini. Na kanna a
yulubin goronna tongoma nɛn. 14 Xɔɲɛn naxanye
dɔxi ɛ tagi, xanewaHalagi TiinDanguLɔxɔnSanla
raba feni Alatala xa, e lan e yi a sariyane nun a
yamarine suxu. Sariyane lan birin xa, Isirayila
kaan nun xɔɲɛna.”

Alatala nɔrɔna
Xɔrɔyaan 40.34-38

15 Ala Batu Bubun ti lɔxɔn naxan yi, Layiri
Sereya Bubuna, kundaan yi so a xun na. Keli
ɲinbanna ma han xɔtɔnni, na kundaan yi dɛgɛma
nɛn alo tɛɛna. 16 Kundaan yi lu a xun ma, koni
kɔɛɛn na, a yi lu alo tɛɛna. 17Na kundaan na yi ba
bubun xun ma waxati yo yi, Isirayila kaane yi ke-
lima nɛn sigadeni. Kundaan na ti dɛnaxan yi, Isir-
ayila kaane yi e daaxadeni tɔn mɛnni. 18 Isirayila

kaane yi sigama Alatalaa yamarin nan ma, e mɔn
yi e daaxadeni tɔnma Alatalaa yamarin nan ma.
Fanni kundaan yi Ala Batu Bubun xun ma, e yi
luma daaxadeni nɛn. 19Xa kundaan yi lu Ala Batu
Bubun xun ma waxati xunkuye, Isirayila kaane
yi Alatalaa yamarin suxuma nɛn. E mi yi sigama.
20 Waxatina nde, kundaan yi luma nɛn Ala Batu
Bubun xun ma xii dando. E yi luma daaxadeni
Alatalaa yamarin nan ma, e yi sigama a yamarin
nan ma. 21 Waxatina nde kundaan yi luma nɛn
yire kedenni keli ɲinbannama han na xɔtɔn bode,
koni a na yi ba xɔtɔnni tun, e yi sigama nɛn. Kɔɛɛn
nun yanyina, kundaan na yi ba, e fan yi kelima
nɛn. 22 Xa a lu Ala batu bubun xun ma xii firin
hanma kike keden, hanma ɲɛɛ keden, Isirayila
kaane yi luma nɛn daaxadeni. E mi sigɛ mumɛ,
fɔ a na ba waxatin naxan yi. 23 Isirayila kaane yi
daaxama hanma e yi kelima daaxadeni Alatalaa
yamarin nanma. E yi Alatalaa yamarine suxuma,
a naxanye fi ema fata Musa ra.

10
Gbeti Xɔtane

1 Alatala yi a fala Musa xa, a naxa, 2 “Xɔta
firin nafala gbeti bɔnbɔxin na yamaan xili sena
malanni e nun yamaan nakeli sena sigadeni. 3Na
xɔta firinne na fe waxatin naxan yi, yamaan birin
xa e malan i fɛma Naralan Bubun so dɛɛn na. 4Xa
xɔta keden nan fe, mangane nan gbansan xa e
malan i fɛma, Isirayila xabila xunne. 5 Xa xɔtaan
bata fe, bɔnsɔnna naxanye dɔxi Naralan Bubun
sogetedeni, ne xa keli sigadeni. 6 Xɔtaan na fe a
firindeni, naxanye dɔxi yamaan daaxaden yiifari

fɔxɔni, ne xa keli sigadeni. Xɔta xuiin nan yamaan
nakelima sigadeni. 7Xɔtaan xa fe kii gbɛtɛ yi alogo
yamaan xa emalan.”

8 “Saraxarali Harunaa diine nan lan e xɔtaan fe.
Habadan sariyan nan na ra ɛ yixɛtɛne birin xa.”

9 “Ɛ na keli ɛ yaxune yɛngɛdeni naxanye ɛ
ɲaxankatama ɛ yamanani, ɛ xa xɔtane fe. Alatala
a yengi luma nɛn ɛ xɔn ma, ɛ Ala, a yi ɛ rakisi ɛ
yaxune ma. 10 Ɛ xa xɔtaan fe ɲaxaɲaxa waxatine
nunsali lɔxɔnenunkikenɛnɛ sanlebirinyi, ɛnɛma
saraxa gan daxine nun bɔɲɛ xunbeli saraxane bɛ
waxatin naxan yi. N yi n yengi lu ɛ xɔn. Alatala
nan n tan na, ɛ Ala.”

E yi keli Sinayi tonbonni
11 Kike firinden xii mɔxɔɲɛdeni, e minin ɲɛɛ

firindeni Misiran bɔxɔni, kundaan yi ba Layiri
Sereya Bubun xunma. 12 Isirayila kaane yi kiraan
suxu, e keli Sinayi tonbonni. Kundaan yi siga han
a sa ti Paran tonbonni. 13 E keli singen nan yi
na ra Alatalaa yamarin ma fata Musa ra. 14 Yuda
bɔnsɔnna ganle nan singe kiraan suxu, e taxam-
asenna bun. E ganle yi Aminadabo a dii Naxa-
son ma yamarin nan bun. 15 Isakari bɔnsɔnna
ganla yi Suwari a dii Natanɛli a yamarin nan bun.
16 Sabulon bɔnsɔnna ganla yi Xelɔn ma dii Eliyabi
a yamarin nan bun.

17 Ala Batu Bubun yi wayan, Gɛrisɔn yixɛtɛne
nun Merari yixɛtɛne yi a xali e yii. 18 Rubɛn
bɔnsɔnna ganle yi siga e taxamasenna bun
Sedewuri a dii Elisuri a yamarin bun. 19 Simeyɔn
bɔnsɔnna ganla yi Surisadayi a dii Selumiyɛli

a yamarin nan bun. 20 Gadi bɔnsɔnna ganla yi
Dewuyɛli a dii Eliyasafi a yamarin nan bun.

21Kehati xabilanmuxune yi siga se sariɲanxine
xalɛ Lewi bɔnsɔnna muxun bonne fɔxɔ ra alogo
e xa Ala Batu Bubun ti benun se sariɲanxine xa
yamaan daaxaden li. 22 Efirami bɔnsɔnna ganle
yi siga e taxamasenna bun Amixudi a dii Elisama
yamarin nan bun. 23 Manase bɔnsɔnna ganla
yi Pedasuri a dii Gamaliyɛli a yamarin nan bun.
24 Bunyamin bɔnsɔnna ganla yi Gidewoni a dii
Abidanma yamarin nan bun.

25 Dɔnxɛn na, Dan bɔnsɔnna ganle yi siga
ganla bonne fɔxɔ rakantanɲɛ e taxamasenna bun,
Amisadayi a dii Axiyeseri a yamarin bun. 26Aseri
bɔnsɔnna ganle yi Okiran ma dii Pagiyɛli a ya-
marin nan bun. 27 Nafatali bɔnsɔnna ganla yi
Enan ma dii Axira yamarin nan bun. 28 Isirayila
ganle yi yɛbama na kii nin sigatini.

29Musa yi a fala Reyuli a dii Xobabi xa, Midiyan
kaana, Musa bitanna, a naxa, “Nxu sigan yireni
Alatala naxan fixi nxu ma. Fa nxu fɔxɔ ra, nxu fe
faɲin ligɛ i xa, amasɔtɔAlatala bata fe faɲine ragidi
Isirayila ma.” 30 Hobabi yi a yabi, a naxa, “Ɛn-
ɛn. N xɛtɛma n konna nin n ma yamaan dɛnaxan
yi.” 31Musa mɔn yi a fala, a naxa, “Yandi, i nama
keli nxu fɛma. I daaxade faɲine kolon tonbonni. I
luyɛ alo nxu yɛɛna. 32 Xa i nxu mati, en birin nan
Alatalaa se faɲine sɔtɔma.”

33 Isirayila kaane yi keli Alatalaa geyani, e sigan
ti xii saxan. Alatalaa Layiri Kankiraan yi tixi e
yɛɛ ra alogo a xa matabu yirena nde fen e xa.

34Alatalaa kundaan yi e xunma yanyin na, e to yi
kelima daaxadeni.

35Layiri Kankiraannayi keli sigadeniwaxati yo
yi, Musa yi a falamanɛn, a naxa, “Alatala, keli, i xa
i yaxune raxuya ayi, i raɲaxu muxune yi e gi i yɛɛ
ra!” 36Layiri Kankiraan yi timawaxatin naxan yi,
Musa yi a falama nɛn, a naxa, “Alatala, fa Isirayila
kaa wuli wuli wuyaxine tagi!”

11
Alatalaa tɛɛna

1 Lɔxɔna nde yamaan yi lu e mawugɛ e tɔrɔne
fe ra. Alatala to na mɛ, a yi xɔlɔ, a yi tɛɛn nafa
e tagi naxan yamaan daaxaden dɛ kinkina ndee
gan. 2 Yamaan yi sɔnxɔ Musa ra. Musa yi Alatala
maxandi, tɛɛn yi tu. 3 E yi mɛnna xili sa Tabɛra,*
amasɔtɔ Alatalaa tɛɛn nagodo nɛnmɛnni.

Xɔɔyin yi yamaan suxu
4 Lɔxɔna nde xɔɔyin yi muxu kobine suxu ya-

maan yɛ. Isirayila kaane yɛtɛɛn yi lu wugɛ, e naxa,
“En suben don daxin sɔtɛ di? 5 Nxu nxu mirima
yɛxɛne ma nxu naxanye don Misiran yi naxanye
sare mi yi fima e nun kɔkunbane nun ɲanle nun
sabi dɛɛne nun yabane nun sabi gbɛtɛne. 6 Iki nxu
niin bata yiɲaxu nxu ma, donse yo mi toma fɔ
Manna donseni ito!”†

7 Manna donseen yi luxi alo se xɔri xunxurin
naxanye yɛɛ rafixa alo wudi igena. 8 Yamaan yi
minima na nanmakɔdeyi, e yi a kunba gɛmɛnma
hanma e a din wunla kui. Na xanbi ra, e mɔn

* 11:3: Tabɛra bunna nɛɛn fa fala “Tɛɛna.” † 11:6: Manna
donsena a fe mato Xɔrɔyaan 16.13-15 nun 16.31 kui.

yi nɔɛ a ɲinɲɛ nɛn hanma e yi a gan burudine
ra. A yi ɲaxun alo burun naxan gilinxi turen na.
9 Manna donseen yi godoma kɔɛɛn nan na xiila
godo waxatini.

10Musa yi Isirayila kaane mawuga xuiin mɛ, e
yi malanxi denbaya yɛɛn ma e bubune so dɛɛne
ra. Alatala yi xɔlɔ han! Musa fan yi kɔntɔfili, 11 a
yi a fala Alatala xa, a naxa, “I n tɔrɔma nanfera?
Nanfera n mi fa rafan i ma? Nanfera i yamani
ito goronna dɔxi n tan xun ma? 12N tan nan fudi
tongoxi yamani ito ra ba? N tan nan e barixi ba?
Nanfera i naxaanxa itoebanbaalodii ngana, han
na yamanani i bata e benbane tuli sa naxan na?
13N suben sɔtɔn minɛn yi yamani ito birin xa? E
wugama n fɔxɔ ra, e naxa, ‘Suben so nxu yii!’ 14N
kedenna mi nɔɛ yamani ito goronna tongɛ. A gbo
n ma. 15Benun i xa ito liga n na, n faxa keden na!
Xa n nafan i ma, i nama tin n xa nma tɔrɔn to.”

16Alatala yi Musa yabi, a naxa, “Isirayila fonna
muxu tonge solofere malan, i naxanye kolon Isir-
ayila yamaan fonne nun kuntigine ra. I fa e ra
Naralan Bubuni, alogo e xa ti i dɛxɔn mɛnni. 17N
godoma nɛn i fɛma mɛnni n falan ti i xa. N na n
ma Nii Sariɲanxina ndedi bama nɛn i yi, n yi a sa
e yi. Nayi, e nɔɛ i maliyɛ nɛn yamani ito goronna
tongodeni alogo i kedenna nama fa a tongo. 18 I xa
a fala yamaan xa, i naxa, ‘Ɛ ɛ yɛtɛ rasariɲan tilaa
fe ra ɛ suben donma waxatin naxan yi. Alatala
bata ɛ mawuga xuine mɛ ɛ to a fala, ɛ naxa, “En
suben sɔtɔma di? Misiran yamanan nan fisa!”
Iki, Alatala suben soma nɛn ɛ yii. Ɛ fan a donma
nɛn. 19 Ɛ mi lɔxɔ keden hanma firin daxin sɔtɛ,

hali xi suulun, xii fu, hanma xii mɔxɔɲɛ, 20 koni ɛ
suben donma nɛn kike keden, han a mini ɛ ɲɔɛni,
a raɲaxu ɛ ma. Amasɔtɔ ɛ bata ɛ mɛ Alatala ra
naxan ɛ tagi, ɛ to wuga a yɛtagi, ɛ naxa: Nanfera
nxuminixi Misiran yi?’ ”

21 Musa yi a fala, a naxa, “N tan be xɛmɛ wuli
kɛmɛ sennin tagi naxanye sigatini e sanni, anu, i a
falama, a i suben soma e yii nɛn kike keden! 22Xa
nxu yɛxɛɛn nun siin nun ɲinge kurune birin faxa,
ne a liyɛ ba? Xa nxu baan yɛxɛne birin suxu, ne a
liyɛ ba?” 23Alatala yi a yabi, a naxa, “N sɛnbɛn go,
na mi a liyɛ? I fama a todeni n naxan falaxi xa a
ligɛ.”

Alaa Nii Sariɲanxin nun fonne
24Musa yi mini, a yi a fala yamaan xa Alatala

naxan falaxi. A yi Isirayila fonna muxu tonge
solofere malan Naralan Bubun nabilinni.
25 Alatala yi godo kundaan yiyani, e nun Musa
yi falan ti. A yi a Nii Sariɲanxina ndedi ba Musa
yi, a yi a ragodo fori tonge soloferene ma. Alaa
Nii Sariɲanxin to godo e ma, e yi waliyiya falane
ti fɔlɔ, koni e mi yanfan.

26Muxu firin, Elidadi nun Medadi, ne yi daax-
adeni. E yi yatɛxi fonne ra, koni e mi siga Ala
Batu Bubuni. Koni, Alaa Nii Sariɲanxin yi godo
e fan ma, e yi waliyiya falane ti fɔlɔ daaxadeni.
27 Banxulanna nde yi siga, a a fala Musa xa, a
naxa, “Elidadi nun Medadi nabiya falane tima
daaxadeni!” 28Nunu a dii Yosuwe naxan yi Musa
malimaxabuadiiɲɔrɛyani, nayi axuini te, anaxa,
“Musa, n kanna, e rati!” 29Musa yi a yabi, a naxa,
“I emaxɔxɔlɔnma n xa nɛn ba? Alatala xa yamaan

birin findi nabine ra! Ala xa a Nii Sariɲanxin
nagodo e birin ma!” 30 Nayi, Musa nun Isirayila
fonne yi siga daaxadeni.

Dɔmɛne fe
31 Alatala yi foyen nafa keli baani, naxan fa

dɔmɛne ra daaxadeni. E yi godo e sa e bode fari e
mate ayi han nɔngɔnna yɛfirin, e siga sɛ daaxaden
nabilinni han yanyi keden sigati. 32 Yamaan yi
fɛriɲɛn e suxɛ, e xi e suxɛ. Na xɔtɔn bode e mɔn yi
fɛriɲɛn dɔmɛne suxɛ han birin yi e suxu han kilo
wuli keden. Eyi e sadaaxadennabilinnialogoexa
xara. 33Koni suben mɔn yi Isirayila kaane dɛ, be-
nun e xa a ragerun, Alatala yi xɔlɔ ema, a yi fitina
furen nagodo e ma. 34 Nanara, e yi mɛnna xili
sa Kibiroti-Hatawa.‡ Amasɔtɔ xɔɔyidene maluxun
mɛnna nin.

35 Isirayila kaane yi keli Kibiroti-Hatawa yi, e yi
siga Xaserɔti yi.

12
Mariyama nunHarunaamawugana

1 Musa bata yi Kusi ɲaxanla dɔxɔ. Mariyama
nun Haruna yi Musa mafala fɔlɔ a ɲaxanla fe ra.
2 E yi a fala, e naxa, “Alatala falan tiin Musa nan
gbansan xɔn ba? A mi falan tima en fan xɔn ba?”
Alatala yi e xuiin mɛ. 3Anu Musa yi findixi muxu
yɛtɛ magodoxin nan na, a yɛtɛ magodoxi dangu
birin na bɔxɔ xɔnna fari.

4 Alatala yi a fala Musa nun Haruna nun
Mariyama xa, a naxa, “Ɛ saxanna birin xa siga
‡ 11:34: Kibiroti-Hatawa bunna nɛɛn fa fala “Xɔɔyidene gabu-
runa.”

Naralan Bubuni!” E birin yi siga. 5Alatala yi godo
kundaan yiyani, a yi ti Naralan Bubun so dɛɛn
na, a yi Haruna nun Mariyama xili. E birin yi fa.
6Alatala yi a fala e xa, a naxa, “Ɛ tuli mati n xuiin
na. Xa n ma nabina nde ɛ tagi, n na n yɛtɛ yitama
a ra nɛn fe toone yi alo xiye. N yi falan ti a xa
xiyene yi. 7Koni na kiimi a ranmawalikɛɛnMusa
xɔn. A tan nan tɔgɔndiyaxi n ma yamaan birin
tagi. 8N falanfixɛn timaaxanɛnkɛnɛnnunkɛnɛn!
Sandan mi a ra! A tan bata Alatala misaala to.
Nayi, nanfera ɛ mi gaxuma n ma walikɛɛn Musa
mafalɛ?”

9Alatala xɔlɔxin yi siga. 10Kundaan bama Nar-
alan Bubun xun ma waxatin naxan yi, Mariyama
bata yi mafixa gasi fure ɲaxine ra. Haruna yi
a mato, furen ɲaxin bata mini a fatin ma. 11 A
yi a fala Musa xa, a naxa, “N kanna, yandi, diɲa
nxu hakɛn ma nxu naxan ligaxi xaxilitareyani!
12Mariyamanama lu alo diin naxan faxaxi barixi,
naxan fatin bata kun fɔlɔ a nga fatini.” 13 Nayi,
Musa yi a xuini te Alatala ma, a naxa, “E Ala!
Yandi, a rakɛndɛya!” 14 Alatala yi a yabi, a naxa,
“Xa a baba yi a dɛ igen xuya a yɛtagi nun, a mi yi
yagɛxunsagi kedenba? Axa raminidaaxaden fari
ma xii solofere. Na xanbi ra, a mɔn nɔɛ xɛtɛ nɛn.”
15 Nayi, e yi Mariyama ramini daaxaden fari ma
xunsagi keden. Isirayila kaane mi siga han a mɔn
yi rasuxu. 16Na xanbi ra, e yi keli Xaserɔti yi, e yi
daaxa Paran tonbonni.

13
Fe rakɔrɔsi fu nun firinne fe
Sariyane 1.19-33

1 Alatala yi a fala Musa xa, a naxa, 2 “Fe
rakɔrɔsine rasiga Kanan yamanan matodeni n
naxan soma Isirayila kaane yii. Bɔnsɔn yo bɔnsɔn,
manga keden xa siga.” 3 Musa yi e rasiga Alata-
laa yamarin ma, keli Paran tonbonni. Isirayila
yɛɛratine nan yi e birin na. 4E xinle ni itoe ra,
Rubɛn bɔnsɔnna: Sakuru a diin Samuwa.
5 Simeyɔn bɔnsɔnna: Xori a diin Safati.
6Yuda bɔnsɔnna: Yefune a diin Kalebi.
7 Isakari bɔnsɔnna: Yusufu a diin Yigali.
8Efirami bɔnsɔnna: Nunu a diin Hoseya.
9Bunyamin bɔnsɔnna: Rafu a diin Paliti.
10 Sabulon bɔnsɔnna: Sodi a diin Gadiyɛli.
11 Yusufu a dii Manase bɔnsɔnna: Susi a diin

Gadi.
12Dan bɔnsɔnna: Gemali a diina Amiyɛli.
13Aseri bɔnsɔnna: Mikeli a diin Seturi.
14Nafatali bɔnsɔnna: Fofisi a diin Naxabi.
15Gadi bɔnsɔnna: Make a diin Gewɛli.
16 Muxune xinle nan ne ra, Musa naxanye xɛ

Kanan yamanan matodeni. Musa yi Nunu a dii
Hoseya xili sa “Yosuwe.”

17 Musa to yi e rasigama Kanan yamanan ma-
todeni, a yi a fala e xa, a naxa, “Ɛ mini Negewi
nin, siga geya yireni. 18 Ɛ xa yamanan mato. Ɛ
a mato xa muxune sɛnbɛn gbo, xa a mi gbo, xa e
wuya, xa emiwuya. 19Ɛ amato xa e yamanan fan
hanma xa a mi fan, xa e taane findixi banxidɛne
nan na hanma xa yinne soxi e ma. 20 Ɛ a mato
xa bɔxɔn fan, xa a mi fan, xa wudine na, xa e
mi na. Ɛ yixɔdɔxɔ, ɛ fa yamanan wudi bogine
ra.” Manpa bili bogi singene waxatin nan yi a
ra. 21Nayi, e yi siga yamanan matodeni, keli Sini
tonbonni siga han Rexobo yi, Lebo-Xamata dɛxɔn.

22 E yi so Negewi yi, e siga han Xebiron yi, Anaki
bɔnsɔnna muxune yi dɔxi dɛnaxan yi, Aximan,
Sɛsayi, e nun Talamayi. Xebiron bata yi ti ɲɛɛ
solofere benunSoyanxa tiMisiran yamanani. 23E
yi siga han Esikoli lanbanni, emanpa bili yiin sɛgɛ
tɔnsɔn keden yi singanxi naxan na. E na singan
tami kuyen na alogo muxu firin xa a xali e nun
girenada nun xɔdɛ bogina ndee. 24 E yi mɛnna
xili sa “Esikoli lanbanna”* tɔnsɔnna fe ra Isirayila
kaane naxan sɛgɛ. 25Xii tonge naanin to dangu, e
yi e xun xɛtɛ, sa keli yamanamatoni.

26 E yi xɛtɛ Musa nun Haruna nun Isirayila
yamaan fɛma Kadesi yi, Paran tonbonni. E yi
e dɛntɛgɛ yamaan xa, e mɔn yi yamanan wudi
bogine yita e ra. 27 E dɛntɛgɛni ito nan sa Musa
xa, e naxa, “Nxu bata siga yamanani i nxu rasiga
dɛnaxan yi. Ɲɔndi na a ra, nɔnɔn nun kumin
gbo mɛnni! A bogina ndee ni i ra. 28 Koni mɛn
kaane sɛnbɛn gbo! Yinne soxi e taane ma, e gbo
mumɛ! Nxu yɛtɛna Anaki bɔnsɔnna muxune toxi
nɛn. 29 Amalɛkine dɔxi Negewi yi. Xitine nun
Yebusune nun Amorine dɔxi geya yireni. Kanan
kaane dɔxi fɔxɔ igen dɛ e nun Yurudɛn baan xɔn.”

30 Kalebi yi yamaan masabari Musa xa. A yi a
fala, a naxa, “En siga yamanan suxudeni, amasɔtɔ
en nɔɛ nɛn yati!”

31 Koni fe rakɔrɔsi bonne yi a fala, e naxa, “En
mi nɔɛ siyani itoe yɛngɛ, amasɔtɔ e sɛnbɛn gbo en
xa.” 32 E yamanan naxan mato e na mafala fɔlɔ
Isirayila kaane yɛ, e naxa, “Nxu fitina yamanan
nan toxi! Mɛn kaane gbo mumɛ! 33Nxu Nefilimi
* 13:24: Esikoli bunna nɛɛn fa fala “Tɔnsɔnna.”

muxu magaxuxine nan toxi na! Nxu yi luxi nxu
yɛtɛ yɛɛ ra yi alo suɲɛne. E fan nxu toxi na kii
nin!” E na falaxi nɛn bayo Anaki bɔnsɔnna fataxi
Nefilimi nan na.

14
Yamaan yi tondi sigɛ

1 Isirayila kaane yi gbelegbele, e xi wugɛ. 2 E
birin yi Musa nun Haruna mafala, yamaan birin
yi a fala e xa, e naxa, “A fisa nxu yi faxaMisiran yi
hanma tonbonni ito yi! 3Nanfera Alatala faxi nxu
ra yamanani ito yi alogo nxu xa faxa yɛngɛni? Nxɔ
ɲaxanlenunnxɔdiine famanɛnsuxudeniyɛngɛni.
Amifisa enxaxɛtɛMisiranyamanani ba?” 4Eyi lu
a falɛ e bode xa, e naxa, “En yɛɛrati gbɛtɛ sugandi,
en yi xɛtɛMisiran yi!”

5 Musa nun Haruna yi e yɛtagin lan bɔxɔn
ma Isirayila yamaan birin yɛtagi. 6 Nunu a dii
Yosuwe nun Yefune a dii Kalebi, naxanye yi xɛxi
fe rakɔrɔsine yɛ, ne yi e dugine yibɔ e ma sununi.
7Eyi a fala Isirayila yamaanbirin xa, e naxa, “Nxu
yamanan naxanmatoxi, a fan han! 8Xa Alatala sa
tin, a tiyɛ nɛn en yɛɛ ra siga na yamanani kumin
nun nɔnɔn gbo dɛnaxan yi, a yi a so en yii! 9Koni
ɛ nama murutɛ Alatala xili ma tun! Ɛ nama gaxu
mɛn kaane yɛɛ ra, amasɔtɔ en fama e nɔdeni nɛn
fefe! E kantan seen bata e rabeɲin, anu Alatala en
tan xɔn. Nayi, ɛ nama gaxu e yɛɛ ra.”

10 Koni, yamaan birin yi a falama a e xa e
magɔlɔn e yi e faxa. Nanunna, Alatala nɔrɔn yi
godo Naralan Bubuni Isirayila kaane birin yɛtagi.
11 Alatala yi a fala Musa xa, a naxa, “Yamani ito

lumannaɲaxuɛhanwaxatinmundun? E tondima
dɛnkɛlɛyɛ n ma han waxatin mundun yi, hali n to
bata kabanako fe wuyaxi liga e tagi? 12 N fitina
furen nafama nɛn e ma, n yi e raxɔri. Koni n ni i
tanfindimanɛn siya gbeenna, naxan sɛnbɛngboe
xa.” 13Musa yi Alatala yabi, a naxa, “KoniMisiran
kaane a fe mɛma nɛn, bayo i yamani ito raminixi
e tagi i sɛnbɛn nan xɔn. 14 E fama nɛn na faladeni
be kaane xa. E bata yi a mɛ nun, a i tan, Alatala,
i yamani ito xɔn. E bata a kolon a yamani ito i
toma yɛɛ nun yɛɛ bayo i nɔrɔn luma e xun ma alo
kundaan yiyana. Yanyin na, i ti e yɛɛ ra kundani.
Kɔɛn na, i ti alo tɛɛna. 15 Xa i yamani ito raxɔri
sanɲa yi kedenni, siya gbɛtɛn naxanye birin a fe
mɛma, ne a falama nɛn, e naxa, 16 ‘Alatala e tuli sa
bɔxɔn naxan na, a mi nɔxi e xalɛ mɛnni, na nan a
ligaxi a e faxaxi burunna ra.’ 17Nayi, Marigina, i
sɛnbɛ gbeenmayita alo i bata naxan fala nxu xa, i
naxa, 18 fa fala Alatala mi xɔlɔn xulɛn, a hinanna
gbo, a diɲan hakɛn nun matandin bun. Koni, a
mi yulubi kanna yatɛma tinxinden na mumɛ! A
fafane hakɛn saranmanɛn e diine ra hanmayixɛtɛ
saxan hanma naanin. 19 Ala, bayo i ya hinanna
gbo, i mɔn xa diɲa i ya yamaan hakɛn ma, alo i
e mafeluxi kii naxan yi xabu e sa mini Misiran
yamanani han iki.” 20Alatala yi a fala, a naxa, “N
bata e mafelu alo i a falaxi kii naxan yi. 21 Koni,
habadan Alatala nan n na, n nɔrɔn bɔxɔn birin
nafexi, nayi, n bata n kɔlɔ n yɛtɛni: 22 Naxanye
birin bata n tan nɔrɔn nun n ma kabanako feene
toMisiranyi enun tonbonni, naxanyebirinbatan
mato bunbani sanɲa yi fu, e tondi n xuiinmɛ, 23ne
sese mi na bɔxɔn toma n na e benbane tuli saxi

naxanna. Ne sesemia toɛnaxanyebatannaɲaxu.
24 Koni bayo xaxili gbɛtɛ luxi nɛn n ma walikɛɛn
Kalebi yi, a n fɔxɔ ra waxatin birin, n na a xalima
nɛn na yamanani, a sigaxi naxanmatodeni, n yi a
so a yixɛtɛne yii e kɛɛn na. 25Bayo Amalɛkine nun
Kanan kaane dɔxi lanbanne yi, nayi tila ɛ xɛtɛ, ɛ
siga Gbala Baan kiraan xɔn tonbonna binni.”

26Alatala yi a falaMusa nunHaruna xa, a naxa,
27 “Yama ɲaxini ito luma n mafalɛ han waxatin
mundun yi? N bata Isirayila kaanemawuga xuiin
mɛ, e nmafala. 28A fala exa, i naxa, ‘Alatalaa falan
ni ito ra. Habadan Ala nan n tan na. N bata n kɔlɔ
n yɛtɛni, n na a rabama ɛ ra nɛn alo n na a mɛxi ɛ
ra kii naxan yi. 29Naxanye birin barin bata dangu
ɲɛɛmɔxɔɲɛnna, naxanye tɛngɛ, naxanyebirinbata
nmafala, ɛ faxamanɛn tonbonni ito yi. 30Ɛ sesemi
soma yamanani, n bata yi ɛ tuli sa naxannanun, a
ɛ dɔxɔma nɛn na, fɔ Yefune a dii Kalebi nun Nunu
a dii Yosuwe. 31 Ɛ diine tan, ɛ a falaxi naxanye
ma, a e suxuma nɛn yɛngɛni, n ne nan xalima na
yamanani ɛ ɛmɛxi naxan na, e yi dɔxɔ na. 32Koni
ɛ tan faxama nɛn tonbonni ito yi. 33 Ɛ diine e xu-
ruseene rabama nɛn ɲɛɛ tonge naanin tonbonni,
e yi ɛ tinxintareyaan goronna tongo, han ɛ birin
yi findi binbine ra tonbonni. 34Ɛ xii tonge naanin
nan tixi yamanani ito matodeni. Nayi, ɛ ɲɛɛ tonge
naanin nan tima ɛ yulubine goronna bun, lɔxɔ
keden, ɲɛɛ keden. Nayi, ɛ a kolonma nɛn a n bata
keli ɛ xili ma.’ 35N bata falan ti, n tan Alatala. N
fama na nan ligadeni yama ɲaxini ito ra, naxan
murutɛxi n xili ma. E birin ɲanma nɛn tonbonni
ito yi, e faxa.”

36Musamuxun naxanye rasiga yamananmato-

deni, naxanye yamananmafala ɲaxi ra, e yamaan
nadin a xili ma, 37 ne yi faxa. Alatala nan e faxa
furen na, bayo e fala ɲaxin ti lan yamanana fema.
38 Naxanye siga yamanan matodeni, Nunu a dii
YosuwenunYefune a dii Kalebi nan tun lu e nii ra.

Yamaanmɔn yi matandin ti
Sariyane 1.41-46

39Musa to Alaa falane birin nali Isirayila kaane
ma, e yi nimisa sɔxɔlɛni. 40Nanara, na xɔtɔn bode,
subaxa, e yi kiraan suxu siga geya yireni, e yi a
falɛ, e naxa, “Enbata keli. En sigana yireniAlatala
naxanma fe falaxi. En bata yulubin liga!” 41Musa
yi emaxɔdin, a naxa, “Nanfera ɛAlatalaa yamarin
matandima? Feni ito mi sɔnɔyama! 42Alatala mi
luma ɛ xɔn, nayi ɛ nama siga. Ɛ yaxune nama ɛ
nɔ. 43Amasɔtɔ Amalɛkine nun Kanan kaane ɛ yɛɛ
ra, e fama nɛn ɛ faxadeni yɛngɛni. Ɛ bata ɛ xun
xanbi so Alatala yi, ami luyɛ ɛ xɔn.” 44E yi kankan
na ma, e yi te geya yireni, koni Alatalaa Layiri
Kankiraan nun Musa lu nɛn daaxadeni. 45 Na
xanbi ra, Amalɛkine nun Kanan kaane yi godo
geyane fari e yi dɔxi dɛnaxanye yi. E yi Isirayila
kaane nɔ, e siga e faxɛ han Xoroma yi.

15
Saraxa gbɛtɛye sariyane

1 Alatala yi a fala Musa xa, 2 a xa a fala Isiray-
ila kaane xa, a naxa, “N yamanan naxan soxi ɛ
yii, ɛ na dɔxɔ mɛnni, 3 ɛ yi ɲingene hanma siine
hanma yɛxɛɛne rali Alatala ma tɛɛn na, saraxa
gan daxin na hanma naxan dɛ tiin nakamalima
hanma ɲɛnige ma saraxane, hanma sali lɔxɔne

gbeene, a xirin nafanma nɛn Alatala ma. 4Naxan
na fa a saraxan na Alatala yɛtagi, a xa fa bogise
saraxan fan na: murutu fuɲi kilo saxan naxan
namulanxi turen litiri keden nun a tagi ra. 5 Xa i
fayɛxɛɛdiinna saraxagandaxinnahanmasaraxa
gbɛtɛ, i xa wudi bogi igen litiri keden e nun a tagi
ba minse saraxan na. 6 Xa kontonna na a ra, mu-
rutu fuɲin kilo sennin naxannamulanxi ture litiri
firinna ra, na nan bogise saraxan na, 7e nunwudi
bogi igen litiri firin minse saraxan na. A ba alogo
a xirin xa rafan n tan Alatala ma. 8 Xa tura bu-
lanna nan bama n xa saraxa gan daxin na hanma
saraxan naxan dɛ tiin nakamalima, hanma bɔɲɛ
xunbeli saraxana Alatala xa, 9murutu fuɲin kilo
solomanaanin namulanxin turen litiri saxanna,
na nanbogise saraxanna. 10 Imɔnxa fawudi bogi
igen litiri saxan na minse saraxan na. Saraxan
na a ra naxan nalima Alatala ma tɛɛn na, a xirin
nafan ama.”

11 “Ɲingene hanma kontonne hanma yɛxɛɛne
hanma sii diine, e bama na kii nin. 12 Xuruseene
na wuya kiki, e keden kedenna birin lan nɛn e
ba e nun bogise saraxane. 13 Isirayila bari di-
ine birin xa a liga na kii nin, e nɛma saraxane
raliyɛ tɛɛn na, naxanye xirin nafan Alatala ma.
14Xɔɲɛn naxanye dɔxi yamanani hanma naxanye
danguma ɛ konni hanma naxanye denbaya bata
bu na, ne fan na keli saraxa ralideni Alatala ma
tɛɛn na naxan xiri rafan a ma, e xa a liga na kii
kedenni. 15 Sariyane lan yamaan muxune birin
xa, ɛ tan Isirayila bari diine alo xɔɲɛne. Habadan
sariyan na a ra ɛ yixɛtɛne birin xa. Ɛ nun xɔɲɛne
birin keden Alatala yɛɛ ra yi. 16 Sariyane nun

yamarinebirin lan ɛnunxɔɲɛnebirin xa, naxanye
dɔxi ɛ tagi.”

Se xaba singene nun tantanne
17Alatala yi a falaMusa xa, 18a xa a fala Isirayila

kaane xa, a naxa, “Ɛ na so yamanani, n na ɛ xalin
dɛnaxan yi, 19 ɛnɛmana yamanan donseen donɲɛ,
ɛ xa saraxan ba a ra Alatala xa. 20 Ɛ na ɛ murutu
singene din, ɛ yi burudi singen nafala, ɛ na rali
n ma saraxan na keli lonna ma. 21 Nayi, ɛ xa
burudi singen nali Alatala ma saraxan na waxati
famatɔne birin yi.”

22“Xa ɛ tantan, ɛmiyamarini itonde liga,Alatala
naxan falaxi Musa xa, 23a na findi Alatala yamari
yo ra a naxan fixi ɛ ma fata Musa ra, fɔlɔ na
lɔxɔn ma a fixi naxan yi han waxati famatɔne yi,
24 xa ɛ a ligaxi tantanna nin, yamaan mi a kolon,
nayi yamaan birin xa tura bulanna ba saraxa gan
daxin na, naxan xiri rafan n tan Alatala ma, e
nun bogise saraxan nun minse saraxan naxan
lanɲɛ sariyan ma, e nun kɔtɔ keden yulubi xafari
saraxan na. 25Saraxaraliin xa Ala solona Isirayila
yamaan birin xa, e yi mafelu. Amasɔtɔ tantanna
nan yi a ra, e mɔn bata saraxan nali Alatala ma
tɛɛnna, e nun yulubi xafari saraxanna e tantanna
fe ra. 26 Isirayila yamaan nun xɔɲɛn naxanye e
tagi, e birin mafeluma nɛn, amasɔtɔ e birin yi na
tantanna kui.”

27 “Xa muxu kedenna nan yulubin ligaxi tan-
tanni, a xa sii gilɛn ɲɛɛ kedenna ba yulubi xafari
saraxan na. 28 Saraxaraliin xa Alatala solona
na kanna xa naxan yulubin ligaxi tantanni, a
mafeluma nɛn. 29 Isirayila bari diine nun xɔɲɛn

naxanye e tagi, naxan na yulubin liga tantanni,
na sariya kedenna lan ne birin xa. 30 Koni xa
Isirayila bari diin hanma xɔɲɛna a rakeli a ma, a
yulubin liga, na bata Alatala rayelefu, a kedima
nɛn yamani. 31 A bata Alatalaa falan naɲaxu, a
a yamarine kala. A xa kedi yamani, a yulubin
goronna luma a tan nanma.”

Matabu Lɔxɔn kalana
32 Isirayila kaane yi tonbonniwaxatin naxan yi,

e muxuna nde to yege fenni Matabu Lɔxɔni. 33 E
yi a xali Musa nun Haruna fɛma, e nun yamaan
birin. 34 E yi a ramara ki faɲi, alogo sariyan xa
sa a yulubin saran feen na a ra. 35 Nayi, Alatala
yi a fala Musa xa, a naxa, “Muxuni ito xa faxa.
Yamaan birin xa a magɔlɔn gɛmɛn na daaxaden
fari ma.” 36E yi na kanna xali daaxaden fari ma, e
yi amagɔlɔn han a faxa alo Alatala a yamariMusa
ma kii naxan yi.

Luti dɛnbɛxine nun dugine
37 Alatala yi a fala Musa xa, 38 a xa a fala Isir-

ayila kaane xa, a naxa, “Ɛ ɛ domane rayabu luti
dɛnbɛxine ra, ɛ yi e singan ɛ domane dɛ kinkine
ra gari mamiloxine ra waxati famatɔne birin yi.
39 Ɛ na luti dɛnbɛxine to, Alatalaa yamarine birin
nabirama ɛ ma nɛn, ɛ yi e liga. Nayi, ɛ mi birɛ ɛ
bɔɲɛn nun ɛ yɛɛne kunfa feene fɔxɔ ra, naxanye
tinxintareyaan liga Ala ra. 40 Nayi, ɛ xaxili luma
nɛn n ma yamarine birin xɔn, ɛ yi e suxu, ɛ yi
sariɲan ɛ Ala yɛtagi. 41Alatala nan n tan na, ɛ Ala,
naxan ɛ raminixi Misiran yamanani alogo n xa
findi ɛ Ala ra. Alatala nan n tan na, ɛ Ala.”

16
Murutɛ gbɛtɛmɔn

1Xɛmɛna nde yi keli naxan yi xili Kora, Yisehari
a diina. Lewi a dii Kehati mamandenna. E nun
Rubɛn bɔnsɔnna muxuna ndee nan yi a ra nax-
anye yi xili Datan nun Abirami, Eliyabi a diine,
e nun Hon, Pɛlɛti a diina. 2 E nun Isirayila kaan
muxu kɛmɛ firin tonge suulun yi keli Musa xili
ma, e birin xili kan yamaan fonne tagi. 3 E yi e
malan Musa nun Haruna xili ma, e yi a fala e xa,
e naxa, “Ɛ bata a radangu ayi! Yamaan muxune
birin sariɲan. Alatala e birin tagi. Nanfera ɛ yɛtɛ
yitema Alatala yamaanma?”

4Musa to na falane mɛ, a yi a yɛtagin lan bɔxɔn
ma. 5 A yi a fala Kora nun a muxune xa, a naxa,
“Tila xɔtɔnni, Alatala a yitama nɛn, a gbeen naxan
na e nun naxan sariɲan, naxan lan a siga a fɛma.
A naxan sugandixi, a na kanna luma nɛn, a yi a
maso a ra. 6Nayi, Kora, ɛ nun i ya muxune birin
xa ito liga: ɛ wusulan gan seene tongo. 7 Tila ɛ
tɛɛn sa e kui, ɛ wusulanna sa a fari Alatala yɛtagi.
Alatala na naxan sugandi, na nan sariɲan. Ɛ tan
Lewi bɔnsɔnnamuxune bata a radangu ayi!”

8Musamɔnyi a falaKora xa, a naxa, “Ɛ tulimati,
ɛ tan Lewi bɔnsɔnna muxune! 9 Na mi ɛ wasɛ a
Isirayilaa Ala bata ɛ sugandi Isirayila kaan bonne
tagi, a yi ɛ maso a ra, alogo ɛ xa wali a xa Alatala
batu bubuni, ɛ yi ti Isirayila yamaan yɛɛ ra ɛ yi e
mali Ala batu feen na? 10A bata ɛmaso a ra, ɛ nun
Lewi bɔnsɔnnamuxune birin. Koni, ɛmɔn kataxi,
a xa ɛ findi saraxaraline ra! 11 Ɛ nun i ya muxune
bata ɛ malan Alatala xili ma. Nde Haruna ra feni
ito yi ɛ to a mafalama?”

12 Na xanbi ra, Musa yi muxuna nde rasiga
Datan nun Abirami xilideni, Eliyabi a diine, koni
e yi a yabi, e naxa, “Nxu mi fama! 13 Na mi i
wasaxi ba, i to bata nxu raminiMisiran yamanani
kumin nun nɔnɔn gbo dɛnaxan yi alogo i xa nxu
faxa tonbonni? I mɔn waxi nxu ɲaxankata feen
nin ba? 14 I mi faxi nxu ra bɔxɔ faɲi yi, kumin nun
nɔnɔn gbo dɛnaxan yi! I mi xɛɛne nun manpa bili
nakɔne soxi nxu yii nxu kɛɛn na mumɛ! I yengi a
ma a i nxu mayendenma nɛn alo danxutɔne ba?
Nxumi fama!” 15Na yabin yi Musa xɔlɔ kati, a yi a
fala Alatala xa, a naxa, “I nama tin e saraxane ra!
Hali sofanla n mi a tongoxi e yii, n munma muxu
yo hakɛ tongo e yɛ.”

16 Musa yi a fala Kora xa, a naxa, “Ɛ nun i
ya muxune birin xa fa Alatala yɛtagi tila e nun
Haruna. 17 Ɛ birin xa wusulan gan seene tongo, ɛ
yiwusulanna sa e kui, ɛ yi a yita Alatala ra. E birin
malanxina, wusulan gan seen kɛmɛ firin tonge
suulun. I tan nun Haruna fan xa ɛ wusulan gan
seen yita Ala ra.” 18E birin yi ewusulan gan seene
tongo, e tɛɛn nun wusulanna sa e kui, e ti Naralan
Bubun sodɛɛnna,MusanunHaruna fɛma. 19Kora
to a fɔxɔrabirane birin malan e xili ma Naralan
Bubun so dɛɛn na, Alatala nɔrɔn yi godo yamaan
birin yɛtagi.

20Alatala yi a falaMusa nunHaruna xa, a naxa,
21 “Ɛ masiga yamani ito ra, alogo n xa e halagi iki
sa!” 22Musa nun Haruna yi bira, e yi e yɛtagin lan
bɔxɔn ma, e yi a fala, e naxa, “Ala, i tan nan niin
saxi muxune birin yi, i xɔlɔma nɛn yamaan birin
maba, anumuxukedenpeennanyulubin ligaxi?”

23 Alatala yi a fala Musa xa, a naxa, 24 “A fala

yamaan xa, a e xa e masiga Kora nun Datan nun
Abirami bubune ra.” 25Musa yi keli, a siga Datan
nunAbirami binni, Isirayila fonnebiraxi a fɔxɔ ra.
26A yi a fala yamaan xa, a naxa, “Ɛ masiga yulubi
kanni itoe bubune ra! Ɛ nama ɛ yiin din e yii se
yo ra, alogo ɛ fan nama raxɔri e yulubine fe ra.”
27Nayi, yamaan yi e masiga Kora nun Datan nun
Abirami bubune ra. Datan nun Abirami yi mini e
bubunekui, e ti edɛ ra, enuneɲaxanlenunediine
birin.

28Musa yi a fala, a naxa, “Ɛ fama a kolondeni
a Alatala nan n nafaxi feni itoe birin ligadeni. N
tan mi a ra. 29 Xa muxuni itoe faxa alo muxune
birin faxankii naxanyi, xa edunuɲayi gidin lualo
adamane dari fena, nayi Alatala xa mi n nafaxi.
30Koni xaAlatalakabanako feen liga, xabɔxɔnibɔ,
a yi e nun e yii seene birin gerun, xa e ɲɛɲɛn siga
laxira yi, ɛ a kolonma nɛn nayi fa falamuxuni itoe
bata Alatala raɲaxu.”

31 Musa to yelin falan tiyɛ tun, bɔxɔn yi rabi e
bun. 32 A yi a raxutu e ma e nun e denbayane, e
nun muxun naxanye birin yi Kora fɔxɔ ra e nun e
yii seene birin. 33 E ɲɛɲɛne yi siga laxira yi e nun
e yii seene birin. Bɔxɔn yi e yɛ maluxun, e lɔ ayi
Isirayila yamaan ma. 34 E to e gbelegbele xuiin
mɛ, Isirayila kaan naxanye birin yi e rabilinni, ne
yi e gi, e naxa, “Bɔxɔn nama en fan gerun de!”
35Alatala yi tɛɛn nagodo, a yi na muxu kɛmɛ firin
tonge suulunne birin gan, naxanye fa wusulanna
ra.

17
1 Alatala yi a fala Musa xa, a naxa, 2 “A fala

saraxarali Harunaa dii Eleyasari xa, a a xa wusu-
lan gan seene matongo tɛɛ wolonni, a yi tɛɛ
wolonne woli ayi yire makuyeni. Amasɔtɔ na
wusulan gan seene bata rasariɲan. 3Ne yulubitɔ
faxaxine gbeewusulan ganwurene xa findi wure
dɛnfɛtɛnxine ra e sa saraxa ganden ma bayo e
bata rali Alatala ma e yi findi se rasariɲanxin na.
E findima taxamasenna nan na Isirayila kaane
xa.” 4 Muxun naxanye faxa tɛɛni, saraxaralina
Eleyasari yi ne gbee sulan wurene malan, a yi e
bɔnbɔ han e dɛnfɛtɛn, a e sa saraxa ganden ma.
5 Na taxamasenna yi na feen nabirama nɛn Isir-
ayila kaane ma alogo muxu yo nama wusulanna
gan Alatala yɛtagi fɔ Haruna yixɛtɛna nde alogo e
nama liga alo Kora nun a muxune. A yi liga alo
Alatala a fala e xa fata Musa ra kii naxan yi.

6 Na xɔtɔn bode, Isirayila yamaan birin yi lu
Musa nun Haruna mafalɛ, e naxa, “Ɛ bata Alatala
yamaan faxa.” 7 Koni, Isirayila kaane to e malan
Musa nun Haruna xili ma, e yi Naralan Bubun
binna mato, nanunna, kundaan yi godo a ma,
Alatala nɔrɔn yimini kɛnɛnni. 8Musa nunHaruna
yi faNaralanBubunyɛtagi. 9Alatala yi a falaMusa
xa, a naxa, 10 “Ɛmasiga yamani ito ra alogo n xa e
raxɔri keden na.” Musa nun Haruna yi bira, e yi e
yɛtagin lan bɔxɔnma. 11Musa yi a fala Haruna xa,
a naxa, “I yawusulan gan seen tongo, iwusulanna
sa a kui e nun tɛɛ wolonna keli saraxa ganden
ma. I i mafura, i siga Ala solonadeni yamaan xa.
Alatala xɔlɔn bata yihadin nafa. Fitina furen bata
fɔlɔ.” 12Musa naxan fala Haruna yi na liga, a yi a
gi yamaan tagi, fitina furen bata yi fɔlɔ dɛnaxan

yi. A yi wusulanna gan, a Ala solona e xa. 13 A
yi ti faxa muxune nun a ɲɛɲɛne tagi. Nayi, fitina
furen yi dan. 14Muxu wuli fu nun naanin kɛmɛ
solofere yi faxa, e sa Kora a muxu faxaxine yatɛn
fari. 15 Yihadin to ɲan, Haruna yi xɛtɛ Musa fɛma
Naralan Bubun so dɛɛn na.

Harunaa dunganna fe
16 Alatala yi a fala Musa xa, a naxa, 17 “Falan ti

Isirayila kaane birin xa, bɔnsɔnne mangane birin
xa dungan keden so i yii. I dungan fu nun firin
nan tongoma. Birin xinla xa sɛbɛ a dungannama.
18 Fɔ Lewi bɔnsɔnna, i xa Haruna xinla sɛbɛ na
ma. Nayi, dungan keden bɔnsɔnmanga keden. 19 I
xa na dunganne sa Naralan Bubuni, Layiri Kanki-
raan yɛtagi n naralanma ɛ ra dɛnaxan yi. 20 N
naxan sugandixi, na dunganna ɲingine minima a
manɛn. Nayi, Isirayila kaanemafalan naxan tima
ɛ xili ma, n yi na dan.”

21 Musa yi falan ti Isirayila kaane xa, bɔnsɔn
mangane birin yi dungan keden keden so a yii,
dungan fu nun firin. Haruna gbeen yi na yɛ.
22Musa yi e sa Alatala yɛtagi Layiri Sereya Bubun
kui. 23Na xɔtɔn bode, Musa to siga Layiri Sereya
Bubuni, e yi a to a Haruna dunganna nan ɲingiye
minixi, Lewi bɔnsɔnna gbeena, a mɔn fugaxi, a yi
Amandibogimɔxine ramini! 24Musayi dunganne
birin tongo Alatala fɛma bubuni a e yita Isirayila
kaane ra. Birin yi e to, birin yi a gbeen tongo.

25 Alatala yi a fala Musa xa, a naxa, “Harunaa
dunganna xali Layiri Kankiraan yɛtagi. A xa lu
mɛnni taxamasenna ra muxu murutɛxine xa al-
ogoemafalanexadannyɛtagi alogoenama faxa.”



Yatɛne Sora 17:26 lv Yatɛne Sora 18:7

26 Musa yi a liga alo Alatala a yamari a ma kii
naxan yi.

27 Isirayila kaane yi a fala Musa xa, e naxa, “I
mi a to, nxu faxamatɔɔn na a ra! Nxu halagima
nɛn! Nxu birin halagima nɛn! 28 Naxan yo na a
maso Alatala Batu Bubun na, na kanna faxama
nɛn! Nxu birin faxama nɛn ba?”

18
Saraxaraline nun Lewi bɔnsɔnnawanle

1 Alatala yi a fala Haruna xa, a naxa, “Xa yire
sariɲanxin wanla kala, i tan nun i ya diine nun
Lewi bɔnsɔnna muxune, ɛ tan nan a yulubin
goronna tongoma. Koni xa saraxarali wanla nan
kala, ɛ nun i ya diine nan gbansanna na yulubin
goronna tongoma. 2 I ngaxakedenne maso i ra,
Lewi bɔnsɔnna muxune, alogo e xa sa ɛ fari, e ɛ
mali, ɛ nun i ya diine nɛma ɛ saraxarali wanla
kɛma Layiri Sereya Bubun yɛtagi waxatin naxan
yi. 3 E xa ɛ yamarine suxu, e yi e yengi lu
bubun wanle birin xɔn. Koni e nama e maso yire
sariɲanxin muranne ra hanma saraxa gandena,
alogo ɛ birin nama faxa ɛ bode xɔn. 4 E sama ɛ
fari nɛn walideni, e yi e yengi lu Naralan Bubun
xɔn e nun a wanle birin. Muxu gbɛtɛ yo nama
sa ɛ fari. 5 Ɛ tan yɛtɛɛn nan ɛ yengi dɔxɔma yire
sariɲanxin nun saraxa ganden xɔn alogo Isirayila
kaane xa ratanga n ma xɔlɔn ma. 6 Ɛ mato, n bata
ɛ ngaxakeden Lewi bɔnsɔnna muxune sugandi
Isirayila kaan bonne yɛ n tan Alatala gbeen na. N
bata e taxu ɛ ra alogo e xa Naralan Bubun wanle
kɛ. 7 Koni i tan Haruna nun i yixɛtɛne, ɛ tan nan
gbansanna saraxaraliwanla kɛmasaraxa ganden

yɛtagi e nun yire sariɲanxini yɛ masansan dugin
xanbi ra. N tan nan na wanla soxi ɛ yii. Xa muxu
gbɛtɛ amaso yire sariɲanxin na, ɛ xa a faxa.”

Saraxaraline gbeen naxanye ra
8 Alatala yi a fala Haruna xa, a naxa, “N bata

Isirayila kaane saraxane fi ɛma, e naxanye ralima
n ma. N bata e so i yii i gbeen na e nun i yixɛtɛne
birin han habadan. 9 Naxan yo mi sama tɛɛni
saraxa sariɲanxi fisamantenne yɛ, ɛ gbeen nan ne
ra. Isirayila kaane fama naxan birin na, ɛ nun i
ya diine gbeen nan ne ra: bogise saraxane nun
yulubi xafari saraxane nun yangin saraxane. 10 Ɛ
e don alo se sariɲanxi fisamantenne. Xɛmɛne nan
e donma. Ɛ xa e yatɛ se sariɲanxine ra.”

11 “Naxanye bama Isirayila kaane se ralixine ra
ɛ xa, ɛ gbeen nan ne fan na. N bata na so ɛ nun
i ya dii xɛmɛne nun i ya dii tɛmɛne yii habadan!
Ɛ denbayaan muxun naxanye mi xɔsixi sena nde
xɔn, nenɔɛadonɲɛnɛn. 12Nmɔnbatabɔxɔnbogise
singene so ɛ yii: oliwi ture faɲin nun manpa faɲi
nɛnɛne nun bogise gbɛtɛye, Isirayila kaane nax-
anyefiman tanAlatalama. 13E famabɔxɔnbogise
singen naxanye ra Alatala xa, ne findima nɛn ɛ
gbeene ra. Ɛdenbayaanmuxunnaxanyemixɔsixi
sena nde xɔn, e nɔɛ a donɲɛ nɛn. 14 Isirayila kaane
nanaxanye birin nali Alamakiseenna, ne yi findi
ɛ gbeen na. 15Dii singen naxanye birin fixi Alatala
ma, muxune nun subene, ɛ gbeen nan ne ra. Koni
ɛ xa tinmuxunenun subeharamuxine dii singene
birin xa xunba gbetin na. 16 Dii xɛmɛn kike ke-
denna xunba saren lanma gbeti gbanan suulun
nan ma, naxan lanɲɛ yire sariɲanxin gbananna

ma, naxan binya garamu fu. 17 Koni, ɲingena,
yɛxɛɛna, hanma siin dii singen mi xunbama bayo
e sariɲan. Ɛ xa e wunla xuya saraxa ganden fari,
ɛ yi e ture yirene rali Alatala ma tɛɛn na, naxan
xiri rafan a ma. 18 Na xanbi ra, ɛ gbeen nan e
subene ra, alo se ralixine kankene nun e yiifari
ma danbane findixi ɛ gbeen na kii naxan yi bɔɲɛ
xunbeli saraxani. 19Nayi, Isirayila kaane saraxa
sariɲanxin naxanye ralixi Alatala ma, n bata ne
birin so ɛ nun i ya dii xɛmɛne nun dii tɛmɛne yii
ɛ gbeen nawaxatin birin. Habadan layirin na a ra
Alatala yɛtagi, ɛ nun ɛ yixɛtɛne birin xa.”

20 Alatala mɔn yi a fala Haruna xa, a naxa, “N
yamanan naxan soxi Isirayila kaane yii, i mi bɔxɔ
sɔtɔmanayi. N tannanfindima igbeennanafunla
funfuni.”

21 Ala mɔn yi a fala, a naxa, “N bata Isirayila
birin yaganne so Lewi bɔnsɔnna muxune yii e
kɛɛn na, e wali saranna ra, e naxan kɛma Naralan
Bubuni. 22 Isirayila kaan bonne nama fa e maso
Naralan Bubun na, alogo e nama findi yulubi ton-
gon na, e yi faxa. 23 Lewi bɔnsɔnna muxune nan
tun wanle kɛma Naralan Bubuni. Xa wanla kala,
e tan nan a yulubin goronna tongoma. Habadan
sariyan na a ra ɛ yixɛtɛne birin xa. Lewi bɔnsɔnna
muxune mi bɔxɔ sɔtɔma alo Isirayila bɔnsɔnna
bonne. 24 Koni Isirayila kaane na yaganna nax-
anye fi Alatala ma, n na soma nɛn Lewi bɔnsɔnna
muxuneyii. Nanara, nna falaxi a emibɔxɔ sɔtɔma
alo bɔnsɔnna bonne.”

25 Alatala yi a fala Musa xa, 26 a xa a fala Lewi
bɔnsɔnna muxune xa, a naxa, “Isirayila kaane na
fa yaganne ra ɛ xɔn, n naxan soxi ɛ yii ɛ kɛɛn na,

ɛ fan xa na seene yaganna ba, ɛ yi a fi Alatala
ma ɛ yaganna ra. 27Na luxi nɛn ɛ yii alo xɛɛ biin
naxan bama a se xabaxine ra hanma a manpa
nɛnɛne. 28Nayi, ɛ fan bata saraxan ba Alatala xa
fata Isirayilakaaneyagannera. ƐxaAlatalagbeen
ba yaganne ra, ɛ yi a so saraxarali Haruna yii.
29 Yagan sɔtɔxin naxan fan dangu a birin na, ɛ na
nanfimaAlatalamaagbeenna. 30Ɛnaa faɲi yiren
fi, na yatɛma ɛ xa nɛn alo bonne naxan fima fata e
se xabaxine ra hanma e manpa nɛnɛne. 31 Ɛ nun
ɛ denbayane nɔɛ a dɔnxɛne donɲɛ nɛn dɛnaxan na
ɛ kɛnɛn. Amasɔtɔ ɛ saranna na ra Naralan Bubun
wanla kɛdeni. 32 Ɛ a faɲi yiren fi, alogo ɛ nama
Isirayila kaane saraxa sariɲanxine raxɔsi n yɛɛ ra
yi, alogo ɛ nama faxa.”

19
Marasariɲan igena fe

1Alatala yi a fala Musa nun Haruna xa, a naxa,
2 “Ito nan daxa sariyan xɔn Alatala naxan yamar-
ixi: A fala Isirayila kaane xa, a e xa fa ɲinge
gilɛ gbeela ra i fɛma fɛ mi naxan na, xun xidi
yegen munma xidi naxan xunna ma. 3 I xa a so
saraxarali Eleyasari yii. A xa a xali daaxaden
fari ma, e yi a kɔɛ raxaba a yɛɛ xɔri. 4 Eleyasari
xa a wunla nde tongo a yii sonla ra, a yi a xuya
Naralan Bubun yɛtagi bɔxɔni dɔxɔɲa ma solofere.
5 E xa ɲinge gilɛn gbindin birin sa tɛɛni a yɛɛ xɔri
e nun a kidin nun a suben nun a wunla e nun a
gbiine. 6Saraxaraliin xa sumanwudin nun hisopi
wudin nun yɛxɛɛ xabe gari gbeela woli tɛɛni ɲinge
gilɛn fari. 7Na xanbi ra, saraxaraliin xa a dugine

xa, a yi a maxa benun a xa siga daaxadeni, koni
a luma nɛn xɔsixi han ɲinbanna. 8 Naxan ɲinge
gilɛn sama tɛɛni na fan lan a yi a dugine xa, a yi
amaxa, a luma nɛn xɔsixi han ɲinbanna. 9Muxun
naxanmi xɔsixi, na xa ɲinge gilɛn xubenmalan, a
yi a sa yire sariɲanxina nde yi daaxaden fari ma.
Isirayila yamaanxaaxubennamaramarasariɲan
igen nafala seen na. Yulubi xafari seen na a ra.
10Naxan na ɲinge gilɛn xuben makɔ, na fan lan a
yi a dugine xa, a luma nɛn xɔsixi han ɲinbanna. A
findima habadan sariyan nan na Isirayila kaane
xa e nun xɔɲɛn naxanye dɔxi e tagi.”

11 “Naxan yo na a yiin din faxa muxun na, a
xɔsixi han xunsagi keden. 12 Xii saxanden nun
xii soloferedeni, a xa a yɛtɛ rasariɲan na igen nan
na, a yi sariɲan. Koni xa a mi a yɛtɛ rasariɲan xii
saxanden nun xii soloferedeni, a mi sariɲanma.
13 Naxan na a yiin din faxa muxun na, a tondi
a yɛtɛ rasariɲanɲɛ, a bata Alatala Batu Bubun
naxɔsi. Na kanna kedima nɛn Isirayila yi. Bayo
marasariɲan igenmi xuyaxi ama. A xɔsina ama.”

14 “Sariyan ni i ra xa muxun faxa bubuna nde
kui: Naxan na so na bubuni e nun naxanye yi
na, ne xɔsixi xunsagi keden. 15 Xa goronna nde
na naxan dɛ mi ragalixi a faɲin na, a kui seene
haramuxi. 16 Naxan yo a yiin din muxu bin-
bin na burunna ra, naxan faxaxi silanfanna ra*
hanma a faxa a yɛtɛ ma, hanma naxan yo a yiin
din muxun xɔnne ra hanma gaburuna, na kanna
luma nɛn xɔsixi han xii solofere. 17Muxu xɔsixin
xa rasariɲan ikiini: ɲinge gilɛn naxan baxi yulubi

* 19:16: Silanfanna: Sofane yɛngɛso dɛgɛmana.

xafarin na, na xubena nde nan tongoma, a yi sa
igeni goronna kui. 18 Muxu sariɲanxina nde xa
hisopi wudi yiin tongo, a yi a sin igeni, a yi a
xuya bubun ma muxun faxa dɛnaxan yi, e nun
a kuiin birin e nun muxun naxanye yi a kui. A
mɔn xa xuya na kanna ma naxan a yiin dinxi
muxun xɔnne ra, hanma e muxun naxan faxaxi
hanma naxan faxaxi a yɛtɛ ma hanma gaburuna.
19Muxunnaxan sariɲan, naxana igenxuyamuxu
xɔsixin ma xii saxande lɔxɔn nun xii soloferede
lɔxɔni. A yi a rasariɲan xii soloferede lɔxɔni. A
xa a dugine xa, a yi a maxa, ɲinbanna ra, a yi
sariɲan. 20 Koni xa muxun naxan xɔsixi, xa na
tondi a rasariɲanɲɛ, a kedima nɛn Isirayila ya-
maan yɛ. Amasɔtɔ a bata Alatala yire sariɲanxin
naxɔsi. Amasɔtɔ marasariɲan igen mi xuyaxi a
ma, a luma nɛn xɔsixi. 21 Habadan sariyan nan
na ra e xa. Naxan na marasariɲan igen xuya
gbɛtɛ ma, na kanna lan a yi a dugine xa. Naxan
na a yiin din marasariɲan igen na a xɔsixi han
ɲinbanna. 22Muxu xɔsixin na a yiin din sese ra,
na haramuma nɛn. Naxan yo na a yiin din na se
haramuxinna, na fanyɛtɛɛnxɔsixihanɲinbanna.”

20
Meriba igena
Xɔrɔyaan 17.1-7

1 Isirayila yamaan birin yi fa Sini tonbonni kike
singenna, e dɔxɔKadesi yi. Mariyama faxamɛnna
nin, e yi a maluxun. 2 Bayo igen bata yi ɲan
yamaanyii, eyi emalanMusanunHarunaxilima.

3 E yi yɛngɛn fen Musa ra e naxa, “A yi fisa
nun Alatala xa nxu fan faxa alo nxu lanfane!
4 Nanfera i faxi nxu ra tonbonni alogo nxu nun
nxɔ xuruseene xa fa faxa be, nxu tan Alatalaa
yamana? 5 Nanfera i nxu raminixi Misiran yi, i
fa nxu ra yire xɔdɛxɛni ito yi? Malo ba, xɔdɛ bili
ba, manpa bili ba, girenada bogi ba, sese mi be.
Hali igen min daxin yatigina, a mi be!” 6 Musa
nunHarunayi keli yamaan fɛma, e yi sigaNaralan
Bubun so dɛɛn na, e bira, e yi e yɛtagin lan bɔxɔn
ma. Alatala nɔrɔn yi godo e fɛma.

7 Alatala yi a fala Musa xa, a naxa, 8 “I ya dun-
ganna tongo. Ɛ nun i tada Haruna xa yamaan
malan. Ɛ xa falan ti fanyeni ito xa e yɛɛ xɔri, a
igennaminimanɛn. I igen naminimanɛn yamaan
xa fanyeni ito yi alogo e nun e xuruseene xa e
min.” 9 Musa yi dunganna tongo Alatalaa yire
sariɲanxini, aloAla a yamari kii naxanyi. 10Enun
Haruna yi yamaanmalan fanyen dɛxɔn,Musa yi a
fala e xa, a naxa, “Ɛ tanmurutɛdene, ɛ tulimati! Fɔ
nxuxa igennamini ɛxa fanyeni ito yi ba?” 11Musa
yi a yiini te, a fanyen garin a dunganna ra sanɲa
ma firin. Ige gbeen yi mini mafurɛn! Yamaan yi e
min e nun e xuruseene.

12 Koni Alatala yi a fala Musa nun Haruna xa,
a naxa, “Bayo ɛ mi laxi n na, ɛ mi n binyaxi n ma
sariɲanni Isirayila kaane yɛtagi, nanara, ɛ tan xa
mi yamani ito xalima yamanani n naxan soxi e
yii.” 13Meriba igene yi dɛnaxan yi, Isirayila kaane
Alatala matandi nɛn mɛnni, e yi a kolon fa fala a
sariɲan.

Edɔnmanganyi tondia Isirayilakaanexadangu

14Musa yi xɛrane rasiga Edɔn yi keli Kadesi yi,
e naxa, “I ngaxakedenne, Isirayila kaane naxa, ‘Ɛ
bata a kolon tɔrɔn naxanye birin nxu lixi. 15Nxu
benbane godo nɛn Misiran yi, nxu yi dɔxɔ na
waxati xunkuye. Misiran kaane yi nxu tɔrɔ e nun
nxu benbane. 16 Koni nxu to Alatala maxandi,
a yi nxu xuiin namɛ. A yi malekan nafa, a yi
nxu ramini Misiran yi. Nxu bata fa Kadesi yi,
taan naxan i ya bɔxɔn dɛxɔn. 17 Tin nxu xa i ya
yamanani gidi. Nxu mi danguma xɛɛ bixine yi
hanma manpa bili nakɔne yi. Nxu mi xɔɲin ige
minɲɛ. Nxu birama kira gbeen nan fɔxɔ ra, nxu
mia fatamanxuyiifannamahanmanxukɔmɛnna
ma, han nxu yi i ya yamanan birin yigidi.’ ”
18 Edɔn kaane yi a yabi, e naxa, “Ɛ nama dangu
nxu konni. Xa ɛ a liga, nxu ɛ yɛngɛma nɛn.”
19 Isirayila kaanemɔn yi a yabi, e naxa, “Nxu tema
kira gbeen nan xɔn! Xa nxu nun nxɔ xuruseene
igena nde min ɛ konni, nxu a saren fiyɛ. Nxu
waxi a xɔn ma nɛn, a nxu xa dangu nxu sanni ɛ
konni gbansan!” 20 E mɔn yi a fala, e naxa, “Ɛ mi
danguma!” Edɔn kaane yi mini e ralandeni e nun
gali gbee sɛnbɛmana. 21 Nayi, Edɔn kaane mi tin
a Isirayila kaane xa dangu e yamanani. Isirayila
kaane yi kira gbɛtɛ suxu.

Haruna faxa fena
22 Isirayila yamaan birin yi keli Kadesi yi, siga

Horo geyaan ma. 23 Alatala yi a fala Musa nun
Haruna xaHoro geyaanmaEdɔnyamanandanna
ra, a naxa, 24 “Haruna sigamatɔɔn na a ra laxira
yi. N yamanan naxan soxi Isirayila kaane yii, a
mi soma na, amasɔtɔ ɛ murutɛ nɛn n ma yamarin

maMeriba igene yi. 25Nayi, Musa, i xa fa Haruna
nun a dii Eleyasari ra Horo geyaan xuntagi. 26 I xa
Harunaa saraxarali dugine ba ama, i yi e ragodo a
dii Eleyasari ma, bayoHaruna laxirayamamɛnna
nin.” 27 Musa yi Alatalaa yamarin suxu. E sax-
anna birin yi te Horo geyaan fari yamaan yɛtagi.
28 Musa yi Harunaa dugine tongo, a yi e ragodo
Eleyasari ma. Haruna yi faxa mɛnni, geyaan
xuntagi. Na xanbi ra, Musa nun Eleyasari yi
godo geyaan ma. 29 Isirayila yamaan to a kolon a
Haruna bata yi faxa, e birin yi Haruna wuga xii
tonge saxan.

21
Isirayila yi Kanan kaane nɔ

1 Kanan Manga Aradi naxan yi dɔxi Negewi yi,
na yi a mɛ a Isirayila fama Atarimi kiraan xɔn. A
yi Isirayila yɛngɛ, a yi muxuna ndee suxu. 2Nayi,
Isirayila kaane yi dɛ xuini ito tongo Alatala xa, e
naxa, “Xa i nɔɔn fi nxuma siyani ito xun na, nxu e
taanbirinnaxɔrimanɛn fefe!” 3Alatala yi Isirayila
kaane xuiin namɛ, a yi Kanan kaane lu e nɔɔn bun
ma. Isirayila kaane yi e faxa, e yi e taane kala. E yi
mɛnna xili sa Xoroma.*

4 Isirayilakaaneyi keliHorogeyaanma, eyi siga
Gbala Baan kiraan xɔn alogo e xa Edɔn yamanan
mabilin. Koni yamaan yi tondi kira yi. 5 E yi
lu Ala nun Musa mafalɛ e naxa, “Nanfera i nxu
raminixi Misiran yamanani alogo nxu xa fa faxa
tonbonni ito yi? Donse mi be! Ige mi be! Nxu
mi fa tɔrɔ donseni ito xɔn!” 6Nayi, Alatala yi saɲi

* 21:3: Horoma bunna nɛɛn fa fala “Kalana.”

xɔlɛne rasiga e xili ma, e Isirayila kaa wuyaxi xin,
e faxa. 7 Yamaan yi siga Musa fɛma, e yi a fala,
e naxa, “Nxu bata yulubin liga nxu to ɛ mafala, i
tan nun Alatala! Nayi, i xa Alatala maxandi a xa
saɲi xɔlɛni itoe masiga nxu ra.” Musa yi Alatala
maxandi yamaan xa. 8 Alatala yi a fala Musa xa,
a naxa, “Saɲi sawurana nde rafala, i yi a singan
tami kuyenande ra. Naxan yo xinxi, xa a namato,
a kisima nɛn.” 9Nayi, Musa yi sulan saɲin nafala,
a yi a singan tami kuyen na. Nayi, saɲin muxun
naxan xinxi, xa na kanna yi sulan saɲin mato, a
kisima nɛn.

IsirayilaMoyaba yamanani
10 Isirayila kaane yi siga, e sa dɔxɔ Oboti yi. 11 E

yi keli Oboti yi, e sa dɔxɔ Ye-Abarimi taa xɔnni
tonbonninaxanMoyabayɛtagi, a sogetedenbinni.
12 E yi keli mɛnni, e sa dɔxɔ Serede lanbanni.
13 E yi keli mɛnni, e sa dɔxɔ Arinon baan dɛ,
naxan danguma tonbonni Amorine konni. Ari-
non baan findixi Moyaba danna nan na, Moyaba
nun Amorine tagi. 14 Nanara, a sɛbɛxi Alatalaa
Yɛngɛne Bukun kui, a naxa, “Wahebi taan naxan
Sufa yamanani, e nun xudene, Arinon baana, 15 e
nun a xudedine naxan tema Ari binni, na findixi
Moyaba danna nan na.”

16E yi kelimɛnni, e siga xɔɲin yireni. Alatala yi a
fala Musa xa mɛnni, a naxa, “Yamaan malan n xa
igen so e yii.” 17Awa, Isirayila kaane sigini ito sa
mɛnna nin:
Xɔɲinna, igen namini.
En na a sigin nasuxu!
18Mangane bata xɔɲinna ge,

yamaan yɛɛratine bata a raba
e sɛnbɛn nun emangaya dunganna ra!
E yi keli tonbonni, e siga Matana yi,
19 E yi keli mɛnni, e siga Naxaliyɛli yi. E mɔn yi

keli mɛnni, e siga Bamoti yi. 20E yi keli Bamoti yi,
e siga Pisiga geyaan lanbanni Moyaba yamanani
tonbonna binni.

Manga Sixɔn nunManga Ogo
Sariyane 2.26-3.11

21 Isirayila kaane yi xɛrane rasiga a faladeni
Sixɔn xa, AmorineMangana, e naxa, 22 “Nxuwaxi
yamanani gidi feni. Nxu mi kiraan fatama, nxu
siga xɛɛne yi hanma manpa bili nakɔne. Nxu mi
xɔɲin igeminɲɛ. Nxu luun kira gbeen nan xɔnhan
nxu yi i ya yamanan birin yigidi.”

23 Koni, Sixɔn mi tin e xa dangu a yamanani.
A yi a sofane birin malan, e fa Isirayila kaane
ralandeni tonbonni. E yi Isirayila yɛngɛ Yahasi
yi. 24 Isirayila kaane yi e nɔ, e yi e yamanan
tongo, keli Arinon baani han Yaboko xudena siga
han Amonine yamanan danna bayo Amonine ya-
manan danna yi makantanxi ki faɲi. 25 Isirayila
yi Amorine taane birin tongo, e dɔxɔ e yi, e nun
Xɛsibɔn taan nun a banxidɛne. 26Amasɔtɔ Xɛsibɔn
yi findixi Amorine manga Sixɔn ma taan nan na,
xabu a Moyaba manga fonna yɛngɛ, a yi a bɔxɔn
birin tongo a yii han Arinon baana. 27 Nanara,
yenle naxa,
Ɛ fa Xɛsibɔn yi! Amɔn xa ti.
Sixɔn taanmɔn xa yitɔn!
28Amasɔtɔ tɛɛn bata mini Xɛsibɔn yi,
Sixɔn taan bata tɛɛ dɛgɛn nafa,



Yatɛne Sora 21:29 lxvi Yatɛne Sora 22:3

a yi Ari taan ganMoyaba yi,
e nunmangane Arinon baan faxan na.
29Gbalona i xaMoyaba bɔxɔna!
Ɛ bata halagi,
Kemosi suxure batune!
Ɛ banxulanne bata e gi,
ɛ dii tɛmɛne bata findi suxumuxune ra,
AmorineManga Sixɔn yii.
30Koni en tan bata e bɔnbɔ.
Xɛsibɔn bata kala siga han Dibon yi.
En bata halagin ti siga han Nofa yi,
siga hanMedeba yi.

31 Isirayila kaane yi dɔxɔ Amorine yamanani.
32Musa yi xɛrane rasiga Yaasɛri taan nakɔrɔsideni
wundoni. Isirayila kaane yi na taan suxu e nun a
banxidɛne, e yi Amorine kedi na.

33Na xanbi ra, e yi e firifiri, e siga Basan kiraan
xɔn. Basan manga Ogo nun a sofa ganla birin
yi mini e ralandeni alogo e xa e yɛngɛ Edere yi.
34Alatala yi a fala Musa xa, a naxa, “I nama gaxu
a yɛɛ ra! N na a soma nɛn i yii, e nun a sofa ganla
birinnunayamanana. I xaa ligaalo i Sixɔn ligakii
naxan yi, Amorine mangan naxan yi dɔxi Xɛsibɔn
yi.” 35 Isirayila kaane yi Ogo faxa, e nun a diine
nun a sofa ganla birin. E mi muxu yo lu a nii ra. E
yi dɔxɔ a yamanani.

22
Moyabamangan yi Balami xili

1 Isirayila kaane yi siga, e sa dɔxɔ Moyaba
mɛrɛmɛrɛne yi, Yurudɛn baan kidi ma Yeriko
yɛtagi. 2 Siporo a dii Balaki yi a to Isirayila kaane
naxan birin ligaxi Amorine ra. 3 Moyaba kaane

yi gaxu Isirayila ganla yɛɛ ra, e yigitɛgɛ bayo e
yi wuya han! 4Moyaba kaane yi a fala Midiyan
fonne xa, e naxa, “Yamani ito fama en nabilinna
yamanane birin halagideni nɛn alo ɲingen sɛxɛn
ɲanma kii naxan yi.” Siporo a dii Balaki nan yi
Moyaba mangan na na waxatini. 5 A yi xɛrane
rasiga Beyori a dii Balami xilideni Petori yi, Baa
Gbeen dɛxɔn, a konna yi dɛnaxanna. E xa sa a fala
a xa iki, e naxa, “Siyana nde bata mini Misiran yi,
e batawuyahan e bɔxɔnnafe. E bata dɔxɔndɛxɔn.
6 Yandi, fa, i fa siyani ito danga n xa, amasɔtɔ e
sɛnbɛn gbo n xa. Nayi, waxatina nde n nɔɛ e yɛngɛ
nɛn, n yi e kedi n ma yamanani. Amasɔtɔ n na a
kolon, i na duba naxan xa, na duban sɔtɔmanɛn. I
na naxan danga, na dangan sɔtɔma nɛn.”

7Moyaba fonne nun Midiyan fonne yi siga e yi
yiimatoon saranna xali e yii. E sa Balami fɛman li,
e yi Balaki a falane yɛba a xa. 8A yi e yabi, a naxa,
“Ɛ xi be kɔɛni ito ra, n yi ɛ yabi xɔtɔnni alo Alatala
na a fala n xa kii naxan yi.” Moyaba kuntigine yi
lu Balami konni.

9Ala yi fa Balami fɛma, a yi a fala a xa, a naxa,
“Nde muxuni itoe ra naxanye i konni?” 10Balami
yi Ala yabi, a naxa, “Siporo a dii Balaki Moyaba
mangan nan e rafaxi a faladeni n xa, a naxa,
11 ‘Siyana nde bata keli Misiran yi, e bata wuya
han e bɔxɔn nafe. Nayi, yandi, fa n mali, i yi e
danga n xa. Waxatina nde n nɔɛ e yɛngɛ nɛn, n yi e
kedi.’ ” 12Ala yi a fala Balami xa, a naxa, “I nama
siga e fɔxɔ ra. I nama siyani ito danga, amasɔtɔ n
bata barakan sa e fe yi.” 13Balami to keli xɔtɔnni,
a yi a fala Balaki a kuntigine xa, a naxa, “Ɛ xɛtɛ ɛ
konni, amasɔtɔAlatalami tinxi n xa siga ɛ fɔxɔ ra.”

14Moyaba kuntigine yi keli, e xɛtɛBalaki fɛma, e yi
a fala, e naxa, “Balamimi tinxi fɛ nxu fɔxɔ ra.”

15Balaki mɔn yi kuntigi gbɛtɛye rasiga naxanye
yiwuya bonne xa, e binyenmɔn yi gbo e xa. 16E yi
sa Balami fɛman li. E yi a fala a xa, e naxa, “Siporo
a dii Balaki naxa iki: ‘I nama tondi fɛ n konni de!
17Amasɔtɔnni i binyamanɛnhan! I na naxan fala
n na ligama nɛn. Yandi fa, i yi fa siyani ito danga
n xa.’ ” 18 Balami yi Balaki a kuntigine yabi, a
naxa, “Hali Balaki a banxin fi n ma naxan nafexi
gbetin nun xɛmaan na, nmi nɔɛAlatalaa yamarin
matandɛ fefema, nmaAla. 19 Iki yandi, ɛ fan xa xi
be tokɔɛni ito ra, nnaakolonɲɛAlatalamɔnnaxan
falamanxa.” 20Alayi faBalami fɛmakɔɛɛnna. Ayi
a fala a xa, a naxa, “Bayomuxuni itoe faxi i xiliden
nin, keli, i yi siga e fɔxɔ ra. Koni n na naxan fala i
xa, i xa na nan liga de!” 21Xɔtɔnni Balami yi keli, a
yi a sofali gilɛni tɔn, e nunMoyaba kuntigine birin
yi siga.

22 Koni, Alaa xɔlɔn yi gbo ayi, amasɔtɔ a bata
siga. Alatalaa malekan yi ti kiraan na alogo a
xa a rati. Balami yi dɔxi a sofali gilɛn fari, a
walikɛ firinne yi a fɔxɔ ra. 23 Sofanla yi Alatalaa
malekan to tixi kiraan xɔn, a silanfanna suxi a yii.
Sofanla yi kiraan fata a so burunna ra. Balami yi
sofanla bɔnbɔ alogo a xa fa kiraan xɔn. 24Alatalaa
malekan mɔn yi sa ti kiradin xɔn manpa bili nakɔ
firinne longonna ra. Sansanna yi kiraan fɔxɔ
firinne birin yi. 25 Sofanla to Alatalaa malekan
to, a yi a dɛndɛn sansanna ra, a yi Balami sanna
gbɛrɛxɛn sansanna ma. Balami mɔn yi a bɔnbɔ.
26 Alatalaa malekan mɔn yi siga yɛɛn na pon! A
sa ti yire yigbɛtɛnxini, dangude mi yi dɛnaxan



Yatɛne Sora 22:27 lxix Yatɛne Sora 22:38

kɔmɛnna ma, a mi yi yiifanna ma. 27 Sofanla to
Alatalaamalekan to, a yi a yigodo Balami bunma.
Balami yi xɔlɔ, a yi sofanla bɔnbɔ a dunganna ra.
28 Alatala yi sofanla dɛɛn fulun, sofanla yi a fala
Balami xa, a naxa, “N nanse ligaxi i ra, alogo i
xa n bɔnbɔ han sanɲa ma saxan?” 29 Balami yi
sofanla yabi, a naxa, “Amasɔtɔ i bata n matandi!
Xa silanfannayinyii nun, nyi i faxamanɛn iki sa!”
30Sofanla yi a fala Balami xa, a naxa, “I ya sofanla
xa mi n tan na ba, i darixi dɔxɛ naxan fari han to?
N darixi ito ligɛ i ra ba?” A yi a yabi, a naxa, “Ɛn-
ɛn.”

31 Alatala yi Balami yɛɛne rabi, a yi Alatalaa
malekan to tixi kiraan na, a silanfanna a yii.
Balami yi a xinbi sin, a yi a yɛtagin lan bɔxɔn
ma. 32 Alatalaa malekan yi a maxɔdin, a naxa,
“Nanfera i i ya sofanla bɔnbɔxi sanɲama saxan? N
bata fa, n xa i rati, amasɔtɔ kirani ito i xalin gbalon
nin. 33Sofanla batan to, a yi ndɛmasara sanɲama
saxan. Xa na mi yi a ra nun, n bata yi i faxa nun,
koni n yi a tan luma nɛn a nii ra.” 34 Balami yi a
fala Alatalaa malekan xa, a naxa, “N bata yulubin
liga! Nmi yi a kolon a i tixi n yɛɛ ra kiraan na. Iki,
xa sigatini ito mi rafan i ma, n xa xɛtɛ.” 35Alatalaa
malekan yi a fala Balami xa, a naxa, “Sigamuxuni
itoe fɔxɔ ra. Koni n na naxan fala i xa, i xa na nan
fala tun!” Balami nun Balaki a kuntigine yi siga.

36 Balaki to a mɛ a Balami bata fa, a yi siga
a ralandeni Moyaba taana nde yi naxan Arinon
baan dɛ, a yamanan danna ra. 37 Balaki yi a fala
Balami xa, a naxa, “Nmi yi i xilima ba? Nanfera i
mi fa n fɛma? I yimirixi nɛn a nmi nɔɛ i binyɛ ba?”
38Balami yi a fala Balaki xa, a naxa, “I mi n to? N

bata fa. Koni n nɔɛ nanse falɛ i xa? Ala na naxan
fala nxa, fɔnxananan fala.” 39BalaminunBalaki
yi siga Kiriyati-Husoti yi. 40Balaki yi ɲingene nun
yɛxɛɛnebasaraxanna, ayi a subenande soBalami
nun kuntigine yii naxanye yi a fɔxɔ ra.

41 Xɔtɔnni, Balaki yi Balami tongo a yi te a ra
Bamoti-Baali geyaan fari, a yamaan fɔxɔ kedenna
toɛ dɛnaxan yi.

23
1 Balami yi a fala Balaki xa, a naxa, “Saraxa

gande solofere rafala n xa be, i yi tura solofere
nun konton solofere yitɔn n xa.” 2 Balami naxan
fala, Balaki yi na liga. Balaki nun Balami yi tura
keden nun konton keden ba saraxan na saraxa
gandene birin fari. 3 Balami yi a fala Balaki xa,
a naxa, “Ti i ya saraxa gan daxine fɛma be. N
tan xa n masiga i ra. Waxatina nde Alatala fama
nɛn n fɛma. A na naxan yita n na, n na a ralima
i ma nɛn.” A yi siga geyana nde xuntagi. 4 Ala
yi fa Balami ralan. Balami yi a fala a xa, a naxa,
“N bata saraxa gande solofere rafala, n bata tura
keden nun konton keden ba saraxan na e birin
fari.” 5Alatala yi falan so Balami dɛ, a naxa, “Xɛtɛ
Balaki fɛma, i yi ito fala a xa.” 6 A yi xɛtɛ a fɛma.
A yi tixi a saraxa gan daxine dɛxɔn e nun Moyaba
kuntigine birin. 7 Balami yi waliyiya falane ti, a
naxa,
Balaki bata n nafa
sa keli Arami yi,
Moyabamangan bata n nafa
sa keli sogeteden geyanema.
A yi a fala, a naxa,
“Fa, i fa Yaxuba bɔnsɔnna danga n xa!

I fa gbalo falane ti Isirayila bɔnsɔnna xili ma!”
8Koni, n tan xa ne danga di,
Ala mi naxanye dangaxi?
N tan xa gbalo falane ti ne xili ma di,
Alatala mi gbalon nagidixi naxanyema?
9N tixi gɛmɛne xuntagi,
n na e toma.
N tixi geyane fari,
n na ematoma.
Yamani ito a danna,
a mi siyaan bonne yɛ.
10Yaxuba bɔnsɔnna gbo
alo gbangbanna,
nde nɔɛ Isirayila kaane fɔxɔ kedenna naaninden

yatɛ?
N fan xa faxa tinxinmuxune yɛ,
N naɲanna xa liga alo e gbeena!

11 Balaki yi a fala Balami xa, a naxa, “I nanse
ligaxi n na? N faxi i ra nɛn alogo i xa n yaxune
danga, koni i dubama e xa nɛn tun!” 12A yi a yabi,
a naxa, “Alatala naxan soxi n dɛ, nmi lan n na fala
ba?” 13 Balaki yi a fala a xa, a naxa, “En siga yire
gbɛtɛ yi, i mɔn sa e toɛ dɛnaxan yi. I e fɔxɔ kedenna
tomanɛn. Imi a birin toɛ. I yi e danganxamɛnni.”

14Ayi a xali Sofimi a xɛɛnmaPisiga geyaan xun-
tagi. A yi saraxa gande solofere rafala mɛnni, a yi
tura keden nun konton keden ba saraxa gandene
birin fari. 15Balami yi a fala Balaki xa, a naxa, “Ti
i ya saraxa gan daxine dɛxɔn be, n tan xa siga Ala
ralandeni mɛnni.” 16Alatala yi fa Balami yɛtagi, a
yi falan so a dɛ, a naxa, “Xɛtɛ Balaki fɛma, i yi ito
fala a xa.” 17A yi xɛtɛ a fɛma, a yi tixi a saraxa gan
daxine dɛxɔn e nunMoyaba kuntigine. Balaki yi a

maxɔdin, anaxa, “Alatalananse falaxi?” 18Balami
yi waliyiya falane ti, a naxa,
Balaki keli, i n xuiin mɛ!
I tuli mati n na Siporo a dii xɛmɛna!
19Muxumi Ala ra, a wulen fala,
Adamadi mi a ra, a nimisa.
A naxan falaxi, a mi na ligɛ ba?
A na falan naxan ti,
a mi na rakamalɛ ba?
20A duban nan soxi n yii lan ema.
A barakan sa e yi.
Nmi nɔɛ namaxɛtɛ.
21Ami fe ɲaxin toma Yaxuba bɔnsɔnni.
Ami fe xɔlɛn toma Isirayila yi.
Alatala, e Ala e tagi.
E fan amangayaanmatɔxɔma.
22Ala nan faxi e ra
sa keli Misiran yi,
a nɔɔn tima e xa
alo burunna ɲingena.
23Kɔɛrayaanmi sese nɔɛ Yaxuba bɔnsɔnna xilima.
Serikariyaanmi nɔɛ sese ra Isirayila xili ma.
A falama nɛn ema nawaxatini,
“Amato, Ala naxan ligama!”
24 Siyani ito kelima nɛn
alo yatana.
E bata e yitɔn alo yatana
naxanmi a sama
fɔ a na xɔɔyi seen don,
fɔ a na sube suxine wunla min.

25 Balaki yi a fala Balami xa, a naxa, “Xa i mi a
dangama, hali i nama duba a xa de!” 26Balami yi
Balaki yabi, a naxa, “Nmi yi a fala i xa ba, n naxa,
‘Alatala na naxan fala, n na nan ligama?’ ”

27 Balaki yi a fala Balami xa, a naxa, “En siga
yire gbɛtɛ yi. Yanyina nde Ala tinma nɛn i xa e
danga n xamɛnni.” 28Balaki yi Balami xali Peyori
geyaan xuntagi, dɛnaxan yɛɛ rafindixi tonbonna
ma. 29 Balami yi a fala Balaki xa, a naxa, “Saraxa
gande solofere rafala n xa be, i yi tura keden nun
konton keden yitɔn n xa.” 30 Balami naxan fala,
Balaki yi na liga. A yi turaan nun kontonna ba
saraxan na saraxa gandene birin fari.

24
1 Balami yi a to fa fala a yi rafan Alatala ma

a xa duba Isirayila xa. Nayi, a mi kɔɛraya feene
rawali alo waxatin danguxine yi. Koni a yi a yɛɛ
rafindi tonbonna binni. 2Balami to a yɛɛne rakeli,
a yi Isirayila kaane to malanxi bɔnsɔn yɛɛn ma.
Nayi, Alaa Nii Sariɲanxin yi godo a ma. 3 Balami
yi waliyiya falane ti, a naxa,
N tan Balami, Beyori a dii xɛmɛna,
n tan naxan feene fixɛn toma,
nma falan ni i ra:
4N ni ito nan falama,
n tan naxan Alaa falanemɛma,
naxan fe toon tima alo xiyene
fata Ala Sɛnbɛ Kanna ra,
naxan a xinbi sinma,
a yɛɛne yi rabi.
5Yaxuba bɔnsɔnna,
ɛ tan Isirayila kaane!
Ɛ dɔxɔdene tofan!
6Ewuya bɔxɔn fari alo baane,
alo nakɔne baan dɛ,
alo Alatala sansi xiri faɲin naxanye sixi,
alo sumanwudine igene dɛ.

7E ige ramaradene rafema nɛn ken!
E sansine ige sa a faɲin na!
Emangan gboma nɛnManga Agaga xa,
a mangayaan sɛnbɛn gboma ayi nɛn.
8Ala nan faxi e ra
sa keli Misiran yi,
a nɔɔn tima e xa
alo burunna ɲingena.
E siyane nɔma nɛn
naxanye e yɛngɛma,
e yi e bun e xalimakunle ra,
e yi e xɔnne yigira.
9E e sama nɛn alo yatane.
Nde susuɛ e rakelɛ?
Naxan na duba i xa,
Ala xa na kanna baraka!
Naxan na i danga,
Ala xa na kanna danga!

10 Balaki yi xɔlɔ Balami ma han! A yi a yiine
bɔnbɔ, a yi a fala Balami xa, a naxa, “N ni i xilixi
nɛnalogo ixanyaxunedanga, koni i tanbataduba
exasanɲamasaxan. 11 Iki keli be, siga ikonni. Nyi
a ragidixi nɛn n xa i saren fi han, koni Alatala bata
i kuma!” 12Balami yi Balaki yabi, a naxa, “Anu, n
na a fala nɛn i ya xɛrane xa, n naxa, 13 ‘Hali Balaki
a banxin so n yii naxan nafexi gbetin nun xɛmaan
na, n mi nɔɛ Alatalaa yamarin matandɛ fefe ma.
Alatala na naxan fala, fɔ n xa na nan fala.’ 14Awa
iki, n bata siga n kon kaane fɛma. Koni ɛ tuli mati.
N xa i rakolon siyani ito naxan ligama i ya yamaan
na waxati famatɔni.”

15Balami yi waliyiya falane ti, a naxa:
N tan Balami, Beyori a dii xɛmɛna,
n tan naxan feene fixɛn toma,

nma falan ni i ra:
16N ni ito nan falama,
n tan naxan Alaa falanemɛma,
naxan Kore Xɔnna Ala wundo feene kolon,
naxan fe toon tima alo xiyena
fata Ala Sɛnbɛ Kanna ra,
naxan a xinbi sinma,
a yɛɛne yi rabi.
17N na a toma,
koni iki mi a ra.
N na a toma,
koni a mɔnmakuya.
Sarena ndeminima nɛn Yaxuba bɔnsɔnni,
mangan kelima nɛn Isirayila yamanani.
AMoyaba yamananmangane yɛngɛma nɛn,
a Seti bɔnsɔnna nɔ.
18A Edɔn yamanan tongoma nɛn,
e nun Seyiri yamanana, a yaxuna.
Koni Isirayila sɛnbɛn gboma ayi nɛn.
19Nɔ tiin minima nɛn Yaxuba bɔnsɔnni,
a yi e taanemuxu dɔnxɛne raxɔri.

20Balami yi Amalɛkine to. A yi waliyiya falan ti,
a naxa:
Amalɛki nan yi yamana singen na dunuɲa yi,
koni dɔnxɛn na,
a tununma nɛn habadan!

21Amɔn yi Keni kaane to. A yi waliyiya falan ti,
a naxa:
I dɔxɔden natangaxi,
alo xɔliin naxan a tɛɛn saxi faranna ra.
22Koni Asuri na ɛ suxu konyiyani,
Kenine ɲanma nɛn.

23Amɔn yi waliyiya falan ti, a naxa:
Ee! Ala na ito liga,
nde luyɛ a nii ra?

24Kunkine kelima nɛn Sipiri yi,
e yi Asuri rayarabi, e nun Eberi.
Koni e fan faxama nɛn.

25 Balami yi keli, a xɛtɛ a konni. Balaki fan yi
siga.

25
Isirayila kaane yi suxurene batu

1 Isirayila kaane yi dɔxi Sitimi yi waxatin naxan
yi, xɛmɛne yi lu yalunyaan ligɛ e nun Moyaba
ɲaxanle. 2 E yi xɛmɛne xilima e suxure kideni.
Yamaan yi e dɛge, e yi e xinbi sin e suxurene bun
ma. 3 Nayi, Isirayila kaane yi Baali-Peyori batu.
Nanara, Alatala yi xɔlɔ ema han!

4 Alatala yi a fala Musa xa, a naxa, “Yamaan
yɛɛratinebirin suxu, i yi e faxa, i yi e singanAlatala
yɛtagi sogenna, alogoAlatala xa ba xɔlɔxi Isirayila
ma.” 5Musa yi a fala Isirayila kitisane xa, a naxa,
“Ɛ birin xa muxune faxa naxanye Baali-Peyori
batuxi.”

6 Isirayila xɛmɛna nde yi fa Midiyan ɲaxanla
nde ra a konni, Musa nun Isirayila yamaan birin
yɛtagi. Yamaan birin yi wugama Naralan Bubun
so dɛɛn na. 7 Na ma, Finexasi, Eleyasari a dii
xɛmɛna, saraxarali Harunaa dii xɛmɛna, na yi keli
yamaan yɛ, a yi tanban tongo. 8A yi siga Isirayila
kaan fɔxɔ ra a bubuni. A yi e firinna sɔxɔn tanban
na sanɲa ma kedenni e kuini. Fitina furen naxan
yi Isirayila yi, na yi dan. 9Muxuwulimɔxɔɲɛnnun
naanin nan faxa na furenma.

10Alatala yi a fala Musa xa, a naxa, 11 “Finexasi,
Eleyasari a dii xɛmɛna, saraxarali Harunaa dii
xɛmɛna, na bata n ma xɔlɔn ba Isirayila ma.

Amasɔtɔnmaxɔxɔlɔnnanan soxi a yi. Nama, nmi
Isirayila kaane raxɔrima xɔxɔlɔnni. 12Nanara, i xa
a fala a xa, n bata tin bɔɲɛ xunbenla layirin tongɛ a
xa. 13Na layirin lumaa tanxanɛnenunayixɛtɛne,
n yi e findi saraxaraline ra habadan. Amasɔtɔ a
kunfa nɛn a Ala xɔn, a yi n solona Isirayila xa.”

14 Isirayila xɛmɛn naxan nun Midiyan ɲaxanla
faxa, a yi xili nɛn Simiri, Salu a dii xɛmɛna.
Simeyɔnbɔnsɔnnadenbayanandekuntiginnanyi
a ra. 15Midiyan ɲaxanla naxan faxa, a yi xili nɛn
Kosibi, Suru a dii tɛmɛna. Midiyan xabilana ndee
mangan nan yi a ra.

16 Alatala yi a fala Musa xa, a naxa, 17 “Ɛ xa
Midiyan kaane yatɛ ɛ yaxune ra, ɛ yi e yɛngɛ.
18 Amasɔtɔ e bata findi ɛ yaxune ra e to ɛ yanfa
Peyori yi, Kosibi a fe yi, e xabilamanganande adii
tɛmɛna, ɛnaxan faxa, na feen to fitina furennafa.”
19Na fitina furen yi dangu.

26
1A to dangu, Alatala yi a fala Musa nun Haruna

dii Eleyasari xa, a naxa, 2 “Ɛ Isirayila yamaan
tɛngɛ naxanye barin bata dangu ɲɛɛmɔxɔɲɛn na, e
denbaya yɛɛn ma, naxanye birin nɔɛ yɛngɛn soɛ.”
3 Musa nun saraxarali Eleyasari yi falan ti e xa
Moyabamɛrɛmɛrɛni Yurudɛn baan dɛ Yeriko taan
yɛtagi. E naxa, 4 “Xɛmɛne xa tɛngɛ naxanye barin
bata dangu ɲɛɛmɔxɔɲɛnna, alo Alatala a yamarixi
Musama kii naxan yi.”
Isirayila kaan naxanye minixi Misiran

yamanani, ne ni itoe ra:
5 Isirayila dii singeRubɛnyixɛtɛneni i ra: Xanɔki

xabilana, Xanɔki yixɛtɛne; Palu xabilana, Palu

yixɛtɛne; 6 Xesirɔn xabilana, Xesirɔn yixɛtɛne; e
nun Karimi xabilana, Karimi yixɛtɛne. 7 Rubɛn
xabilanenanne ra, emalanxina,muxuwuli tonge
naanin e nun saxan kɛmɛ solofere tonge saxan.
8 Eliyabi nan yi Palu a dii xɛmɛn na. 9 Eliyabi
a dii xɛmɛne nan itoe ra: Nemuweli, Datan e
nun Abirami. Datan nun Abirami yi findixi ya-
maan kuntigine nan na naxanye murutɛ Musa
nun Haruna xili ma, e sa Kora muxune fari, e to
murutɛ Alatala xili ma. 10Bɔxɔn yi rabi, a yi e nun
Kora gerun e bode xɔn. Tɛɛn yi a fɔxɔ ra birane
muxu kɛmɛ firin tonge suulun gan. Na yi findi
misaala ra yamaanxa. 11Koni, Kora yixɛtɛnebirin
mi faxa.

12 Simeyɔn yixɛtɛne ni i ra xabila yɛɛn ma:
Nemuweli xabilana, Nemuweli yixɛtɛne; Yamin
xabilana, Yamin yixɛtɛne; Yakin xabilana, Yakin
yixɛtɛne; 13 Sera xabilana, Sera yixɛtɛne; e nun
Sayuli xabilana, Sayuli yixɛtɛne. 14 Simeyɔn xabi-
lane nan ne ra, e malanxina, muxu wuli mɔxɔɲɛn
nun firin kɛmɛ firin.

15 Gadi yixɛtɛne ni i ra xabila yɛɛn ma: Sefɔn
xabilana, Sefɔn yixɛtɛne; Xagi xabilana, Xagi
yixɛtɛne; Suni xabilana, Suni yixɛtɛne; 16 Osini
xabilana, Osini yixɛtɛne; Eriya xabilana, Eriya
yixɛtɛne; 17Arodi xabilana, Arodi yixɛtɛne; e nun
Areli xabilana, Areli yixɛtɛne. 18 Gadi xabilane
nan ne ra, e malanxina, muxu wuli tonge naanin
kɛmɛ suulun.

19 Eri nun Onan nan yi Yuda a dii xɛmɛne
ra, koni Eri nun Onan bata yi faxa Kanan ya-
manani. 20 Yuda yixɛtɛne ni i ra xabila yɛɛn
ma: Selaxa xabilana, Selaxa yixɛtɛne; Peresi xa-

bilana, Peresi yixɛtɛne; e nun Sera xabilana, Sera
yixɛtɛne. 21 Peresi yixɛtɛne ni i ra xabila yɛɛn ma:
Xesirɔn xabilana, Xesirɔn yixɛtɛne; e nun Xamuli
xabilana, Xamuli yixɛtɛne. 22 Yuda xabilane nan
ne ra, emalanxina,muxuwuli tonge soloferewuli
sennin kɛmɛ suulun.

23 Isakari yixɛtɛne ni i ra xabila yɛɛn ma: Tola
xabilana, Tola yixɛtɛne; Puwa xabilana, Puwa
yixɛtɛne; 24 Yasubu xabilana, Yasubu yixɛtɛne; e
nunSimironxabilana, Simironyixɛtɛne. 25 Isakari
xabilanenanne ra, emalanxina,muxuwuli tonge
sennin wuli naanin kɛmɛ saxan.

26Sabulonyixɛtɛneni i ra xabila yɛɛnma: Seredi
xabilana, Seredi yixɛtɛne; Elon xabilana, Elon
yixɛtɛne; e nun Yalele xabilana, Yalele yixɛtɛne.
27Sabulon xabilanenanne ra, emalanxina,muxu
wuli tonge sennin kɛmɛ suulun.

28Yusufuyixɛtɛneni i raxabilayɛɛnma: Manase
nun Efirami. 29 Manase yixɛtɛne ni i ra: Makiri
xabilana, Makiri yixɛtɛne. Makiri nan Galadi sɔtɔ.
E nun Galadi xabilana, Galadi yixɛtɛne. 30Galadi
yixɛtɛne ni i ra: Yeseri xabilana, Yeseri yixɛtɛne;
Xeleki xabilana, Xeleki yixɛtɛne; 31 Asirɛli xa-
bilana, Asirɛli yixɛtɛne; Siken xabilana, Siken
yixɛtɛne; 32 Sɛmida xabilana, Sɛmida yixɛtɛne; e
nunXeferi xabilana, Xeferi yixɛtɛne. 33Selofexadi,
Xeferi a dii xɛmɛn mi dii xɛmɛ sɔtɔ, koni a dii
tɛmɛne sɔtɔ nɛn. Selofexadi a dii tɛmɛne xinle ni
itoe ra: Maxala, Noha, Xɔgala, Milika e nun Tirisa.
34Manase xabilane nan ne ra, emalanxina, muxu
wuli tonge suulun wuli firin kɛmɛ solofere.

35Efirami yixɛtɛne ni i ra xabila yɛɛnma: Sutela
xabilana, Sutela yixɛtɛne; Bekeri xabilana, Bekeri

yixɛtɛne; e nun Taxani xabilana, Taxani yixɛtɛne.
36 Sutela yixɛtɛne ni i ra: Eran xabilana, Eran
yixɛtɛne. 37Efirami xabilane nan ne ra, e malanx-
ina, muxu wuli tonge saxan wuli firin kɛmɛ suu-
lun. Yusufu yixɛtɛne nan ne ra xabila yɛɛnma.

38 Bunyamin yixɛtɛne ni i ra xabila yɛɛn ma:
Bela xabilana, Bela yixɛtɛne; Asibeli xabilana, Asi-
beli yixɛtɛne; Axirami xabilana, Axirami yixɛtɛne;
39Sufami xabilana, Sufami yixɛtɛne; enunXufami
xabilana, Xufami yixɛtɛne. 40 Bela yixɛtɛne ni i
ra: Arade nun Naman. Arade xabilana, Arade
yixɛtɛne; e nunNaman xabilana, Naman yixɛtɛne.
41 Bunyamin xabilane nan ne ra, e malanxina,
muxu wuli tonge naanin wuli suulun kɛmɛ sen-
nin.

42 Dan yixɛtɛne ni i ra xabila yɛɛn ma: Suxami
xabilana, Suxami yixɛtɛne. Dan xabila keden nan
yi na ra. 43 Suxami xabilan nan na ra, e malanx-
ina muxu wuli tonge sennin wuli naanin kɛmɛ
naanin.

44Aseri yixɛtɛne ni i ra xabila yɛɛn ma: Yimina
xabilana, Yimina yixɛtɛne; Yisiwi xabilana, Yisiwi
yixɛtɛne; e nun Beriya xabilana, Beriya yixɛtɛne.
45 Beriya yixɛtɛne ni i ra: Xeberi xabilana, Xe-
beri yixɛtɛne; e nun Malikili xabilana, Malikili
yixɛtɛne. 46 Aseri a dii tɛmɛn yi xili nɛn Sera.
47 Aseri xabilane nan ne ra, e malanxina, muxu
wuli tonge suulun wuli saxan kɛmɛ naanin.

48Nafatali yixɛtɛne ni i ra xabila yɛɛnma: Yaseli
xabilana, Yaseli yixɛtɛne; Guni xabilana, Guni
yixɛtɛne; 49Yeseri xabilana, Yeseri yixɛtɛne; e nun
Silen xabilana, Silen yixɛtɛne. 50Nafatali xabilane

nan ne ra, e malanxina, muxu wuli tonge naanin
wuli suulun kɛmɛ naanin.

51 Isirayila xɛmɛn naxanye yatɛ, muxu wuli
kɛmɛ sennin e nun keden kɛmɛ solofere tonge
saxan.

52Alatala yi a falaMusa xa, a naxa, 53Yamanani
taxunma nɛn e tagi e kɛɛn na, fata muxune yatɛn
na. 54 Naxanye wuya, i xa kɛɛ gbeen so ne yii.
Naxanye mi wuya, i xa kɛɛ xurin so ne yii. Birin
kɛɛn xa lan muxune yatɛn ma. 55 Koni yamanan
xa yitaxun masɛnsɛnna nan xɔn. E a sɔtɔma nɛn e
kɛɛn na fata e benbane bɔnsɔnne xinle ra. 56Birin
kɛɛ bɔxɔni taxunma masɛnsɛnna nan xɔn, bɔnsɔn
gbeene nun bɔnsɔn xurine yɛ.

57 Lewi bɔnsɔnna muxuni itoe nan tɛngɛ e xa-
bila yɛɛn ma: Gɛrisɔn xabilana, Gɛrisɔn yixɛtɛne;
Kehati xabilana, Kehati yixɛtɛne; e nunMerari xa-
bilana, Merari yixɛtɛne. 58 Lewi bɔnsɔnna xabila
gbɛtɛn ni i ra: Libini xabilana, Xebiron xabilana,
Maxali xabilana, Musi xabilana, e nun Kora xa-
bilana. Kehati nan Amirama sɔtɔ. 59 Amirama
a ɲaxanla yi xili nɛn “Yokebedi,” Lewi a dii
tɛmɛna, naxan bari Misiran yi. E nun Amirama
nan Haruna nun Musa sɔtɔ, e nun Mariyama, e
magilɛna. 60Haruna nan Nadaba nun Abihu nun
Eleyasari nun Itamara sɔtɔ. 61 Koni Nadaba nun
Abihu faxa nɛn, e to tɛɛ daxataren xali Alatala
yɛtagi.

62 E Lewi xɛmɛn naxanye tɛngɛ, naxanye barin
bata yi dangu kike kedenna ra, ne lan muxu wuli
mɔxɔɲɛn nun saxan nan ma. E mi tɛngɛ Isirayila
kaan bonne yɛ, amasɔtɔ e mi yi lan e xa kɛɛ bɔxɔn
sɔtɔ e yɛ. 63 Musa nun saraxarali Eleyasari ne

nan tɛngɛMoyabamɛrɛmɛrɛneyiYurudɛnbaandɛ
Yeriko taanyɛtagi. 64Musanun saraxaraliHaruna
Isirayila kaan naxanye tɛngɛ Sinayi tonbonni, na
sese mi yi itoe yɛ. 65Amasɔtɔ Alatala bata yi a fala
ne ma, a e faxama nɛn tonbonni. Keden mi lu fɔ
Yefune a dii Kalebi nun Nunu a dii Yosuwe.

27
Kɛɛ fena sariyan dii tɛmɛne xa

1 Awa, Selofexadi a dii tɛmɛne yi fa, Xeferi a
dii xɛmɛna, Galadi mamandenna. Manase a dii
Makiri nanGaladi sɔtɔManase bɔnsɔnni, Yusufu a
dii xɛmɛna. E xinle ni itoe ra: Maxala nun Noha
nun Xɔgala nun Milika e nun Tirisa. 2 E yi fa
Naralan Bubun so dɛɛn na Musa nun saraxarali
Eleyasari nunmangane nun yamaan birin yɛtagi.
E naxa, 3 “Nxu baba bata faxa tonbonni. A mi yi
Kora ganla yɛnaxanye yimurutɛxiAlatala xilima,
koni a faxaxi a yɛtɛɛn yulubin nan ma, dii xɛmɛ
mi yi a yii. 4 Nanfera nxu baba xinla lɔyɛ ayi a
xabilani, bayo dii xɛmɛ to mi a yii ba? Ɛ kɛɛna nde
so nxu yii nxu baba ngaxakedenne tagi.”

5 Musa yi siga e kiti feen maxɔdinna tideni
Alatala ma.

6Alatala yi a fala Musa xa, a naxa, 7 “Selofexadi
a dii tɛmɛne ɲɔndi. Kɛɛ bɔxɔna nde so e yii e baba
ngaxakedenne tagi. I lan i yi e baba kɛɛn so e yii.
8A fala Isirayila kaane xa, i naxa, ‘Xamuxuna nde
faxa a mi dii xɛmɛ lu, ɛ xa a kɛɛn so a dii tɛmɛn yii.
9Xa dii tɛmɛ mi a yii, ɛ xa a kɛɛn so a ngaxakeden
xɛmɛmane yii. 10 Xa a ngaxakeden mi na, ɛ xa a
kɛɛn so a baba ngaxakeden xɛmɛmane yii. 11 Xa
a baba ngaxakeden mi na, ɛ xa a kɛɛn so a bari

bodena nde yii a xabilani, a yi findi a gbeen na. A
findima kiti sa sariyan nan na Isirayila kaane xa,
Alatala naxan yamarixi Musama.’ ”

Yosuwe yi sugandi yamaan yɛɛratiin na
Sariyane 31.1-8

12Alatala yi a fala Musa xa, a naxa, “Te Abarimi
geyani ito fari, i yi bɔxɔnmato n naxan so Isirayila
yii. 13 I na a mato, i laxirayama nɛn, alo i tada
Haruna. 14Amasɔtɔ ɛ bata nma yamarinmatandi,
yamaan murutɛ waxatin naxan yi Sini tonbonni
igen dɛ. I mi n ma sariɲanna binya e yɛtagi, e to
yi igen maxɔdinma.” Meriba igene nan yi ne ra
Kadesi yi Sini tonbonni.

15Musa yi a fala Alatala xa, a naxa, 16 “Alatala,
Ala naxan niin biraxi adamadiine birin yi, i xa
muxuna nde ti yamani ito xunna 17naxannɔɛ tiyɛ
a yɛɛ ra a feen birin yi. Alatalaa yamaan nama lu
alo xuruseene xuruse rabami naxanye xun na.”

18Alatala yi a fala Musa xa, a naxa, “Nunu a dii
Yosuwe tongo, n ma Nii Sariɲanxin naxan yi, i yi
i yii sa a fari. 19 I yi a ti saraxarali Eleyasari nun
yamaan birin yɛtagi, i yi a findi yɛɛratiin na e yɛɛ
xɔri. 20 I yi i sɛnbɛna nde so a yii, alogo Isirayila
yamaan birin xa a xuiin suxu. 21 A ti saraxarali
Eleyasari yɛtagi, alogo a xa kiti sa feenmaxɔdinne
ti a xa, Yurimamasɛnsɛn ti seennaAlatala yɛtagi.*
Yosuwe nun Isirayila yamaan birin Eleyasari a
yamarine suxuma nɛn e feene birin yi.” 22Musa
yi a liga alo Alatala a yamari kii naxan yi. A yi
* 27:21: Yurima nun Tuminmasɛnsɛn ti seene fe sɛbɛxi Xɔrɔyaan
28.30 kui. Saraxaraline yi masɛnsɛnna tima ne nan na alogo e xa
Ala sagoon kolon.

Yosuwe tongo, a yi a ti saraxarali Eleyasari nun
yamaan birin yɛtagi. 23A yi a yiine sa a fari, a yi a
findi yɛɛratiin na, alo Alatala a fala e xa kii naxan
yi fata Musa ra.

28
Sanle nunwaxatine saraxane
Xɔrɔyaan 29.38-46

1 Alatala yi a fala Musa xa, a naxa, 2 “Yamarini
ito fi Isirayila kaane ma, i naxa, ‘Ɛ fa n kise don-
seene ra e waxati saxine yi, naxanye ralima n ma
tɛɛn na naxanye xirin nafan nma.’ 3 Ito fala e xa, i
naxa, ‘Lɔxɔ yo lɔxɔ, ɛ fa yɛxɛɛn ɲɛɛ kedennafirin na
Alatala xɔn, fɛmi naxanye ra saraxa gan daxin na
naxan nalima a ma tɛɛn na waxatin birin. 4 Yɛxɛɛ
keden xa ba xɔtɔnni, a firindena fitirin ma. 5 A
bama nɛn e nun a bogise saraxana, murutu fuɲin
kilo saxan naxan namulanxi oliwi bogi dinxine
turen litiri keden nun a tagiin na. 6 Saraxa gan
daxini ito bamanɛnwaxatin birin alo a liga Sinayi
geyaan fari kii naxan yi. A ralima Alatala ma tɛɛn
nan na, a xirin yi rafan ama. 7Yɛxɛɛn bama nɛn e
nun aminse saraxana, wudi bogi igen litiri keden
e nun a tagi. I xa minse saraxan bɔxɔn Alatala
xa yire sariɲanxini. 8Yɛxɛɛn firinden bama fitirin
nan ma, e nun a bogise saraxana e nun a minse
saraxana alo i naxan bama xɔtɔnni. A ralima
Alatala ma tɛɛn nan na, a xirin yi rafan ama.’ ”

9 “ ‘Matabu Lɔxɔni, yɛxɛɛn ɲɛɛ kedenna firin xa
ba saraxan na, fɛ mi naxanye ra, e nun e bogise
saraxane, murutu fuɲin kilo sennin naxan namu-
lanxi turen na e nun e minse saraxana. 10 Na
saraxa gan daxine xa ba Matabu Lɔxɔne birin yi,

sa lɔxɔyo lɔxɔ saraxagandaxine fari enunaminse
saraxana.’ ”

11 “ ‘Kike nɛnɛn fɔlɔna, ɛ xa tura bulan firin ba
saraxa gan daxin na Alatala xa, e nun konton
keden nun yɛxɛɛn ɲɛɛ keden kedenna solofere, fɛ
minaxanyera. 12Xuruseenebirinbamanɛnenun
murutu fuɲina naxan namulanxi turen na, bogise
saraxana. Ɲinge keden lanma murutu fuɲin kilo
solomanaanin nan ma. Kontonna, kilo sennin.
13 Konton bulanna, kilo saxan naxan namulanxi
turen na bogise saraxan na. Saraxa gan daxin na
a ra naxan nalima Alatala ma tɛɛn na, a xirin yi
rafanama. 14Ɲingekedenbamanɛnenunaminse
saraxana, wudi bogi igen litiri saxan. Kontonna
gbeena, litiri firin. Yɛxɛɛ diina, litiri keden nun
a tagi. Saraxa gan daxin na a ra naxan bama
kike nɛnɛne birin na ɲɛɛn bun. 15 Ɛ mɔn xa kɔtɔ
keden ba yulubi xafari saraxan na Alatala xa, sa
lɔxɔ yo lɔxɔ saraxa gan daxine fari e nun e minse
saraxane.’ ”

Saraxaraline 23.5-14
16 “ ‘Ɲɛɛn kike singen xii fu nun naaninna, ɛ xa

Halagi Tiin Dangu Lɔxɔn Sanla raba Alatala xa.’ ”
17 “ ‘Kikeni ito xii fu nun suulunde lɔxɔni, sanla

yi fɔlɔ. Ɛ xa buru ratetaren don xii solofere.
18 Sanla xii singe lɔxɔni, ɛ xa yamaan xili malan
sariɲanxini. Ɛ nama ɛ wanle kɛ na lɔxɔni. 19 Ɛ xa
tura bulan firin nun konton keden nun yɛxɛɛn ɲɛɛ
keden kedenna solofere ba saraxa gan daxin na
fɛ mi naxanye ra. E rali Alatala ma tɛɛn nan na.
20Xuruseenebamanɛnenunmurutu fuɲinnaxan
namulanxi turen na, bogise saraxana. Ɲinge ke-
den lanma murutu fuɲin kilo solomanaanin nan

ma. Kontonna, kilo sennin. 21 Yɛxɛɛ soloferene,
kilo saxan saxan. 22Ɛmɔn xa kɔtɔ keden ba yulubi
xafari saraxan na Ala solona seen na ɛ xa. 23 Na
birin sama lɔxɔ yo lɔxɔ saraxan nan fari naxan
bama xɔtɔnni. 24 Sanla xii soloferene birin yi, ɛ xa
na kise donseene nan nali tɛɛn na, e xirin yi rafan
Alatala ma, sa lɔxɔ yo lɔxɔ saraxane nun minse
saraxane fari. 25 Xii soloferede lɔxɔni, ɛ mɔn yi
yamaan xili malan sariɲanxini. Ɛ nama ɛ wanle
kɛ na lɔxɔni.’ ”

Saraxaraline 23.15-22
26 “ ‘Se Xaba Singen sali lɔxɔni, ɛ na fa bogise

singene saraxane ra Alatala xɔn Xunsagine Sanla
waxatini, ɛ xa yamaan xili malan sariɲanxini.
Ɛ nama ɛ wanle kɛ. 27 Ɛ xa tura bulan firin
nun konton keden nun yɛxɛɛn ɲɛɛ keden kedenna
solofere ba saraxa gan daxin na, a xirin yi rafan
Alatala ma. 28 Xuruseene bama nɛn e nun mu-
rutu fuɲin naxan namulanxi turen na, bogise
saraxana. Ɲinge keden lanma murutu fuɲin kilo
solomanaanin nan ma. Kontonna, kilo sennin.
29 Yɛxɛɛ soloferene, kilo saxan saxan. 30 Ɛ mɔn xa
kɔtɔ keden ba yulubi xafari saraxan na Ala solona
seen na ɛ xa. 31 Na saraxane bama nɛn e nun
e minse saraxane. E sa lɔxɔ yo lɔxɔ saraxa gan
daxinenunebogise saraxane fari. Ɛ xaxuruseene
ba fɛmi naxanye ra e nun eminse saraxane.’ ”

29
Saraxane Xɔtane Sanli
Saraxaraline 23.23-25

1 “ ‘Kike solofereden xi singe lɔxɔni, ɛ xa yamaan
xili malan sariɲanxini. Ɛ nama ɛ wanle kɛ, koni
ɛ xa xɔtane fe na lɔxɔni. 2 Ɛ xa tura bulan keden

nun konton keden nun yɛxɛɛn ɲɛɛ keden kedenna
solofere ba saraxa gan daxin na, fɛ mi naxanye
ra. A xirin yi rafan Alatala ma. 3Xuruseene bama
nɛn e nun murutu fuɲin naxan namulanxi turen
na, bogise saraxana. Ɲinge keden lanma murutu
fuɲin kilo solomanaanin nan ma. Kontonna, kilo
sennin. 4 Yɛxɛɛ soloferene, kilo saxan saxan. 5 Ɛ
mɔn xa kɔtɔ keden ba yulubi xafari saraxan na
Ala solona seen na ɛ xa. 6 Saraxan ne sama kike
nɛnɛn saraxane nun lɔxɔ yo lɔxɔ saraxane nan
fari e nun e bogise saraxane nun minse saraxane
naxan falaxi sariyani. Saraxane nan ne ra nax-
anye nalima Alatala ma tɛɛn na, e xirin yi rafan a
ma.’ ”

Ala solona lɔxɔn saraxane
Saraxaraline 23.26-32

7 “ ‘Kike solofereden xii fude lɔxɔni, ɛ xa yamaan
xili malan sariɲanxini. Ɛ yi sun. Ɛ nama wali yo
kɛ. 8 Ɛ xa tura bulan keden nun konton keden
nun yɛxɛɛn ɲɛɛ keden kedenna solofere ba saraxa
gan daxin na Alatala xa fɛ mi naxanye ra, a xirin
yi rafan a ma. 9 Xuruseene bama nɛn e nun
murutu fuɲin naxan namulanxi turen na, bogise
saraxana. Ɲinge keden lanma murutu fuɲin kilo
solomanaanin nan ma. Kontonna, kilo sennin.
10 Yɛxɛɛ soloferene, kilo saxan saxan. 11 Ɛ mɔn
xa kɔtɔ keden ba yulubi xafari saraxan na, sa
Ala solona saraxan fari e nun lɔxɔ yo lɔxɔ saraxa
gan daxine nun e bogise saraxane nun e minse
saraxane.’ ”

Bubu Kui Sanla
Saraxaraline 23.33-44

12 “ ‘Kike solofereden xii fu nun suulunde lɔxɔni,
ɛ xa yamaan xili malan sariɲanxini. Ɛ nama ɛ
wanle kɛ. Ɛ xa sanla raba Alatala xa xii solofere.
13 Xii singe lɔxɔni, ɛ xa tura bulan fu nun saxan
nun konton firin nun yɛxɛɛn ɲɛɛ keden kedenna
fu nun naanin ba saraxa gan daxin na Alatala xa,
fɛ mi naxanye ra. A ralima a ma tɛɛn nan na, a
xirin yi rafan a ma. 14 E bama nɛn e nun murutu
fuɲin naxan namulanxi turen na bogise sarax-
ana. Ɲinge keden kilo solomanaanin, kontonna
kilo sennin. 15 Yɛxɛɛ fu nun naaninne, kilo saxan
saxan. 16 Ɛ mɔn xa kɔtɔ keden ba yulubi xafari
saraxan na, sa lɔxɔ yo lɔxɔ saraxa gan daxine fari
e nun e bogise saraxane nun eminse saraxane.’ ”

17“ ‘Xii firinde lɔxɔni, ɛxa turabulan fununfirin
nun kontonfirin nun yɛxɛɛn ɲɛɛ keden kedenna fu
nun naanin ba fɛ mi naxanye ra. 18 E bama nɛn
e nun e bogise saraxane nun e minse saraxane,
naxanye lanɲɛ turane nun kontonne nun yɛxɛɛne
yatɛn ma. 19 Ɛ mɔn xa kɔtɔ keden ba yulubi xafari
saraxan na, sa lɔxɔ yo lɔxɔ saraxa gan daxine fari
e nun e bogise saraxane nun eminse saraxane.’ ”

20 “ ‘Xii saxande lɔxɔni, ɛ xa tura bulan fu nun
keden nun konton firin nun yɛxɛɛn ɲɛɛ keden ke-
denna fu nun naanin ba fɛ mi naxanye ra. 21 E
bama nɛn e nun e bogise saraxane nun e minse
saraxane, naxanye lanɲɛ turane nun kontonne
nun yɛxɛɛne yatɛn ma. 22 Ɛ mɔn xa kɔtɔ keden ba
yulubixafari saraxanna, sa lɔxɔyo lɔxɔ saraxagan
daxine fari e nun e bogise saraxane nun e minse
saraxane.’ ”

23 “ ‘Xii naaninde lɔxɔni, ɛ xa tura bulan fu nun
kontonfirin nun yɛxɛɛn ɲɛɛ keden kedenna fu nun

naanin ba fɛ mi naxanye ra. 24 E bama nɛn e nun
e bogise saraxane nun eminse saraxane, naxanye
lanɲɛ turanenunkontonnenun yɛxɛɛne yatɛnma.
25 Ɛ mɔn xa kɔtɔ keden ba yulubi xafari saraxan
na, sa lɔxɔ yo lɔxɔ saraxa gan daxine fari e nun e
bogise saraxane nun eminse saraxane.’ ”

26 “ ‘Xii suulunde lɔxɔni, ɛ xa tura bulan solo-
manaanin nun konton firin nun yɛxɛɛn ɲɛɛ keden
kedenna fu nun naanin ba fɛ mi naxanye ra. 27 E
bama nɛn e nun e bogise saraxane nun e minse
saraxane, naxanye lanɲɛ turane nun kontonne
nun yɛxɛɛne yatɛnema. 28Ɛmɔn xa kɔtɔ keden ba
yulubixafari saraxanna, sa lɔxɔyo lɔxɔ saraxagan
daxine fari e nun e bogise saraxane nun e minse
saraxane.’ ”

29 “ ‘Xii senninde lɔxɔni, ɛ xa tura bulan solo-
masɛxɛ nun konton firin nun yɛxɛɛn ɲɛɛ keden
kedenna fu nun naanin ba fɛ mi naxanye ra. 30 E
bama nɛn e nun e bogise saraxane nun e minse
saraxane, naxanye lanɲɛ turane nun kontonne
nun yɛxɛɛne yatɛn ma. 31 Ɛ mɔn xa kɔtɔ keden ba
yulubixafari saraxanna, sa lɔxɔyo lɔxɔ saraxagan
daxine fari e nun e bogise saraxane nun e minse
saraxane.’ ”

32 “ ‘Xii soloferede lɔxɔni, ɛ xa tura bulan
solofere nun konton firin nun yɛxɛɛn ɲɛɛ keden
kedenna fu nun naanin ba fɛ mi naxanye ra. 33 E
bama nɛn e nun e bogise saraxane nun e minse
saraxane, naxanye lanɲɛ turane nun kontonne
nun yɛxɛɛne yatɛn ma. 34 Ɛ mɔn xa kɔtɔ keden ba
yulubixafari saraxanna, sa lɔxɔyo lɔxɔ saraxagan
daxine fari e nun e bogise saraxane nun e minse
saraxane.’ ”

35 “ ‘Xii solomasɛxɛde lɔxɔni, ɛ xa ɛ malan. Ɛ
nama ɛ wanla kɛ. 36 Ɛ xa tura keden nun konton
keden nun yɛxɛɛn ɲɛɛ keden kedenna solofere ba
saraxa gan daxin na fɛ mi naxanye ra. E xa rali
Alatala ma tɛɛn na, naxan xiri rafan a ma. 37 E
bama nɛn e nun e bogise saraxane nun e minse
saraxane, naxanye lanɲɛ turane nun kontonne
nun yɛxɛɛne yatɛn ma. 38 Ɛ mɔn xa kɔtɔ keden ba
yulubixafari saraxanna, sa lɔxɔyo lɔxɔ saraxagan
daxine fari e nun e bogise saraxane nun e minse
saraxane.’ ”

39 “ ‘Saraxane nan ne ra ɛ lan ɛ xa naxanye ba
Alatala xa sali lɔxɔne yi. E sama nɛn ɛ saraxa gan
daxine fari, e nun ɛ bogise saraxane nun ɛ minse
saraxane nun ɛ bɔɲɛ xunbeli saraxane, ɛ naxanye
ba dɛ tiina fe ra hanma ɛ ɲɛnige ma saraxane.’ ”

30
Dɛ tiine sariyana

1AlatalaMusa yamari naxanye birinma, a yi ne
birin fala Isirayila kaane xa.

2 Musa yi falan ti Isirayila bɔnsɔnne mangane
xa, a naxa, “Alatalaa yamarini ito nan fixi: 3 Xa
xɛmɛna nde a kɔlɔ hanma a a dɛ ti a a xa saraxan
ba Alatala xa hanma a xa fena nde raba, a nama a
falan kala. A naxan birin falaxi, a xa na raba.”

4 “Xa sungutunna nde a kɔlɔ hanma a a dɛ ti
a a saraxan bama Alatala xa, hanma a fena nde
rabama nɛn, a mɔn a baba konni, 5a baba na amɛ
waxatin naxan yi, xa a mi sese fala, a lan a yi a
kɔlɔne nun a dɛ ti xuine birin nakamali. 6 Koni a
baba na a mɛ waxatin naxan yi, xa a mi tin, a mi

lanayi akɔlɔnenunadɛ ti xuine rakamali. Alatala
diɲama nɛn ama, bayo a babami tinxi.”

7 “Xa sungutunna nde a kɔlɔ hanma a a dɛ ti
xaxilitareyani, na xanbi ra a yi futu, 8 a xɛmɛn na
amɛwaxatin naxan yi, xa ami sese fala, a lan a yi
a kɔlɔne nun a dɛ ti xuine rakamali. 9Axɛmɛnna a
mɛwaxatin naxan yi, xa ami tin, a xa a kɔlɔnenun
a xaxilitareya dɛ xuine yikala. Alatala diɲamanɛn
ɲaxanla ma.”

10 “Kaɲa gilɛɛn hanma ɲaxanla naxan xɛmɛn
bata a mɛ a ra, xa na nde a kɔlɔ hanma a a dɛ
ti a fena nde rabama nɛn, a lan a yi na birin
nakamali.”

11 “Xa ɲaxanla bata dɔxɔ xɛmɛ taa ra, a a kɔlɔ
hanma a a dɛ ti a fena nde rabama nɛn, 12a xɛmɛn
na a mɛ, xa a mi sese fala a mi tondi, a lan a yi
a kɔlɔne nun dɛ ti xuine birin nakamali. 13 Koni
a xɛmɛn na a mɛ waxatin naxan yi, xa a mi tin,
a mi lan a yi a kɔlɔne nun dɛ ti xuine rakamali.
Alatala diɲama nɛn a ma, amasɔtɔ a xɛmɛn bata a
kala. 14Nayi, a xɛmɛn nɔɛ tinɲɛ nɛn hanma a tondi
a kɔlɔne nun a dɛ ti xuine ma. 15 A na a mɛ, xa a
xɛmɛnmi sese fala a ɲaxanla xa, a bata tin a kɔlɔne
nun dɛ ti xuine birin ma a dunduni. 16 Koni xa
lɔxɔn bata dangu a xɛmɛna a fe mɛxi naxan yi, a
yi fa a ɲaxanla dɛ ti xuine kala, xɛmɛna a ɲaxanla
hakɛn goronna tongoma nɛn.”

17 Alatala na sariyane nan falaxi Musa xa dɛ
tiina fe yi ɲaxalan futuxina fe yi hanma dii tɛmɛn
naxan a baba konni.

31
Midiyan kaane yi ɲaxankata

1 Alatala yi a fala Musa xa, a naxa, 2 “Midiyan
kaane fe ɲaxin saran e ra, e naxan ligaxi Isirayila
kaane ra. Na xanbi ra, i laxirayama nɛn.” 3Nayi,
Musa yi a fala yamaan xa, a naxa, “Muxuna ndee
xa e yitɔnyɛngɛ so xinlama ɛ yɛ. E sigamaMidiyan
kaane nan yɛngɛdeyi, alogo Alatala xa e fe ɲaxine
saran e ra. 4 Nayi, ɛ xa yɛngɛ soon muxu wuli
keden keden tongo Isirayila bɔnsɔnne birin yi.”

5 E yi muxu wuli fu nun firin tongo Isirayila
ganle yɛ yɛngɛ so xinla ma. Bɔnsɔn keden, wuli
keden. 6 Musa yi e rasiga yɛngɛni, bɔnsɔn yo
bɔnsɔnmuxuwuli keden, e nunFinexasi, saraxar-
ali Eleyasari a dii xɛmɛna, naxan se rasariɲanxina
ndee xali e nun xɔtaan naxanye fema yɛngɛni.

7 E yi siga Midiyan yamanan yɛngɛdeni alo
Alatala a yamari Musa ma kii naxan yi. E yi
xɛmɛne birin faxa. 8 E Midiyan manga suulun
fan faxa, Efi nun Rekemi nun Suru nun Xuru nun
Reba. E Beyori a dii Balami fan faxa silanfanna ra.
9 E yi Midiyan ɲaxanle nun e diine tongo, e nun e
xuruseenenuneyii seenebirin. 10Eyi e taanenun
e dɔxɔdene birin gan. 11 E yi se tongoxine birin
xali e nunmuxune nun xuruseene. 12E yi fa suxu
muxunenun se tongoxine raMusanun saraxarali
Eleyasari nun Isirayila yamaan fɛma daaxadeni
Moyaba mɛrɛmɛrɛni Yurudɛn baan dɛxɔn Yeriko
yɛtagi.

13Musa nun saraxarali Eleyasari nun yamaan
mangane yi siga e ralandeni daaxaden fari ma.
14Musa yi xɔlɔ gali kuntigine ma naxanye muxu
wuli xun na e nun naxanye muxu kɛmɛ xun
na naxanye yi kelima na yɛngɛni. 15 Musa yi e

maxɔdin, a naxa, “Nanfera ɛ ɲaxanle luxi e nii
ra? 16 E tan nan Balami a kawandin namɛ, e Isir-
ayila kaane bira tinxintareyani Alatala ra Peyori
yi, fitina furen yi so Alatala yamani. 17 Iki ɛ dii
xɛmɛne birin faxa, e nun ɲaxanla naxanye xɛmɛ
feen kolon. 18 Koni ɛ nɔɛ sungutun nasɔlɔnxine
ramarɛ nɛn ɛ yɛtɛ xa. 19Naxanye birin faxan tixi
ɛ yɛ hanma e yiin din muxu faxaxin na, ne xa lu
daaxaden farimaxii solofere. Ɛ lan ɛyi ɛ rasariɲan
xii saxandennunxii soloferede lɔxɔnienun ɛ suxu
muxune. 20 Ɛ mɔn xa dugine rasariɲan, e nun
seen naxanye rafalaxi kidin na hanma sii xaben
na hanmawudin na.”

21 Sofaan naxanye keli yɛngɛni, saraxarali
Eleyasari yi a fala ne xa, a naxa, “Alatala ito
nan yamarixi Musa ma a sariyani: 22 Xɛmaan
nun gbetin nun sulan nun wuren nun yɔxɔna,
23 e nun tɛɛn mi naxanye birin ganma, ɛ xa ne
rasariɲan tɛɛn nan na. Na xanbi ra, ɛ yi e rasin
marasariɲan igeni. Naxanye ganma, ɛ ne rasin
marasariɲan igeni gbansan. 24Ɛ na ɛ dugine xa xii
soloferede lɔxɔni, ɛ sariɲanma nɛn. Nayi, ɛ nɔɛ soɛ
nɛn daaxadeni.”

25 Alatala yi a fala Musa xa, a naxa, 26 “I tan
nunsaraxarali Eleyasarinunyamaanxabilaman-
gane, ɛ muxune nun xuruseene birin tɛngɛ nax-
anye tongoxi yɛngɛni. 27Naxanbi ra, i xa e yitaxun
firinna ra, fɔxɔ kedenna sofane nan gbeen na
ra naxanye siga yɛngɛni, fɔxɔ kedenna yamaan
dɔnxɛn nan gbeen na ra. 28 I xa ndedi ba sofane
gbeen na mudun na Alatala xa: i muxu keden
ba muxu kɛmɛ suulunna ra hanma xuruse kɛmɛ
suulun e nun ɲingene nun sofanle nun yɛxɛɛne

nun siine birin. 29 I xa muduni ito ba e gbeen na,
i yi a so saraxarali Eleyasari yii Alatala gbeen na.
30 Isirayila yamaan dɔnxɛn gbeen tan, i xa muxu
keden ba muxu tonge suulunna ra, hanma xu-
ruse tonge suulun e nun ɲingene nun sofanle nun
yɛxɛɛne nun siine birin. I yi e so Lewi bɔnsɔnna
muxune yii, Alatala Batu Bubun taxuxi naxanye
ra.” 31Musa nun saraxarali Eleyasari yi a liga alo
Alatala a yamari Musa ma kii naxan yi. 32 Sofane
seen naxanye tongo yɛngɛni, itoe nan lu yɛngɛn
xanbini: xuruse xunxuri wuli kɛmɛ sennin wuli
tonge solofere wuli suulun, 33 ɲinge wuli tonge
soloferewuli firin, 34sofaliwuli tonge senninwuli
keden, 35 e nun sungutun nasɔlɔnxi wuli tonge
saxan wuli firin.

36Naxan yitaxun yɛngɛsone ra na ni i ra: xuruse
xunxuri wuli kɛmɛ saxan wuli tonge saxan e nun
solofere kɛmɛ suulun, 37 xuruse xunxurin kɛmɛ
sennin tonge solofere e nun suulun yi ba a ra
mudun na Alatala xa, 38 e nun ɲinge wuli tonge
saxan wuli senninne, ɲinge tonge solofere e nun
firin yi ba a ramudunnaAlatala xa, 39e nun sofali
wuli tonge saxan kɛmɛ suulunna, sofali tonge sen-
nin e nun keden yi ba a ra mudun na Alatala xa,
40 e nunmuxuwuli fu nun senninna, muxu tonge
saxan e nun firin yi ba a ra mudun na Alatala xa.
41 Musa yi na mudun so saraxarali Eleyasari yii
Alatala gbeen na, alo Alatala a yamari a ma kii
naxan yi.

42 Isirayila yamaan gbeen ni i ra Musa naxan
dɔxɔ a danna. 43Yamaan gbeena: xuruse xunxuri
wuli kɛmɛ saxan wuli tonge saxan wuli solofere
kɛmɛ suulun, 44e nun ɲingewuli tonge saxanwuli

sennin, 45e nun sofali wuli tonge saxan kɛmɛ suu-
lun, 46 e nun muxu wuli fu nun sennin. 47Naxan
soxi Isirayila kaane yii, Musa yi muxu keden ba
muxu tonge suulunna ra, a xuruse keden ba xu-
ruse tonge suulunna ra, alo Alatala a yamari ama
kii naxan yi. A yi e so Lewi bɔnsɔnna muxune yii,
Ala Batu Bubun yi taxuxi naxanye ra.

48 Ganla kuntigine yi siga Musa fɛma naxanye
muxuwuli xunna e nunnaxanyemuxu kɛmɛ xun
na. 49E yi a fala a xa, e naxa, “Sofaan naxanye nxɔ
yamarine bun, nxu bata ne tɛngɛ. Hali keden mi
baxi nxu ra. 50 Nanara, nxu xɛma seen naxanye
sɔtɔxi, nxu bata fa ne ra Alatala xɔn a kiseen na
nxu niin xunba saranna ra: kɔɛ birane, yii kɔɛ
rasone, yii soli rasone, tunla sone, e nun ɲɛrɛne.”
51Musa nun saraxarali Eleyasari yi na xɛma mu-
ranne birin nasuxu e ra. 52 Kuntigin naxanye
muxuwuli xunna e nunnaxanyemuxu kɛmɛ xun
na, ne xɛma seene binyan yi sigɛ han kilo kɛmɛ
tonge solofere, e naxanye fi Alatala ma. 53 Sofane
tan yi e se tongoxine ramara e yii. 54 Musa nun
saraxarali Eleyasari yi kuntigine xɛmaan tongo, e
yi a xali NaralanBubuni, alogoAlatala xa a ɲɔxɔ lu
Isirayila kaane xɔn.

32
Isirayila kaana ndee yi dɔxɔ Yurudɛn sogeteden

binni
Sariyane 3.12-22

1 Xuruse wuyaxi yi Rubɛn nun Gadi bɔnsɔnne
yii. E yi a to a Yaasɛri nunGaladi bɔxɔn yi fan e xu-
ruseene xa. 2Nayi, Gadi kaane nun Rubɛn kaane
yi fa Musa nun saraxarali Eleyasari nun yamaan

mangane fɛma, e yi a fala, e naxa, 3 “Alatala ya-
manan naxanye nɔxi Isirayila yamaan xa, Ataroti
nun Dibon nun Yaasɛri nun Nimira nun Xɛsibɔn
nun Eleyale nun Sebami nun Nebo nun Bewoni,
4na yamanane fan xuruseene xa, anu xuruseene
nxu tan yii han, nxu tan ɛwalikɛne.” 5E yi a fala, e
naxa, “Xa ɛ tinɲɛ nxɔ falanma, na bɔxɔn xa so nxu
yii, ɛ nama nxu xali Yurudɛn baan kidi ma.”

6 Musa yi a fala e xa, a naxa, “Ɛ tan dɔxɔn
nɛn be ba, ɛ ngaxakedenne yi siga yɛngɛ sodeni?
7Nanfera ɛ Isirayila kaane tunnaxɔlɔma sigadeni
yamanani Alatala naxan soxi e yii? 8 Ɛ fafane
fan na nan liga bonni, n to e rasiga yamanan
matodeni keli Kadesi-Barineya yi. 9 E te nɛn han
Esikoli mɛrɛmɛrɛni. E to yelin yamanan matoɛ, e
yi Isirayila kaane tunnaxɔlɔ e ma alogo e nama
siga yamanani Alatala naxan soxi e yii. 10 Na
lɔxɔni Alatala yi xɔlɔ, a yi a kɔlɔ, a naxa, 11 ‘Muxuni
itoe naxan minixi Misiran yi, naxanye barin bata
dangu ɲɛɛ mɔxɔɲɛn na, ne mi bɔxɔn toma n na
n kɔlɔxi naxan so fe ra Iburahima nun Isiyaga
nun Yaxuba yii, amasɔtɔ e mi luxi n fɔxɔ ra ki
faɲi. 12Fɔ Yefune a dii Kalebi, Kenisi kaana, e nun
Nunu a dii Yosuwe, bayo e lu nɛn Alatala fɔxɔ ra
ki faɲi.’ 13 Alatalaa xɔlɔ gbeen keli nɛn Isirayila
kaane xili ma, a yi e rasiga tonbonna xun xɔn ɲɛɛ
tonge naanin, han na waxatin muxune birin yi
ɲan naxanye fe ɲaxin liga Alatala yɛtagi. 14 Iki ɛ
tan yulubi kanne, ɛ faxi ɛ fafane nanma. Ɛ Alatala
raxɔlɔma nɛn Isirayila xili ma dangu e ra. 15Anu,
xa ɛ xɛtɛ a fɔxɔ ra, amɔn yamani ito birin lumanɛn
tonbonni, ɛ yi findi yamaan birin halagi xunna
ra.”

16 Na muxune mɔn yi e maso Musa ra e yi a
fala a xa, e naxa, “Nxu waxi sansanne sa feni be
nxɔ xuruseene xa nxu yi taane ti nxɔ denbayane
xa. 17Na xanbi ra, nxu yɛngɛ so seene tongɛ, nxu
yi ti Isirayila kaan bonne yɛɛ ra, nxu yi e xali
e yirene yi. Nayi, nxɔ denbayane luma nɛn taa
makantanxine kui, e ratanga yamanani ito mux-
une ma. 18Nxu mi xɛtɛ nxu konne yi, fɔ Isirayila
kaane birin na dɔxɔ e bɔxɔne yi. 19Nxu mi bɔxɔn
sɔtɔma Yurudɛn baan fɔxɔ kedenni alo e tan, bayo
nxu bata nxɔ bɔxɔn sɔtɔ be binni baan sogeteden
binni.” 20Musa yi a fala e xa, a naxa, “Xa ɛ falani
ito liga, xa ɛ yɛngɛ so seene tongo Alatala xa, 21xa ɛ
sofane birin Yurudɛn baan gidi Alatala yɛtagi han
a yi a yaxune birin kedi, 22 xa yamanan lu Alatala
nɔɔn bun, nayi Alatala nun Isirayila tinma nɛn ɛ yi
xɛtɛ be. Nayi, yamanani ito findima nɛn ɛ gbeen
na Alatala yɛtagi. 23 Koni xa ɛ mi na liga, ɛ bata
yulubin liga Alatala ra. Ɛ xa a kolon, fa fala ɛ
yulubin saranna ɛ lima nɛn. 24 Awa, ɛ xa taane ti
ɛ denbayane xa, e nun sansanne ɛ xuruse kurune
xa, koni ɛ xa ɛ dɛ ti xuine rakamali de!”

25 Gadi kaane nun Rubɛn kaane yi a fala Musa
xa, e naxa, “Nxu tan, i ya walikɛne a ligama nɛn
alo i a yamarixi kii naxan yi. 26 Nxɔ diine nun
nxɔ ɲaxanle nun nxɔ xuruseene birin luma nɛn
Galadi taane yi. 27Koni nxu tan i yawalikɛnebirin
yɛngɛ so seene tongomanɛn, nxusigayɛngɛ sodeni
Alatala yɛtagi, alonxukannaa falaxi kii naxanyi.”

28Musa yi yamarin fi saraxarali Eleyasari ma e
nunNunu a dii Yosuwema, e nun Isirayila bɔnsɔn
mangane ma e fe ra. 29 Musa yi a fala e xa, a

naxa, “Xa Gadi kaane nun Rubɛn kaane Yurudɛn
baan gidi ɛ fɔxɔ ra, e birin yi yɛngɛ so seene tongo
Alatala xa, nayi yamanan na lu ɛ nɔɔn bun, ɛ
Galadi yamanan so e yii e gbeen na. 30 Koni xa e
birin mi gidi ɛ fɔxɔ ra yɛngɛ so seene ra e yii, e xa
dɔxɔ ɛ tagi Kanan bɔxɔni.”

31Gadi kaane nunRubɛn kaane yi a fala, e naxa,
“Alatala bata naxan fala, nxu tan i ya walikɛne na
ligama nɛn. 32Nxu gidima nɛn Kanan yamanani
Alatala xa yɛngɛ so seene ra nxu yii, koni nxu kɛɛ
bɔxɔn sɔtɔma nɛn Yurudɛn baan be binni.”

33Musa yi Amorine manga Sixɔn ma yamanan
nun Basan manga Ogo a yamanan so Gadi kaane
nun Rubɛn kaane nun Yusufu a dii Manase
bɔnsɔnna fɔxɔ kedenna yii, e nun e taane nun
bɔxɔn naxanye e rabilinni.

34Gadi kaane yi Dibon nun Ataroti nun Aroyeri
nun 35 Atiroti-Sofani nun Yaasɛri nun Yogboha
nun 36 Beti-Nimira nun Beti-Haran ti taa makan-
tanxine ra, e yi xuruse sansanne sa.

37 Rubɛn kaane yi Xɛsibɔn ti, e nun Eleyale nun
Kiriyatayimi nun 38Nebo nun Baali-Meyɔn, e nax-
anye xiliyemasara, e nun Sibima. E taan naxanye
ti e yi ne xili sa.

39Manase a dii Makiri yixɛtɛne yi siga Galadi yi,
e yi a suxu, e yi Amorine kedi naxanye yi dɔxi na.
40Nayi, Musa yi Galadi so e yii alogo e xa dɔxɔ na.
41Yayiri, Manase yixɛtɛna nde yi siga, a yi taadina
ndee suxu, a yi e xili sa “Yayiriya.” 42Noba yi siga,
a yi Kenata suxu e nun a banxidɛne, a yi a xili sa
“Nobaya.”

33
Isirayila kaane sigatina

1 Isirayila kaane sigadene ni i ra e to mini
Misiran yi e gali yɛɛn ma, Musa nun Haruna
yamarin bun. 2 Musa yi tidene sɛbɛma Alatalaa
yamarinnanma. E sigadeneni i ra, e tide yɛɛnma.

3 E keli Ramisesi yi kike singen xii fu nun su-
ulundeni Halagi Tiin Dangu Lɔxɔn Sanla kuye
baani. Isirayila kaane xɔrɔyaxin yi mini Misiran
kaane birin yɛtagi, 4Misiran kaane yi e dii singene
binbine maluxunma waxatin naxan yi Alatala
naxanye faxa e yɛ. Amasɔtɔ Alatala e alane yalagi
nɛn.

5 Isirayila kaane yi keli Ramisesi yi, e sa daaxa
Sukɔti yi. 6 E yi keli Sukɔti yi, e sa daaxa Etama yi
tonbonna danna ra. 7 E yi keli Etama yi, e yi xɛtɛ
han Pihahiroti yi, Baali-Sefɔn yɛtagi, e yi sa daaxa
Migidoli dɛxɔn. 8 E yi keli Pihahiroti yi, e yi baan
gidi tonbonna binni, e yi xii saxan siga ti Etama
tonbonni, e yi sa daaxa Mara yi. 9 E yi keli Mara
yi, e siga Elimi yi, tigi fu nun firin e nun tugu bili
tonge solofere yi dɛnaxan yi. E yi daaxa mɛnni.
10 E yi keli Elimi yi, e sa daaxa Gbala Baan dɛxɔn.
11 E yi keli Gbala Baani, e sa daaxa Sin tonbonni.
12E yi keli Sin tonbonni, e sa daaxa Dofika yi. 13E
yi keli Dofika yi, e sa daaxa Alusi yi. 14 E yi keli
Alusi yi, e sa daaxa Refidimi yi, yamaan mi min
igen sɔtɔ dɛnaxan yi. 15 E yi keli Refidimi yi, e sa
daaxa Sinayi tonbonni.

16E yi keli Sinayi tonbonni, e sa daaxa Kibiroti-
Hatawa yi. 17 E yi keli Kibiroti-Hatawa yi, e sa
daaxaXaserɔti yi. 18Eyi keli Xaserɔti yi, e sa daaxa

Ritima yi. 19 E yi keli Ritima yi, e sa daaxa Rimɔn-
Peresi yi. 20 E yi keli Rimɔn-Peresi yi, e sa daaxa
Libina yi. 21 E yi keli Libina yi, e sa daaxa Risa yi.
22 E yi keli Risa yi, e sa daaxa Kehelata yi. 23 E yi
keli Kehelata yi, e sa daaxa Saferi geyaanma. 24E
yi keli Saferi geyaanma, e sa daaxaHarada yi. 25E
yi keli Harada yi, e sa daaxa Makeloti yi. 26 E yi
keli Makeloti yi, e sa daaxa Taxati yi. 27 E yi keli
Taxati yi, e sa daaxa Tera yi. 28 E yi keli Tera yi, e
sa daaxaMitika yi. 29E yi keli Mitika yi, e sa daaxa
Hasimona yi. 30 E yi keli Hasimona yi, e sa daaxa
Moseroti yi.

31 E yi keli Moseroti yi, e sa daaxa Bene-Yakani
yi. 32 E yi keli Bene-Yakani yi, e sa daaxa Horo-
Gidigadi yi. 33Eyi keliHoro-Gidigadi yi, e sadaaxa
Yotobata yi. 34 E yi keli Yotobata yi, e sa daaxa
Abirona yi. 35 E yi keli Abirona yi, e sa daaxa
Esiyon-Gebereyi. 36Eyi keli Esiyon-Gebereyi, e sa
daaxa Kadesi yi Sini tonbonni. 37 E yi keli Kadesi
yi, e sa daaxa Horo geyaan ma, Edɔn yamanan
danna.

38 Saraxarali Haruna yi te Horo geyaan ma,
Alatalaa yamarin ma. A sa faxa mɛnni, Isirayila
kaane minin ɲɛɛ tonge naanindeni Misiran yi a
kike suulunden xii singeni. 39Haruna bata yi ɲɛɛ
kɛmɛmɔxɔɲɛn nun saxan sɔtɔ siimayaan na a faxa
waxatin naxan yi Horo geyaan fari.

40Kanan Manga Aradi naxan yi dɔxi Negewi yi
Kanan yamanani, na yi Isirayila kaane fa feenmɛ.

41Eyi keliHoro geyaanma, e sa daaxa Salimona
yi. 42 E yi keli Salimona yi, e sa daaxa Punon yi.
43E yi keli Punon yi, e sa daaxaOboti yi. 44E yi keli

Oboti yi, e sa daaxa Ye-Abarimi yi Moyaba danna
ra.

45 E yi keli Iyimi yi, e sa daaxa Dibon-Gadi yi.
46 E yi keli Dibon-Gadi yi, e sa daaxa Alamɔn-
Dibilatayimi yi. 47 E yi keli Alamɔn-Dibilatayimi
yi, e sa daaxa Abarimi geyane yi Nebo yɛtagi.
48 E yi keli Abarimi geyane yi, e sa daaxa Moy-
aba mɛrɛmɛrɛne yi, Yurudɛn baan dɛxɔn, Yeriko
yɛtagi. 49E yi daaxa Yurudɛn baan dɛxɔn Moyaba
mɛrɛmɛrɛne yi, keli Beti-Yɛsimoti yi han Abeli-
Sitimi.

50Alatala yi a falaMusa xaMoyabamɛrɛmɛrɛne
yi Yurudɛn baan dɛxɔn Yeriko yɛtagi, 51 a Musa xa
a fala Isirayila kaane xa, a naxa, “Ɛ na Yurudɛn
baan gidi, ɛ so Kanan yamanani, 52 ɛ xa yamanan
muxunebirinkedi. Ɛ e suxure gɛmɛnenun suxure
wurenekala, enune taanekidene. 53Ɛeyamanan
tongo ɛ yi dɔxɔ na, amasɔtɔ n bata a so ɛ yii ɛ
gbeen na. 54 Ɛ masɛnsɛnna ti, ɛ yamanani taxun
bɔnsɔnne ra. Naxanye wuya, ɛ kɛɛ bɔxɔ gbeen
so ne yii. Naxanye mi wuya ɛ xa a xurin so ne
yii. E na naxan sɔtɔ masɛnsɛnna xɔn, e gbeen
nan na ra. Kɛɛ bɔxɔne yitaxunma ɛ fafane bɔnsɔn
yɛɛn nan ma. 55 Koni xa ɛ mi yamanan muxune
birin kedi, ɛ na naxanye lu na, ne ɛ tɔrɔma nɛn alo
tansinna ɛ yɛɛne xɔn hanma ɲanla naxanye ɛ fatin
masɔxɔnma. E ɛ tɔrɔma nɛn yamanani ɛ dɔxɔma
dɛnaxan yi. 56 Nayi, n naxan nagidixi e ma, na
ligama ɛ tan nan na.”

34
Kanan bɔxɔn danna

1Alatala yi a falaMusa xa, 2a a xa a yamari Isir-
ayila kaanema, a naxa, “Ɛna soKanan yamanani,
n bɔxɔn naxan soma ɛ yii ɛ kɛɛn na, na danne ni i
ra: 3 Ɛ yamanan yiifari fɔxɔn danna findima Sini
tonbonna nan na, Edɔn yamanan danna ra. Na
danna fɔlɔma Fɔxɔ Daraan yiifari fɔxɔn nin soget-
eden binni. 4A bilinma nɛn Akaribimi geyaan yii-
fari fɔxɔni, siga Sini binni, danguKadesi-Barineya
yiifari fɔxɔn ma han Xasari-Adari han Asimon.
5 Keli Asimon yi, danna mɔn danguma nɛn sa
dɔxɔ Misiran xuden na, a sa dɔxɔ fɔxɔ igen na.
6 Sogegodode binni, danna findima fɔxɔ ige gbeen
nan na. 7 Kɔmɛnna ma, ɛ xa danna sa fɔxɔ ige
gbeen nun Horo geyaan tagi. 8 Keli Horo geyaan
ma, ɛ yi a radangu Lebo-Xamata han Sedadi yi.
9 A yi siga han Sifiron, sa dɔxɔ Xasari-Enan na. Ɛ
kɔmɛn ma danna nan na ra. 10 Sogeteden binni, ɛ
xa danna sa keli Xasari-Enan yi siga Sefami binni.
11 Keli mɛnni, a yi siga Ribila binni, Ayin sogete-
den binni, sa dɔxɔ tintin yiren na Kinɛrɛti Daraan
sogetedeni. 12Danna yi sa dɔxɔ Yurudɛn Baan na
siga FɔxɔDarani. Ɛ yamanan danne findin ne nan
na.”

13Musa yi na yamarine rali Isirayila kaane ma.
Amɔn yi a fala e xa, a naxa, “Alatala yamanani ito
nanyitaxunmabɔnsɔnsolomanaaninnuna tagiin
na masɛnsɛnna xɔn. 14 Amasɔtɔ Rubɛn bɔnsɔnna
nun Gadi bɔnsɔnna nun Manase bɔnsɔnna fɔxɔ
kedenna bata yi e kɛɛ bɔxɔn sɔtɔ. 15 Bɔnsɔn firin
nuna tagini ito bata e kɛɛbɔxɔn sɔtɔYurudɛnBaan
sogeteden binni, Yeriko yɛtagi.”

Yɛɛratine xa bɔxɔni taxun

16Alatalayi a falaMusaxa, anaxa, 17“Saraxarali
Eleyasari nun Nunu a dii Yosuwe xa yamanani
taxun. 18 Imɔn xa bɔnsɔnmanga keden keden sa e
fari e malideni.”

19 E xinle ni itoe ra: Yefune a dii Kalebi Yuda
bɔnsɔnni,

20Amixudi a dii Semuyɛli Simeyɔn bɔnsɔnni,
21Kisilonma dii Elidadi Bunyamin bɔnsɔnni,
22Yogili a dii Buki, Dan bɔnsɔnmangana,
23 Efodi a dii Xaniyeli, Yusufu a dii Manase

bɔnsɔnmangana,
24 Sifitan ma dii Kɛmuyɛli, Yusufu a dii Efirami

bɔnsɔnmangana,
25 Parinaki a dii Elisafan, Sabulon bɔnsɔn man-

gana,
26 Asan ma dii Palitiyɛli, Isakari bɔnsɔn man-

gana,
27 Selomi a dii Axixudi, Aseri bɔnsɔnmangana,
28 e nun Amixudi a dii Pedaheli Nafatali bɔnsɔn

mangana.
29 Alatala ne nan yamarixi e xa Kanan yamani

taxun Isirayila kaane ra.

35
Lewi a taane

1Alatala yi a fala Musa xa Moyaba mɛrɛmɛrɛne
yi Yurudɛn Baan dɛxɔn Yeriko yɛtagi, a naxa,
2 “Isirayila kaane yamari a e xa taane ba e kɛɛ
bɔxɔne ra e yi e fi Lewi bɔnsɔnna muxune ma,
alogo e xa dɔxɔ na. E mɔn yi na taane rabilin
xɛɛne so e yii. 3 Nayi, Lewi bɔnsɔnna muxune
taane sɔtɔma nɛn e dɔxɔdene ra, e yi bɔxɔne sɔtɔ e
rabilinni e ɲingene nun e seene nun e xuruseene

xa. 4 Ɛ bɔxɔn naxanye soma Lewi bɔnsɔnna mux-
une yii, ne danne nun taane yinne xa makuya e
bode ra han nɔngɔnna yɛ wuli keden. 5 Taan fɔxɔ
naaninne kuyan xa lan, nɔngɔnna yɛ wuli firin
sogeteden binni, nɔngɔnna yɛ wuli firin yiifari
fɔxɔni, nɔngɔnna yɛwuli firin sogegododen binni,
e nun nɔngɔnna yɛ wuli firin kɔmɛnna ma. Taan
xa lu a tagini. E xɛɛne danne sama na kii nin.
6 Ɛ taan naxanye soma Lewi bɔnsɔnna muxune
yii, ɛ xa sennin sugandi ne yɛ marakisi taane ra
alogo muxun naxan na faxan ti, a xa a gi, a siga
mɛnna nde yi. Ɛ mɔn xa taa tonge naanin nun
firin gbɛtɛye so e yii. 7 A malanxina, ɛ taa tonge
naanin nun solomasɛxɛ nan soma Lewi bɔnsɔnna
muxune yii e nun e rabilinne xɛɛne. 8 Isirayila
bɔnsɔnna birin xa taana ndee so e yii naxan nun
a bɔnsɔnna lan. Taa gbegbe xa ba bɔnsɔn gbeene
bɔxɔne ra, ndedi yi ba bɔnsɔn xurine bɔxɔne ra.”

Marakisi taane
Sariyane 4.40-43 nun 19.1-13 nunYosuwe 20.1-9

9 Alatala yi a fala Musa xa, 10 a a xa a fala
Isirayila kaane xa, a naxa, “Ɛ na Yurudɛn baan
gidi ɛ so Kanan yamanani, 11 ɛ xa taana ndee
sugandi marakisi taane ra. Naxan na faxan ti a
mi a rakelixi a ma, a a gima nɛn a siga mɛnna nde
yi. 12 A yi ratanga faxa muxun gbeeɲɔxɔ muxun
ma mɛnni, alogo a nama faxa benun yamaan yi a
makiti. 13 Ɛ taan naxanye soma e yii, taa sennin
nan findima marakisi taane ra ne yɛ. 14Marakisi
taa saxan xa lu Yurudɛn baan sogeteden binni,
saxan Kanan yamanani. 15 Muxune ratangama
nɛn taa senninni itoe yi, Isirayila kaana hanma

xɔɲɛn naxan dɔxi Isirayila kaane yɛ. Naxan na
faxan ti, amiarakeli ama, fɔaxaagi, a sigamɛnna
nde yi.”

16 “Xa muxuna nde faxan ti wure ma seen na,
faxa tiin nan na kanna ra. A lan a yi faxa. 17 Xa
a gɛmɛn tongo naxan muxun faxɛ, a muxuna nde
gɔlɔn a ra, a yi a faxa, faxa tiin nan na kanna ra. A
lan a yi faxa. 18 Xa a wudin tongo naxan muxun
faxɛ, a yi muxuna nde bɔnbɔ a ra, a faxa, faxa tiin
nan na kanna ra. A lan a yi faxa. 19 Faxa muxun
gbeeɲɔxɔ muxun nan faxa tiin faxama. A na a to,
a xa a faxa. 20 Xa muxuna nde a boden nabira, a
bata yi a yitɔn xɔnnantenyani, hanma a a rakeli a
ma, a yi a gɔlɔn, a yi a faxa, 21hanma a yi a bɔnbɔ
xɔnnantenyani, a yi a faxa, faxa tiin nan na kanna
ra. A lan a yi faxa. Faxa muxun gbeeɲɔxɔmuxun
na a to, a xa a faxa.”

22 “Koni xa muxuna nde a boden nabira tan-
tanni, xɔnnantenyaan mi a ra, hanma a a gɔlɔn, a
mi a rakeli a ma, 23 hanma a mi a toxi, a yi gɛmɛn
nabira a ma naxan a faxɛ, a yi faxa, nayi bayo a
yaxu mi a ra, a mi yi waxi fe ɲaxin liga feni a ra,
24 yamaan xa faxa tiin nun faxa muxun gbeeɲɔxɔ
muxun makiti na sariyane xɔn. 25 Yamaan xa
faxa tiin xunmafala faxamuxungbeeɲɔxɔmuxun
xɔn, e mɔn yi a xali marakisi taani a yi dɛnaxan
yi. Faxa tiin xa lu marakisi taani han saraxarali
kuntigin yi faxa, naxan masusan ture sariɲanxin
na. 26Koni xa faxa tiin mini marakisi taan danna
ra, a yi dɛnaxan yi 27 faxamuxun gbeeɲɔxɔmuxun
yi a to marakisi taan bɔxɔn fari ma, faxa muxun
gbeeɲɔxɔmuxun nɔɛ nɛn a faxadeni, a mi yatɛma
faxa tiin na. 28 Amasɔtɔ faxa tiin lan nɛn a lu

marakisi taani han saraxarali kuntigin yi faxa. Fɔ
na na faxa a yi nɔ xɛtɛ a bɔxɔne yi.”

29 “Ɛ sariyane nan ne ra waxati famatɔne birin
yi, ɛ nɛma dɔxi dɛdɛ yi. 30Naxan na muxun faxa,
e xa a faxa xa sereyane sereyaan ba a a funfun na
a ra. Koni ɛ nama muxu yo faxa sereya kedenna
fala xuiin ma.”

31 “Ɛ nama gbetin nasuxu faxa tiin xunba saren
na naxan lan a faxa. Ɛ xa a faxa. 32Ɛ nama gbetin
nasuxumuxun yii naxan bata a gi, a sigamarakisi
taani, alogo a mɔn xa xɛtɛ, a dɔxɔ a bɔxɔni benun
saraxarali kuntigin xa faxa. 33 Ɛ nama yamanan
naxɔsi ɛ dɔxi dɛnaxan yi. Anu, muxu faxan ya-
manan xɔsima nɛn. Bɔxɔn mi rasariɲanma faxa
tixin ma fɔ faxa tiin na faxa. 34 Ɛ nama yamanan
naxɔsi ɛ dɔxi dɛnaxan yi, e nun n tan fan dɔxi
dɛnaxan yi. Amasɔtɔ Alatala nan n tan na, naxan
dɔxi Isirayila kaane tagi.”

36
Kɛɛna fe sariyan dii tɛmɛne xa

1Denbayaxunnandeeyi fa fala tideniMusanun
Isirayila bɔnsɔnne yɛɛratine xa keli Makiri a dii
Galadi bɔnsɔnni, Manase mamandenna, Yusufu
yixɛtɛne xabilane. 2 E yi a fala, e naxa, “Alatala to
a yamari nxu kanna Musa ma a a xa kɛɛ bɔxɔne
yitaxun Isirayila kaane ramasɛnsɛnna xɔn, amɔn
a yamarixi a ma nɛn a a xa nxu ngaxakedenna
Selofexadi kɛɛn so a dii tɛmɛne yii. 3 Iki xa Isir-
ayila bɔnsɔn gbɛtɛ xɛmɛna e futu, e kɛɛ bɔxɔn
bama nɛn nxu bɔnsɔnna gbeen na, a sa e bɔnsɔn
nɛnɛna bɔxɔn fari. Nayi, kɛɛ bɔxɔn naxan soxi nxu

bɔnsɔnna yii masɛnsɛnna xɔn, na nde bama a ra
nɛn. 4 Nayi, Isirayila Xɔrɔya Ɲɛɛn na a li, e kɛɛ
bɔxɔn bama nɛn nxɔ bɔnsɔnna gbeen na, a sa e
bɔnsɔn nɛnɛn gbeen fari.”

5Musa yi Alatalaa yamarine rali Isirayila kaane
ma, a naxa, “Yusufu a diine bɔnsɔnna muxune
ɲɔndi. 6 Alatalaa yamarin ni i ra Selofexadi a dii
tɛmɛne fe yi: Xɛmɛn naxan na e kɛnɛn e xa dɔxɔ
na xɔn, koni a xa findi e baba bɔnsɔnna xabilan
muxuna nde nan na, 7 alogo Isirayila kɛɛ bɔxɔne
nama keli bɔnsɔn gbɛtɛ yi siga bɔnsɔn gbɛtɛ yi.
Isirayila kaane birin xa e benbane bɔnsɔnna kɛɛ
bɔxɔn nan sɔtɔ. 8 Xa ɲaxalan yo bɔxɔn sɔtɔ kɛɛn
na Isirayila bɔnsɔnna nde yi, a xa dɔxɔ a baba
bɔnsɔnnaxabilanmuxunandexɔn, alogo Isirayila
kaane birin xa e benbane kɛɛbɔxɔn sɔtɔ. 9 Isirayila
kɛɛ bɔxɔne nama keli bɔnsɔn gbɛtɛ yi siga bɔnsɔn
gbɛtɛ yi, Isirayila bɔnsɔnne birin kɛɛ bɔxɔne xa lu e
yii.”

10 Selofexadi a dii tɛmɛne yi a liga alo Alatala
a yamari Musa ma kii naxan yi. 11 Maxala
nun Tirisa nun Xɔgala nun Milika nun Noha nan
Selofexadi a dii tɛmɛne ra. E yi dɔxɔ e baba ngax-
akedenne dii xɛmɛne xɔn. 12 E dɔxɔ nɛn e baba
Yusufu a dii Manase bɔnsɔnna xabilane muxuna
ndee xɔn. Na ma, e kɛɛ bɔxɔne yi lu e baba
bɔnsɔnna xabilani.

13Yamarinenunsariyanenanne raAlatalanax-
anye fala Isirayila kaane xa fata Musa ra Moyaba
mɛrɛmɛrɛne yi Yurudɛn baan dɛxɔn Yeriko yɛtagi.

